СТЕНОГРАФСКИ БЕЛЕШКИ

од  Осмото продолжение на Дваесет и третата седница  на Собранието на Република Македонија, одржана на 5 март 2012 година

Седницата се одржа во Собранинето на Република Македонија, сала 1, со почеток во 11,23 часот. 
Седницата ја отвори и на неа претседаваше госпоѓа Трајко Вељаноски, претседател на Собранието на Република Македонија. 

Трајко Вељаноски:  Дами и господа пратеници, 

Продолжуваме со работа по 23-та седница на Собранието на Република Македонија.
Пратениците: Васко Мицевски, Ристо Манчев,  Амди Бајрам, Васил Пишев, Тања Томиќ, Али Ахмети, Ирфан Дејари, Рафет Мумировиќ, Фиат Цаноски, Ленче Николовска, Арбен Џафери, Мендуих Тачи и Ермира Мехмети, ме известија дека се спречени да присуствуваат на седницата.

На точка 27 сме - Предлог на закон за изменувње на Законот за трансформација на јавното претпријатие за стопанисување со станбен и деловен простор на Република Македонија - прво читање поднесен од пратеникот Ивон Величковски. 

Продолжуваме со општата расправа. 

Има збор госпоѓа Весна Бендевска, но жалам, што предлагачот на законот не е присутен тука. 

Го повикувам предлагачот на законот да влезе во салата за да присуствува при дебатирањето на Предлогот на законот.

Нема заменик бидејќи само подносител на законот и со оглед на тоа мора да биде присутен тој тука. 

Го повикувам господинот Ивон Величковски да влезе во салата да присуствува при дебатирањето по Предлогот на законот што е поднесен од негова страна. 

Господинот Ивон Величковски да влезе во салата за да продолжиме со работа. 

Го повикувам господинот Ивон Величковски да влезе во салата за да продолжиме со работа, бидејќи од негова страна е поднесен Предлогот на законот. 

(Во салата влегува господинот Ивон Величковски)

Во салата влезе предлагачот на законот господинот Ивон Величковски. 

Госпоѓа Весна Бендевска има збор, повелете. 

Весна Бендевска: Благодарам претседателе. 
Жалам навистина што еден вака сериозен предлог на закон, закон кој заслужува многу поголемо внимание ќе помине претпоставувам онака како што му одговара единствено на ВМРО ДПМНЕ., без сериозна јавна дебата ќе гласате претпоставувам против, но почитувани колеги мора да имате предвид дека со вашето аминување овој закон да не отиде во втора фаза ќе стане секој од вас и соучесник во она што значи нелетитимно, нелегално, спротивно на закон аминување на криминал извршен од страна на високи функционери на ВМРО ДПМНЕ. Затоа кога говорев по ова прашање и кога на господинот Јавен обвинител му ги доставив целокупните документи околу овој обид да се сокријат 22 илјади м 2, деловен простор што се наоѓа на територија на бившите југословенски републики, а е во сопственост на јавното претпријатие основано од Република Македонија жалам што ниту Шврговски немаше доволно капацитет и волја а се спротивстави на сериозниот криминал тежок 50 милини евра. 

Затоа ве повикувам сосема легитимно да дозволите овој закон да влезе во втора фаза и да се изгласа. Конечно да видиме колкав е тој дел, овие три години откако ВМРО ДПМНЕ, откако ВМРО ДПМНЕ го изгласа, јас ќе почекам господине претседател, господинот Илија Димовски штотутку вратен од Австралија да ги сподели со госпоѓата Бонева своите впечатоци. 

(Пратеникот Илија Димовски седнува на своето место) 

Благодарам колега. 

Сеедно, колешката Бонева гледам дека е спремна да дебатира за криминалот од ВМРО ДПМНЕ. Претпоставувам дека ќе даде како прв пратеник од ВМРО ДПМНЕ сериозна поддршка. 

Претходно Бонева ќе мора да каже зошто ја натера својата пратеничка група во 2009 година да изгласа скандалозно решение на Законот со кој се овозможи криење на 22 илјади метри квадратни деловен простор, многу ефективен, со само една измена на Закон, член 4 Бонева и колегите гласаа, се разбира можност имотот што е надвор од територијата на Република Македонија, наместо на јавното претпријатие да биде забележан како имот на Република Македонија, многу свесно, бидејќи знаеја дека странска држава не може да пројави имот, сопственост на недвижен имот надвор од границите на територијата освен за дипломатско конзуларните претпставништва. Така имаме сега еден ваков период во кој знаеме дека беа 22 илјади метри квадратни, сега не знаеме колку останале. Потврда и доказ не дава опозицијата, дава државниот завод за ревизија. И внимавајте на 5 март 2009 година Државниот завод за ревизија констатираше скандалозен криминал во рамките на јавното претпријатие, тогаш застапувано од господинот Ивица Коневски, сегашен градоначалник на општина Аеродром.  
Кога ВМРО ДПМНЕ гласаше по 6 месеци на оваа констатација упатувавме дека тоа не смее да се случи бидејќи Заводот констатира, цитирам „Јавното претпријатие нема целосна база на податоци и сеуште не е утврден вкупниот имот што е забележан како сопственост на јавното претпријатие чиј основач е Владата“. И ќе го цитирам наодот на Државниот завод за ревизија кој вели: „Ова претстаува ризик од оттуѓување на станбен и деловен простор без притоа да се има сознание за вистинската вредност на вкупниот имот“, бидејќи констатира, цитирам „не може да утврди конкретна состојба по однос на станбени единици и деловни единици, не знае кои лица ги користат становите, не се знае начинот на кој е уредено плаќањето на закупнината и не се знае вкупниот број на оттуѓени, односно продадени станови“. Тоа никој не го знаеше. И замислете вие донесовте закон со кој велевте имот, за кој не знаеше никој колкав е и во колкав број и со колкава квадратура. Вие колеги. Сега е време да ја исправите вашата грешка. Да видиме колкав имот е спротивно на законот отуѓен и во чии џебови заршиле овие квадрати кои само во Белград на улицата Кнез Михајло, каде што се наоѓаат продажната вредност е околу 5 илјади евра за метар квадратен. Во Белград ќе имаме 194 метри квадратни деловен простор. Тоа за вас не ли е доволна тема да се дебатира. 

Ќе продолжам натаму. Јавното претпријатие, втора констатација на Државниот завод за ревизија, не извршило уплата на средства во вредност од 1 милијарда денари по повеќе основи. Една милијарда денари. 17 милиони евра. И тоа го констатираше Државниот завод за ревизија, ама околу не и трепна на тогашната пратеничка група, го помина Законот. И тогаш го говоревме истото. И тогаш говоревме за претпоставката, откако се виде дека во тоа претпријатие, во таа перална на партиски пари на ВМРО ДПМНЕ постои значителен ризик од криминал, наместо да се гони криминалот се прејде кон она што се препоставува дека го сакате сега и претпоставувате дека ќе ја оправите и со Македонија пат. Никој не знае колкав е имотот, средствата а ќе се оди на поделба. Што делевме? Непозната величина. Никој не знае каде завршија тие пари? Самиот Ивица Коневски во своето интервју кажа дека станува збор, за 50 милиони евра вредност. Дозволете натаму да констатираме дека во тоа јавно претпријатие кога Ивица Коневски го водеше вкупно извршеното фактурирање на користење на становите што беа под ова јавно претпријатие, било 570 милиони денари од кои е извршена наплата за 15%. Заводот за ревизија констатира дека никој не знае, бидејќи не се знае бројот на становите, никој не знае каде е киријата. Се знае само дека и тие 15% наплатена кирија не се уплатени согласно закон во јавното претпријатие кое пак согласно законот требаше и мораше да ги уплати во буџетот. И на вака констатирана хаотична состојба се отиде на поделба на тоа петпријатие за да се забошото криминалот. За тоа некој  мора да одговара. Малку е констатацијата дека Шврговски не нашол криминал. Шврговски е поставен на местото да не наоѓа криминал кога тоа го прават високи функционери на ВМРО ДПМНЕ. Тоа е јасно. Но Шврговски не може да избега од фактот дек апоседуваме поделбен план извршен од ревизија Чулеви кој констатира, цитирам:„во точка 4 од Извешајот потпишан од ревизорската куќа Чулеви стои дека процениле имот на претпријатието, при тоа не го зеле предид имотот што е надвор од триторијата на Република Македонија“. Така е поделено ова претпријатие. Никој не знае кој стопанисувал, дали се издавани тие станови или дали некој ги отуѓил спротивно на закон, а биле имот на Република Македонија. 

Една по една се разоткриваат Октите на Никола Груевски. Започна со пластичната Окта, еве ја станбената Окта, пред неколку дена говоревме за енергетската Окта, Окта, до Окта, криминал до криминал околу Груевски и се разбира неговата фмилија. Тоа мора да престане. 

Конечно, на нам почитувани колеги ни е оставена преку измени на овој закон да ставиме крај и да го сопреме криминалот. Повторно ќе повторам, станувате дел од она што се вика сокривање на криминалните дела, а и тоа е кривично дело што се гони соглсно закон. Благодарам. 

Трајко Вељаноски: Благодарам. 
Господинот Благоја Стојановски има збор, повелете. 

Благоја Стојановски:  Благодарам претседателе. 

Почитувани колеги пратеници, да ви кажам искрено мислев дека овој Предлог на закон за изменување на Законот за трансформација на јавното претпријатие за стопанисување со станбен и деловен простор на Република Македонија ќе помине без многу дискусии и мислев дека едногласно ќе биде прифатен од владеачкото мнозинство, бидејќи колку што јас ги гледам работите се кристално чисти. Има нешто што треба да се направи, а без кое Јавното претпријатие за стопанисувње со станбен и деловен простор не може да го упише имотот кој што стои на располагање во поранешните ЈУ реплики. Значи, ситуацијата е кристално чиста и мислам дека оваа измена на Закон безусловно и без некоја поголема дискусија, бидејќи знаеме суите, и вие и ние, дека за да се дојде, да се врати тој имот на Република Македонија односно на јавното претпријатие мора да се смени оваа одредба во овој закон. 

Сега се отвора прашањето зошто вие не го поддржувате овој закон. Навистина многу, многу интересно прашање. Зошто не сакате да поддржите закон со кој што ќе се овозможи, иако да бидеме искрени, не значи дека доколку се смени оваа одредба во Законот односно членот 4 каде што бараме уписот на сопственоста да биде место на Република Македонија, бидејќи тоа е невозможно во туѓи држави, да биде како имот на акционерското друштво, не знам зошто за вас тоа е неприфатливо. Од прилика ќе ви кажам за колкав простор се работи. Се работи некаде за околу 22 илјади метри квадратни деловен простор во бившите југослоенски републики и ќе кажам од прилика една математика што тоа значи за ова јавно претпријатие и воопшто за Република Македонија. 

Во Белград има 2194 м2, во Загреб 1794 м2, во Љубљана 1155, во Сараево 1383, во Подгорица 916, во Приштина 882. Ова е само 37% од вкупните 22 илјади м2, кои што се наоѓаат на исклучитечно атрактивни локации во овие градови. 
Во останатиот дел, останати се уште 13676 метри квадратни. Направете математика во просечна цена само доколу би се издавале овие објекти, ќе видите дека некаде месечно јавно акционерското друштво, или Јавното претпријатие со стопанисување со станбен и деловен простор или Република Македонија губи само по основ на издавање некаде цирка околу 400 илјади евра месечно, или некаде приближно 5 милиони евра на годишно ниво. Значи годишно губиме, бидејќи овој простор не е упишан на претпријатието кое што се занимава со оваа дејност, губиме некаде како  држава околу 5 милиони евра. Е сега, слушаме дека се преземале мерки имало организирана комисија, адвокатски тимои кои што работат на оваа проблематика, меѓутоа што и да се работи, дури и да набават односно ги добијат сите спорови и сите парници кои што претпоставувам дека се отворени во овие бивши југословенски републики, дури да ги добијат сите нема да има можност да се упишат овој имот нема да има можност никако да се упише, бидејќи треба да се упише како имот на Република Македонија, а тоа е невозможно, бидејќи не може да се јави сопственик држава во друга држава, сопственик на имот. Тоа ни е на сите јасно и не знам зошто тоа не сакате да го прифатите, ова е едноставно да се смени и да се продолжи процедурата. Дали намерно, дали очигледно ни давате веќе сомнежта прераснува во малце повеќе, веќе сме сигурни дека вие намерно или под нечиј налог не сакате да створите услови да овој имот припадне на јавното претпријатие. Бидејќи што и да направите, што и да се направат, ако не се смени оваа одредба од Законот имотот не можеме да го добиеме. Само за илустрација, мислам дека и претходно предлагачот кажа, по стариот закон, кога имотот се пишуваше на јавното претпријатие веќе беа вратени неколку деловни простории, две мислам во Црна Гора и една во Србија и тука застана процесот. Значи, тоа е исто да се договориме ајде да направиме фудбалска екипа, да ги собереме најдобрите играчи, се што треба да направиме, најдобри трибини да излеземе да играме фудбал, ама без топка. Тоа е еден пандам на ова што сакаме да го направиме. Мора, ако имаме желба, ако имате желба да овој имот навистина има шанса да помине во Јавното претрпијатие, односно еве во имот на Република Македонија, преку ова претпријатие, тогаш свесни сте дека оваа одредба од Законот мора да се смени. Едноставно мора да се смени. Не знам зошто не сакате да ја менувате. Освен, значи, освен ако не се работи за нешто сосема друго, што би било тоа друго, што прво на нас па и на вас ќе ви падне на памет, а тоа е дека со овој имот од кои што можат годишно да се приберат некаде околу 5 милиони евра само по основ на издавање дека некој веќе работи со тој имот надвор од Република Македонија. Со поддршка на оваа власт и непосредна поддршка ваша бидејќи не сакате да го преземете оној клучен чекор кој што ќе значи можност за враќање на овој имот. Дали тоа значи дека некој печали во матно од овој имот? Дали за тоа  не сакате оваа измена да го напрвите? Дали свесно или несвесно подржувате криминал? Зошто да не го подржите законот, кажете ми? Страв ли ви  е дека  може некој имот ќе биде вратен ако го подржите законот? Дека некој ќе изгуби пари по  основ на тој имот приватно? Зопшто не  го подржите законот, навистина нема логика  ова што го правите. Требаше едноставно да дадете виза, се согласуваме, овој закон е добар и на крајот на краиштата се работи  за само една одредба од еден член. И ќе  помине без дискусија. Сега отворате веќе многу, многу други теми за дискусија што неминовно  се наметнуваат. Зошто не сакате да ја отстраните последната пречка  што значи враќање на имотот од овие поранешни југословенски републики? Освен ако нема, дали некој од вас, освен ако имате налог од некого кој има личен интерес  од ова? Дали  некој дебело печали на овој износ?

Претпоставувам дека можеби ни вам не ви се јасни и ги немате сознанијата  до крај, меѓутоа бидете убедени дека некој  дебело печали од овој имот, а  претпоставувате за кого се работи. Сигурно не некој од вас кои седите овде,  туку погоре и во хиерархијата на ВМРО-ДПМНЕ и во хиерархијата на Владата на Република Македонија. 

Така што уште еднаш ќе  апелирам, симнете го сомнежот од вас,  прифатете го зконот, нема ништо спорно. После можете сите мерки да ги преземате. Меѓутоа ако ова не го направите, џабе. Џабе е се. Благодарам.

Трајко Велјаноски: Благодарам.

Госпоѓа Затуроска Лилјана има реплика, повелете.

Лилјана Затуроска: Благодарам претседателе.

Почитуван колега, со оглед на тоа дека Законот за трансформација на Јавното претпријатие за стопанисување со станбен и деловен простор на Република Македонија регулира една исклучително  важна и  деликатана материја, закон преку што се води и реализира  станбената политика на Република Македонија, со  смото тоа наметнува  едно друго прашање односно дека  секое интервенирање во ова законско решение е од  исклучително значење и треба  секако посеопфатни анализи и  согледувања во  контекст на истото. Не се  точни изјавите и констатациите на колегите, вашата констатација и на  колегите од опозицијата  дека Република Македонија, поточно Владата на Република Македонија  не сака не води  односно најмалку се интеесира за имотите  што се наоѓаат надвор од  територија та на Република Македонија односно во поранешните Ју републики. Дека не сака да  биде газда на своето, дека со тоа покажуваме колку сме  биле незаинтересирани,колку сме биле неодговорни, незаинтересирани, недомаќини  ако не го  подржиме поредлогот на господинот Величковски што ги решава, практично сите дилеми во  постапката на запишување на сопственост врз  објекти што се наоѓаат на територија  на поранешните југословенски простори. 

Сега се поставува едно логично прашање која Владата  не сака да  ја оствари можноста за стопанисување со   објекти, како во случајот што конкретно го разгледуваме, објекти што се  наоѓаат надвор на територијата, која  влада не сака да ги користи бенефитите од истите? Јас сум  сигурна дека таква не остои. Во случајот исто така вклучувајки ја и Владата на Република Македонија. Тоа што денеска и во дискусиите сакате да го наметнете пред  јавноста е дека Владата на Република Македонија има  ноншачантен однос кон ова  прашање, при тоа не истакувајќи ја комплексноста на овој деликатен проблем што  бара ана лиза од повеќе аспекти, навистина се работи за проблеми од различна природа, од различен карактер. Како на пример проблемиза  поврзување со сопственоста на деловни  објекти,  за одредени  делови објекти, има поништување на одредени решенија  во второстепена постапка при одлучување од  страна на Управниот суд, проблеми  со  непријавени имоти од страна  на  стечајните управници на одредени фирми, проблеми со непостоење  на  соодветна техничка документација, документација каде што не се прецизирани катастарските парцели и број на одредени објекти, проблеми околу усогласување со законската легислатива со останатите земји каде што објектите се наоѓаат, итн. Значи, да прецизираме за да е појасно за граѓаните, во случајот се работи навистина  за еден комплексен проблем кој бара подетална и подлабока, посеопфатна анализа која за жал, ниту вие, ниту  ние не можеме да ја направиме. Си има надлежни органи за тоа, затоа е добро да се почека да се направи оваа конкретна анализа. Благодарам.

Трајко Велјаноски: Благодарам.

Господинот Стојановски Благоја има контра реплика, повелете.

Благоја Стојановски: Благодарам. 

Колешке Затуроска, ние можеме тука што и да направиме, можеме на глава да се превртиме, ако ова не го смениме просторот не може да се врати. 

Понатаму, повторно Владата по ова претпријатие нека си прават анализи како да го земат имотот назад, меѓутоа ако оваа одредба не се смени нема шанса да се земе имотот. Не збориме за менување на закон, збориме за една одредба од еден член. Ако не се смени оваа одредба и овој член ниеден имот надвор од Република Македонија нема да може да се запише. Тоа е суштината.

И, колешке Затуроска, ние не кажуваме дека Владата не сака да ги искористи бенифициите, или дека ноншалантно се однесува, не, ние напротив нешто поинаку кажуваме, кажуваме дека поединци со подршка на Владата или оние што седат во Владата го злоупотребуваат овој имот односно на црно го издаваат, стопанисуваат со него и ставаат пари во џеб. За тоа говориме и за тоа не сакаат да се упише овој имот. Не за да не ги искористат бенефициите, напротив, ама лично да ги искористи.

Трајко Велјаноски: Благодарам. 

Господинот Зеќири Изет има збор, повелете.

Изет Зеќири: Благодарам. 

Почитувани колеги пратеници, 

Мислам дека не е во ред за парламентарната демократија во Парламентот само ние да сме заинтересирани за дискуси, за предлозите кои се предлагаат од Владата и предлозите од пратениците на ВМРО-ДПМНЕ и пратениците од ДУИ. Нормално е расправите да имаат предлози и од страна на опозицијата затоа што застапуваме дел од граѓаните и граѓаните вршат притисок кај нас по овие прашања кои се во интерес на самите граѓани и за земјава да се предлагаат Предлог закони во Парламентот. Јас потполно го поджувам предлогот на колегата Ивон Величковски, се работи за добар предлог на Предлог законот за  трансформација на Јавното претпријатие за стопанисување со станбен и деловен простор и со надеж можам да кажам дека ова е имот на фирмите што никој од државата не се интересира и овој имот никој не го бара. Денес никој во Македонија не знае кој стопанисува со објектите кои се сопстевност на Република Македонија што треба да се добијат со трансформацијата на ЈП за стопанисување на станбен и деловен простор. Сосема е во ред да се бара интервенција на Законот на еден член од овој закон, бидејќи од трансформација на Јавното претпријатие за стопанисување со станбен и деловен простор Македонија е сопственик на 103 објекти во Република Македонија. Со Предлог законот се предлага Акционерското друштво за стопанисување со станбен и деловен простор да отпочне постапка за упис на имотот на сите овие објекти во пранешна Југославија да се упишат во Катастерот на Република Македонија. 

Значи, не се објекти кои може да се игнорираат, се работи за вкупнот 162 објекти кои треба да се реши нивниот проблем. 59 се внатре во Република Македонија додека 103 објекти се на териториите на поранешните Ју републики. Поради податоци, речиси, овие објекти се заборавени или се манипулира со истите. Конкретно се манипулира свесно од страна на Владата со 22.073 метри квадратни деловен простор, станбен простор што се наоѓа насекаде на Ју просторите, а најмногу се во републиките каде што стандардот е највисок и цените се многу високи за овие објекти. Ако го земеме просекот за метер квадрат 1600 евра, што е многу малку би рекол, затоа што  на некои места каде се лоцирани овие објекти цената достигнува и до 5 илјади евра. Значи дека 22 илјади метри квадратни со една цена од 1600 евра значи 35-36 милиони евра. 36 милиони евра како деловен простор, канцеларии и станови се наоѓаат во поранешните Ју републики и никој не се интересира за истиот имот. И токму овој закон се игнорира од пратениците од мнозинството кои воопшто немаат интерес најмалку да дадат еден аргумент заложбите да ги направи Владата за да се реши овој проблем. И замислете, тие излегуваат и ни велат дека ни требаат сеопфатни анализи. Нема такви анализи, треба агилност, интерес и заложби за поврат на овој имот кој се наоѓа во поранешните Ју републики.Сето ова не очекуваат ништо друго освен чекаат една поголема ажурност и агилност на државните органи. 

Со полно право сите граѓани, но и ние пратениците можеме да кажеме дека ова е добра можност за корупуција. Оваа работа е чиста, затоа што овој имот што не се дел од  заедничката федерација туку се работи за објекти на фирми кои имаат остварено свои активности, еве го списокот на овие фирми што не можат да го повратат својот имот, нивните адреси, местото каде се наоѓа имотот, метри кватдратни, но имаме и анализи на цените, колкава е цената на овие места.  Се работи за многу фирми заинтересирани како што е Треска, Годел, Газела, Охридско ЕМО,  МЗТ, Агромеханизација, Југосуровина, и други фирми. 

Сакам да поставам неколку прашања во врска со овие станбени објекти и мислам дека преставниците на позицијата ќе ми одговорат. Јас ќе се задржам во однос на тие објекти што ги знам каде се наоѓаат и се токму објекти што се наоѓаат во Република  Косово. 

Некој од пратениците и од Владата треба да одговори кој стопанисува  со овие објекти во Република Косово и кој ги зема парите и во чиј посед се овие објекти. На пример, во Пеќ има 109 метри квадратни на улица Моша Пијаде број 19. Овој објект функционира во Пеќ, таму некој стопанисува со овој деловен простор. Друг простор кој исто така, еве во Пеќ, на Треска мебел на 204 метри квадратни на улица Моше Пијаде број 16. И овој објект функционира и таму се врши бизнис и некој стопанисува со овој простор. Тоа што е поскандалозно   е во центарот на Приштина, организацијата Треска мебел има 650 метри квадратни. Овој простор функционира, некој стопанисува со овој имот, а ние не знаеме кој. Следен објект е на Треска мебел во Урошевац на улица 17 Ноември број 30, со 204 квадратни метри. Газела на улица Крагуевска бб со 107 метри квадратни во Приштина и овој простор функционира. МЗТ ФАМ во Витина 3328 метри квадратни и овој простор во Витина фунционира. Вакви објекти има многу, верувајте ми и знам каде се наоѓаат и затоа ги споменувам ги има во Белград, Сараево, Хрватска, Словенија и во Црна Гора. Момент е сега Владата да даде отчет кој стопанисува со овие средства и како овој простор да се врати и да се запише во катастерот на Република Македонија. 

За иронијата да биде уште поголема, самата Влада со трансформација на Јавното претпријатие за стопанисување со станбен и деловен простор и нивната поделба во два субјекти или акционерски друштва и тоа АД за изградба и стопанисување со станбен простор и деловен простор од интерес на Република Македонија и АД за стопанисување со деловен простор. Во Законот е утврдено при поделбата, има еден член кој денес преставува пречка за поврат на имотот во државен имот. Се постаува прашањето, кој го изготви овој член, овој имот да не се даде можност на АД, кое фактички менаџира или стопанисува со деловните и станбените простори од интерес на државата, да го поврати и да се покрене можноста да се запише во имотниот лист на Република Македонија, зошто се постави овој член, кој го предложи истиот член и за кои интереси е изготвен овој член? 

Затоа мислам дека актуелно е во рамките на ова прашање да се расправа отворено, овде не требаат сеопфатни анализи, анализите целата јавност ги знае и со адреси каде се наоѓаат овие простори, дури имате информации кој управува со нив, но треба спремност Владата и Парламентот да ја усвои оваа измена и да ја отпочне постапката, да се стави еден камен за решавање на овој проблем што навистина преставува голем проблем и извор на корупција и нелегални постапки во државата.

Јани Макрадули: За реплика прв е јавен господин Самка Ибраимовски, повелете.

Самка Ибраимовски: Благодарам. 

Почитувани колеги пратеници, почитуван колега Изет Зеќири, кажавте нешто во врска со објеките посебно за оние што се наоѓаат во Косово меѓутоа пропуштивте да кажете дека само 8 до 9 објекти ги има во Приштина. Тие се објекти на Газела, Чик Куманово, Треска. Со тие објекти никој не може да каже кој,каде стопанисува и кој ги зема тие средства, меѓутоа  ако сакаме да бидеме чисти пред јавноста пред граѓаните пред фирмите што имале побарување од овие фирми што отишле во стечај треба да го прифатиме ова да оди на второ читање со образложение да Јавното претпријатие за стопанисување со станбен и деловен простор на Република Македонија ни достави преглед на објекти кои се наоѓаат надвор од Република Македонија.

Значи, тогаш ќе видиме каде е, зошто да не го направиме тоа бидејќи интерес е и на фирмите  што ги имаат тие објекти и на фирмите што имале побарување од тие фирми останале со кратки ракави, а објектите некој стопанисува не се знае кој. 

Добро образложивте вие колега Изет Зеќири некои објекти во делот на Косово, меѓутоа не  е само во делот на Косово, ние знаеме дека Треска мебел, на широко пространство низ бивша Југославија, имаше огромен број на објекти. Најголемиот проблем на стечајните работници на Треска го сигнализираа ова дека кој ќе ги земе објектите надвор од Република Македонија, што за водењето на стечајната постапка како е затворено само еден Господ знае, не знам ни како е затворена, дали се подмирени доверителите, дали не се подмирени, а ова е начин како да се направи нешто за да се ублажат овие работи.

На крајот на краиштата не бараме ништо како опозиција нешто нови, туку бараме да го заштитме имотот на Република Македонија, да го вратиме на тоа место во Јавното претпријатие за стопанисување со станбен и деловен простор. Не знам зошто не треба да иде на второ читање, не значи дека опозицијата го дала овој предлог и не треба да се прифати. Напротив е во интерес на државата и во интерес на позицијата, овој закон да оди во второ читање. Да се задолжи Јавното претпријатие за стопанисување со станбен и деловен простор да го даде прегледот на сите фирми кои имаат вакви објекти надвор од Македонија, каков е статусот над тие објекти. Затоа е подготвен Предлог законот, кој треба да го изгласаме затоа што е во интерес на Република Македонија, а не да се плашиме и анблок да кажеме дека треба да се направат анализи. Колешке Затуровска, анализи не треба да се направат, тоа е имот на Република Македонија, тој треба да се врати тука. Наш е, нема што анализи да правиме.
Јани Макрадули: Благодарам.

Да потсетам, имавте реплика кон господинот Изет Зеќири.

За контра реплика се јави господин Изет Зеќири, повелете.
Изет Зеќири: Почитуван колега, вкупно се 101 објект во евиденцијата. Од овие објекти само шест се во Република Косово, не држи вашата теза дека овие објекти таму не постојат. Ова се објекти во функција, се работи за објекти кои се во рамките на станбените простори и со овие објекти е значајно да видиме кој стопанисува, кој е аранжманот на Јавното претпријатие за стопанисување, со лицата кои се поврзани со овој бизнис, или кој е сопственик и кој стопанисува со овие станбени и деловни простории. Благодарам. 
Јани Макрадули: Благодарам.

За реплика се јави господин Неџати Јакупи, повелете.
Неџати Јакупи: Благодарам.

Почитуван колега, прашањето на трансформација на имотот на Јавното претпријатие за стопанисување со станбен и деловен простор е отворена тема и мислам дека ќе биде и во наредниот период од познатите причини, поради процесот на сегрегација на поранешната федерација. Ние сме сведоци дека се нерешени голем број имотно правни прашања на многу имоти, деловни и неделовни на разни фирми и компании на републиките од тоа време во земјава и знам дека општините имаат многу проблеми при решавањето на овие деловни простории и граѓаните, кога станува збор за обновата на овие објекти, нивно уривање, обновување за трансформација на земјиштето, преформулација на имотот. Ова е едно прашање кое не може толку лесно да се затвори. Ова прашање треба да го согледаме од еден друг агол, а тоа е работата на Комисијата за сегрегација, т.н. Комисија на Карингтон, која ги третираше заедничките имоти што ги наследија републиките од поранешната федерација и прашање кое како Албанци многу не засега, имотот на нашите граѓани, поголем дел Албанци, кои работеа во поранешните Ју републики и кои беа отстранети од таму, па не можеле да го  продадат својот имот и да имаат поседовен лист за тие имоти, а уште полошо, имаат имотни листови, но не се сопственици на тој имот. Се работи за голем број такви имоти во Србија и Република Српска, посебно во Бања Лука, Зворник, но има и во други градови како на пример во Војводина, потоа во Белград, во цела Јужна Србија. Ова претставува една отворена заедничка рана за која треба да се расправа. Сите имаме таква обврска и се надевам дека со ова унапредување на европските интеграции овие држави ќе се отворат и ќе можеме да им помогнеме на овие граѓани да бидат сопственици на нивниот имот. Благодарам. 
Јани Макрадули: Благодарам.

За контра реплика се јави господин Изет Зеќири, повелете.

Изет Зеќири: Благодарам.

Почитуван пратеник вие говорите како да сте пратеник од опозицијата. Вие сте пратеник од позиција, вие треба да ни кажете и да ни објасните кој стопанисува со овие објекти. Конкретно, кој стопанисува со имотот во Република Косово. Ова се шест објекти и кажете ни ако стопанисувате вие со ВМРО-ДПМНЕ, кажете ни, ако не ги стопанисувате вие,кажете ни отворено кој манипулира и кој е впуштен во корупциски процеси со овој имот. Сакам да ни кажете. Овој имот функционира и за овој имот некој плаќа закупнина, за овој простор, а никој од Република Македонија не стопанисува со него.

Јани Макрадули: Благодарам.

Следен за збор е госпоѓа Казанџиска Билјана, повелете.

Билјана Казанџиска: Благодарам.
Денес пред нас е Предлог закон кој во себе содржи одредби што треба да ги корегираат грешките кои се донесени и нанесени во минатиот парламентарен состав. Имено, со Законот за трансформација на Јавното претпријатие за стопанисување со станбен и деловен простор на Република Македонија се уредува трансформацијата на ова Јавно претпријатие, поделено сега на следните субјекти: Акционерско друштво за изградба и стопанисување со станбен и деловен простор и деловен простор од знање за Република Македонија Акционерско друштво за стопанисување со деловен простор во државна сопственост.

Во членот 4 ставот 5 од постојниот закон е уредено дека имотот стекнат согласно Законот за трансформација на претпријатијата со општествен капитал претставува имот на Република Македонија и се запишува во Катастарот на недвижностите како сопственост на Република Македонија, со прибележување на право на стопанисување на Акционерско друштво за изградба и стопанисување со станбен и деловен простор и деловен простор од значење за Република Македонија. Со ваквото законско решение сите деловни објекти кои се наоѓаат на територијата на поранешниту Ју републики нема да можат да бидат запишани во сопственост на Република Македонија, затоа што државата не може да биде сопственик на објекти во други држави, освен ако се работи за дипломатско конзуларни претставништва, односно за седиште на амбасади или на конзулати кои се третираат како екстериторијалност. Со Предлогот за изменување на овој закон ќе биде овозможено потполно право Акционерско друштво за изградба и стопанисување со станбен и деловен простор од значење за Република Македонија да започне постапка за запишување на сопственост врз објектите кои се наоѓаат на териториите на сите поранешни републики, или пак да ја продолжи започнатата постапка пред домицилните органи за упис што веќе ја има започнато Јавното претпријатие за стопанисување со станбен и деловен простор на Република Македонија. Да се потсетиме дека се работи за вкупно 162 деловни објекта, од кои 59 се наоѓаат во Република Македонија, а 103 од овие објекти се наоѓаат на територијата на поранешните југословенски републики. Особено е важно што во меѓувреме веќе се добиени имотните листови на три објекти, два од нив се наоѓаат во Република Црна Гора, еден од нив е во Република Србија. Се работи за голема квадратура и ќе ве потсетам на изјавата на тогашниот директор Ивица Коневски, кој само што го доби местото директор на ова Јавно претпријатие кажа дека се работи за 22 м2 простор или со вкупна вредност од 50 милиони евра. Екипажот што тогаш требаше да го спроведе тогашното законско решение плати околу 600 илјади евра и ангажира позната странска консултантска куќа за да предложи модел на трансформација, екипажот кој беше тогаш предводен од сегашниот градоначалник Ивица Коневски, кој беше советуван од Никола Тодоров и во неговата работна група се наоѓаат Билјана Бошковски Бришковска, Елена Кузмановска, Катерина Костеска, требаше да си ја сработат работата, но што сработија тие никој не знае, туку само знаеме каде сега тие се наоѓаат, едниот е градоначалник, другиот министер, заменик министер, помошник министер итн. За таа цел овој екишаж требаше, за да си ги добие заслужените места, да направи и спроведе една трансформација и да купи време.

Почитувани колеги, Владата ви нуди едно објаснување во 20 мизерни редови и ви препорачува: „Имајќи предвид дека во врска со ова прашање во тек се активностите кои се преземаат од страна на Владата на Република Македонија, се смета дека не треба да се подржи Предлог законот за изменување на Законот за трансформација на Јавното претпријатие за стопанисување со станбен и деловен простор на Република Македонија. Соодветните измени и дополнувања на законот би можеле да се предложат евентуално по опсежната анализа на ова прашање од страна на Владата на Република Македонија“.

Почитувани пратеници, оваа Влада и во 2009 година и сега е иста. На некои од вас слушам дека ви се потребни анализи, а какви анализи ви се потребни почитувани колеги за да можете да вратите 22 м2 станбен и деловен простор кој вреди над 50 милиони евра.

Почитувани колеги, со неподржување на овој закон слободно можам да кажам дека оставате простор за сомнеж дека штетите туѓи интереси, а не интересите на Република Македонија и вие со оставање простор за вршење некои дополнителни анализи кои се потребни на оваа Влада и на тогашната Влада купувате време, но додека вие купувате време некој печали пари. Затоа, немојте да биде инструмент, да бидете алатка на некој кој дебело се офајдува од овој станбен и деловен простор, без притоа да ги штити интересите на нашата држава, на Република Македонија. Благодарам.

Јани Макрадули: Благодарам.

За реплика се јави госпоѓа Бонева Силвана, повелете.

Силвана Бонева: Благодарам.

Ги слушам колегите како дискутираат по овој закон со еден куп обвинувања во однос на тоа дека ние пратениците од парламентарното мнозинство штитиме туѓи интереси, а не интересите на Република Македонија, меѓутоа не гледам ништо конкретно да се предложи, да се предложи начин, бидејќи еве ние штитиме интереси кои не се на Република Македонија, но што е тоа што вие го предлагате освен овој член од колегата Ивон Величковски со кој што воопшто според мене не го решаваме проблемот. Не е точно дека Владата на Република Македонија и ние како парламентарно мнозинство демек не водиме сметка за имотот на Република Македонија надвор од границите на државата, кој што е стекнат согласно Законот за трансформација на претпријатијата со општествен капитал, јасно зборува и информацијата што ја има направено Јавното претпријатие, во која многу јасно е кажано не само каде се наоѓаат објектите, туку кажано е во каква состојба се, кои постапки се водат во секоја земја од поранешните Ју простори, од секоја фирма која оставила свои простори таму. Многу јасно е кажано дека постапка за запишување на правото на сопственост на Република Македонија е започната за сите деловни објекти, освен за деловните објекти што се стекнати по основ на денационализација, дека за 11 деловни објекти постапката за запишување на право на сопственост на име на Јавното претпријатие на Република Македонија е завршена, односно се добиени решенија за сопственост на Јавното претпријатие, за осум деловни објекти се добиени решенија за сопственост на Република Македонија со корисничко право или право на стопанисување на Јавното претпријатие, за запишување на право на етажна сопственост дека е потребно да продолжи постапката за поединечно излагање на имот со обезбедување на стара или изработка на нова техничка документација. За останатите деловни објекти постапката е во тек со тоа што за одредени деловни објекти се водат управни спорови. Се напомнува дека за 12 објекти се оспорени односно укинати решенијата за превземање, донесени од Комисијата за приватизација на Република Македонија од страна на Управен суд поради недоставување на списи од страна на тужените. Понатаму постапка за запишување на  сопственост во поранешните Ју републики е започната за 38 деловни објекти и тоа за објекти неопфатени во процесот на  трансформација на Треска мебел Скопје, Треска тргомебел, Агрохемизација, Македонија Табак, Агроплод Ресен, поднесени се барања за упис до центрите за катастар итн. итн. Значи има една сеопфатна анализа врз основа на која што треба да произлезат конкретни законски решенија да не се случи екстериторијално Република Македонија да бара имот на територии на друга земја. Треба таков член да смислиме а не член со кој ништо не решаваме.

Јани Макрадули: Благодарам.

За контра реплика е пријавена госпоѓа пратеник Билјана Казанџиска, повелете.

Билјана Казанџиска: Благодарам.

Колешке Бонева доколку ве погоди зборот дека штитите туѓи интереси, тогаш докажете дека не ги штитите туѓите интереси, подржете го овој Предлог закон, со тоа ќе докажете.

Велите дека немаме конкретно решение за овој проблем. Па дали за вас не е доволно конкретно Предлог закон. Дали има нешто поконкретно од законско регулирање за решавање на проблемот. Додека вие на овој начин купувате време ќе ве потсетам некој печали пари. Печали 50 милиони евра. Вие добро го знаете тимот, вие добро знаете кој печали и кој има финансиска добивка на терет на Република Македонија. И затоа немате аргументи освен да го гласате законот. Благодарам.

Јани Макрадули: Благодарам и јас.

Пратеникот госпоѓица Маријана Тушева не е тука, го губи правото за збор.

Следен за збор е пратеник господин Емилијан Станковиќ, повелете.

Емилијан Станковиќ: Благодарам.

Почитувани пратеници на ВМРО-ДПМНЕ, да бидам искрен очекував дека овој закон ќе помине толку брзо да нема никаква потреба од дебатирање, посебно не да дебатираме два дена за едно многу нормално многу логично и многу правно издржано законско решение. 

Мислев дека можеби координаторката на ВМРО-ДПМНЕ ќе излезе да ни каже дека овој закон веќе влегува во владина процедура, меѓутоа дека опозицијата го пресретнала и го предложила и дека е многу нормално да гласа и ВМРО-ДПМНЕ за потребата за донесување на ваков закон. Во интерес на вистината денеска дебатираме за еден многу логичен закон. Ако претходно Комисијата која што ја спроведувала трансформацијата и приватизацијата на Јавното претпријатие за стопанисување со станбен и деловен простор во подготовката на тогашното законско решение направила пропуст и навела дека имотот на ова претпријатие кое што се наоѓа надвор од границите на Република Македонија  ќе треба да се запишува на Република Македонија што е правно неиздржано и не постои меѓународна правна норма која што утврдува дека вака може да се упише имот во странска држава, предлагаме законско решение таа грешка да се исправи согласно Уставот, согласно нормите на меѓународното право и наместо имотот вреден 50 милиони евра или 22 илјади м2 имот кој што се наоѓа надвор од Република Македонија кој што лебди во правен вакуум, значи не може да делува и да биде дел од правниот промет бидејќи не е регистриран како ничија сопственост да биде упишуван на Јавното претпријатие за стопанисување со станбен и деловен простор.

Сега слушнете го образложението на Владата. Владата вели да не избрзаме со ваквото решение, потребна е соодветна анализа и при Тоа ќе бидат предложени соодветни заклучоци. колеги трансформацијата на ПУИГ е направена во 2009 година. Од тогаш се поминати 2, 5 години. Каква дополнителна анализа е потребна за овој закон да  биде прифатен. Ајде да одиме чекор понапред и ќе  ги прочитам анализиет што пратениците на ВМРО ДПМНЕ два дена ги говорат. Соодветна анализа. Ова било многу комплексна материја, ја дефинирала станбената политика на државата, бил комплексен проблемот и затоа нема да гласаме за овој закон. Не можам да сфатам и не можам д ги сфатам образложението на Силвана Бонева што го кажа сега во репликата дека биле заведени управни спорови за овој деловен простор кој се наоѓа надвор од територијата на Република Македонија. И да има управни спророви  што ќе закочи оваа законска измена. Таа само ќе ја олесни управната процедура бидејќи ќе се знае кој ќе биде титуларот на сопственоста кога ќе се донесат овие измени,  бидејќи Република Македонија не може да бара да стане сопственик освен ако се работи за ДКП-а вака е отежната правната постапка ако се води во било која  друга држава, како што вие тврдите, за да се обезбеди имотот на Република Македонија. Но, со ваков однос колеги од ВМРО ДПМНЕ се открива една друга вистина. Ова е уште еден потег ала Груевски. Како што се случи приватизацијата на националната платежна картичка, на криминалната приватизација на ОКТА, не Телекомот, и сега како и тогаш што предупредувавме, излегува на виделина дека апсолутно не е наивно тоа што вие денес го правите, дека за трансформацијата на ПУИГ направена во  2009 година всушност се крие многу сериозен криминал. Не може да вас да не ви е гајле, да велите дека единствено вие сте политчката партија која се грижи за интересите на Република Македонија, денес ландокрвно да гласате против потребата од донесување на овој закон и да оставите во ветар имот вреден 50 милиони евра, деловен пристор и 22.000 м2 да летнат во воздух. Зошто? Затоа што е потребна дополнителна анализа. Каква анализа ни треба колеги од ВМРО ДПМНЕ за да спроведете Устав и меѓународно право. Исправаме грешка. Да биде уште потрагично човекот што ја направил грешката, еден од Комисијата, сега е заменик министер за правда. Сега треба да се направи една хронологија. Не случајно ја спомнав националната платежна картичка. 

Претходно колегите од СДСМ зборуваа кој се бил претседател на Управен одбор, како тој сега е директор на фирмата која ја земе велешката тополиница, дека заменик претседател на Управен одбор  е венчален кум на премиерот и не случајно дрим тим советниците кои 600 илјади евра дадоа на КП МЏ и повторно не добија одговор како треба да се трансформира тимот, всушност сега се најистурените играчи на фамилијата, Никола Тодоров, стана министер за здравство, Билјана Бошковска Бришковска стана заменик министер за правда, Катерина Костовска во Министерството за транспорт и врски и неизбежната Елена Кузмановска која патем беше дел од партиската фирма Аналитико. Значи не може да биде толку наивно дека овие луѓе по случаен избор се ставени да бидат дел од некаква Комисија во ПУИГ, при трансформацијата. Се работи за свесно сценарио во кое овие 22 000 м2 деловен простор сега ќе бидат стопанисувани од луѓе блиски до фамилијата. Значи не постои титулар носител на сопственоста, ќе стакнат може и право тоа да го купат тој деловен простор и повторно фамилијата во џебот ќе стави неколку десетици милиони евра. Колеги од ВМРО ДПМНЕ не можете да молчите и да мислите дека ако со некакви аргументи се прави некаква анализа, ќе одбраните тези кои не се бранат.

Колеги, еве во Извештајот на Државен завод на ревизија издаден на 5.03.2009 година во кој наведено дека не може да се прави трансформација без да се прави евиденција на имотот кој е во сопственост на ЈП. Државниот ревизор избран од Никола Груевски и ВМРО ДПМНЕ вели трансформација не може да се направи без да има евиденција на целиот имот. Продолжува трансформацијата и во јули 2009 година, после овој конечен извештај на Државен завод на ревизија се носи Законот за транфсормација. Сега излегуваат на виделина фактите што тогаш ги кажувавме. Ако се земе последниот податок дека ако е планирано во буџетот приход врз основа на закупнина до овој простор од 9,3 милиони евра на  годишно  ниво во буџетот да се собира 1,4 милиони евра на име закупнина  на деловен простор на ЈП за стопаниување со станбен и деловен простор.

Колеги од ВМРО ДПМНЕ можете ли сега да ми објасните зошто сега не ви се брза за овие 22 000 м2 и 50 милиони евра, а на пример за Клинриншкиот долг  што е добиен како право за Република Македонија со сукцесија од поранешниот имот на СФРЈ, Зоран Ставрески од ноември 2006 година мака мачи да ги наплати. Како за конзулатот во Париз не ви се чека, не ви требаше анализа  врз основа на сукцесија и го земавте веднаш. Со ова јасно е дека освен станчињата што си ги лапнавате во минатиот мандат пола прва  постава на ВМРО ДПМНЕ  меѓу кои и мајката на премиерот Никола Груевски 4 стана, сега ви пораснале апетитите а веројатно се фокусирате на деловен простор што очигледно треба да заврши во имотните листи , односно анкетните лиатови на Никола Груевски и членовите на фамилијата. Нема потреба веќе ни да реплицирате ни да браните, јасни се аргументите што ги кажувате, вие анализирајте, но бидете сигурни дека јавниот обвинител ќе анализра после смената на власта и очигледно некој ќе одговара за овој криминал што го правите. 

Јани Макрадули:  Благодарам и јас.

Реплика има госпоѓа Силвана Бонева, повелете.

Силвана Бонева: Благодарам.

Почитуван колега, пратениците на ВМРО ДПМНЕ многу сериозно размислуваат за се она што го зборувате и секој предлог закон што се доставува во Собранието на Република Македонија и ги штити интересите на Република Македонија. Еден од тие закони е и овој закон, верувам со добра намера, ако ги исклучам сите дискусии и лепењето на етикети за свесни сценарија, за кражби, за манипулации, за полнење на џебови.

Многу јасно е дека со законското решение што го имаме Република Македонија како држава не може да се јави како сопственик на територија во друга земја. Бидејќи се доведува во прашање примена на принципот на екс територијалност, треба да направиме соодветна измена на овој член. Меѓутоа во ова што го нудите така како што е напишано, само се заменува дека имотот на Република Македонија  го заменувате со имот на Агенцијата, меѓутоа не се кажува дека тоа се објекти кои се наоѓаат на територија на друга држава или пак соодветно да биде дефинирано за да има право Агенцијата да ги преземе тие објекти  во нејзина сопственост. Тоа е едното прашање  зошто законот не е издржан.

Второ, во врска со сите закони кои се мн огу сериозни и треба многу сериозна анализа што на нуди ЈП, треба да видиме во каква состојба се сиоте овие објекти. Вие велите дека се издаваат, дека се полнат џебовите на одредени луѓе, меѓутоа анализата зборува дека запишувањето на правото на сопственост врз овие недвижности е од императивна важност пред се заради остварување на можноста за стопанисување со истите или нивна продажба. Понатаму вели - предметните деловни простории не се издадени под закуп,  односно за овие објекти немаме активни договори за закуп и дадени се проблемите заради кои нема договори за закуп. Во исто време има преглед на деловни објекти со адреси, во Србија, во Словенија, и секаде и најголемиот дел вели заведен судски спор, понатаму вели, нема правосилно решени, продаден неосновано. Значи се водат куп постапки. Ние кога со законското решение ќе ја имаме целата слика ќе можеме да дадеме законско решение со кое Република Македонија односно Агенцијата ќе  има можност да си ги земе под своја јурисдикција и Република Македонија да може на тој начин да биде сопстгвеник на тие простори преку Агенцијата. Ова законско решение не е издржано бидејќи не го решава проблемот.

Јани Макрадули: Благодарам.

За контра реплика е пријавен господинот Емилијан Станковиќ, повелете.

Емилијан Станковиќ: Колешке Бонева ниеден аргумент не дадовте. 

Не знам дали знаете, овие 22 000 м2 некој ги има во владение. Има еден норматив плодоуживање. Некој плодоужива со овие 22 000 м2. Ако не знаете прочитајте Закон за стварни права што значи кога некој има одреден имот во владение.

Колешке Бонева, што сакате во законот да пишуваме, предвидуваме наместо на Република Македонија да пишува овој имот на контото на ПУИГ. Што сакате да напишеме, Комисијата предводена од Никола Груевски, Надежда Груевска и Сашо Мијалков и ќе си го препише името на свое конто. Колешке Бонева излезете и кажате овде кога ваш имот, под претпоставка да имате имот во Бугарија ќе дозволите да седи недифиниран и да чекате 5-6 години да го запишете на ваше конто. Откако ќе одговорите вака тогаш на граѓаните ќе им биде јасно дека сте искрени. Вие правите криминал.

Јани Макрадули: Благодарам.

Следен за збор е пратеник Игор Ивановски, поветелете.

Игор Ивановски: Благодарам потпретседателе.

Искрено мислам дека и другите тоа го спомнаа, не очекував дека барем за овој закон ќе се развие дебата која што ќе трае подолго од 30 минути во кој што предлагачот ќе ги истакне секако согласно Деловникот на ова Собрание причините за поднесување  и дека апсолутно нема да имаме потреба од докажување, уште помалку од спротивставување на ставовите. Но за жал и тоа ме провоцираше да се јавам за дискусија на крај од оваа дебата, имате очигледно како пратеници наредба од партијата наредба да гласате по овој закон и тоа легитимно но го отвара правото да се сомневаме зошто е тоа така. 

Јас ќе набројам, особено вие од првиот и вториот ред на ВМРО ДПМНЕ речиси сите без исклучок, можеби Дулиќ не сум ја видел на прес конференција, ама Собрание барем тоа го говори имаат одржано од 5 до 10 прес конферции во  кои што говарат за транзицијата и приватизацијата на државата, Илија Димовски најмногу, Влатко Ѓорчев, Силвана Бонева итн. И сега драги колеги зошто сега не се јавувате да говорите за приватизацијата бидејќи ВМРО ДПМНЕ ќе ја заокружи приватизацијата, со последната вредна, не би рекол највредна  и ќе ви докажам зошто не е највредна, но со последната вредна компанија во државна сопственост, односно во јавна сопственост. И каде сте вие сега да кажете дека Бранко Црвенковски и СДСМ ја приватизирал македонската економија. Затоа молчите сега, го нема Влатко, го нема Илија, Светлана Јакимовска како вчера да не потсетува низ историјата, итн. Ајде јавете се сега да зборувате за приватизацијата на ВМРО ДПМНЕ. Зошто сте неми? Зашто сакате да ве потсетиме дека ова  што сега се случува со популарно наречениот ПУИГ или тоа Јавното претпријатие за стопанисување со станбен и деловен простор е приватизација  или продажба или криминал како сакате ранг на Окта. И сега како што тоа го направи колегата Станковиќ пред малку јас ќе се надоврзам на сето тоа, туку велите дека треба анализа на Владата, а вие ја подржувате за еден член. И пазете овој закон опозицијата не го предлага затоа што сака, туку затоа што водејќи се од интересите да и помогне на државата и да го заштити капиталот на граѓаните го предлага ова,  да вие сте го предложиле како Владата  или како пратеничко мнозинство и сега нема да има потреба од ваква измена, ќе било се во ред. И само во ненормална и нездрава држава како оваа која што ја води ВМРО ДПМНЕ се согласува Владата,  тоа што е на граѓаните да го остави ни на небо ни на земја. И на крај колегата Зеќири и комплетно во право. Вака како што се продаваа на времето и никогаш не се расчистија работите дуќаните на Треска, на ред други компании надвор кои што функционираа во поранешните југословенски републики, Црн бор, Скопско поле итн. има еден куп. Сега тоа ќе се случи со деловниот простор на ова јавно претпријатие. И каде сте сега колеги пратеници што сакате 50 пати да го лажете народот на ден дека некој друг лош ја направиле приватизацијата да се јавите во одбрана на приватизацијата и продажбата што се спрема од страна на ВМРО ДПМНЕ, ве мене. Затоа Силвана Бонева нешто се копрца овде и кажува, те лебот, те тестото, те напред, те назад, ама нема аргументи и на крајот не треба да се караме околу овој закон, треба да го гласате, за да овозможиме запишување вистинско со закон како обврска на преостанатиот капитал што е надвор од територијата на Република Македонија, на сметката или на имотните  листови на држава односно корисникот ЈП.

Колеги пратеници, не баравте анализа, не сум ве слушнал да се засекирате дека ОКТА се продаде со гласање на некои ваши и наши пратеници од ВМРО ДПМНЕ, без хартија, гласаа за продаќба на ОКТА вредна една милијарда евра, или долари во тоа време по цена од 15 милиони евра до ден денес не платени. Не се сеќавам дека се секирате, за жал дека нема анализа, кога се носеше, од дел и од вас, одлуката за поделба на ЈП на два дела, на станбен и на деловен простор. Тогаш предупредивме дека се носи круцијална одлука за останото богато претпријатие во јавна сопственост, без хартија вие го поделивте претпријатието, со еден член, без ниеден елемент на анализа. Се сеќавате претходниот пат  тоа го направи, ама дел од вас, повеќето, беа од  ВМРО ДПМНЕ и од ДУИ, 90% се истите пратеници. Рековте ќе има бугарска консултантска фирма. Таа не ја направи проценката. Кога прашавме колку пари и имот ќе останат во станбениот дел на ПУИГ, рековте не знаеме. Кога прашавме колку пари ќе одат во просторот од ПУИГ со деловните објекти, рековте не знаете и тогаш донесовте крупна одлука без ниеден доказ или аргумент и сега нас ни велите дека за да ги гласате овој закон потребна е анализа. Не дел од вас слушале, не верувам дека сте во тоа сценарио, бидејќи вие не ги земате парите, друг ќе ги земе, сценариото со ПУИГ е следново. Веќе е направена првата фаза, се подели на дел за станови, на дел за деловни објекти. Ова со становите ќе ги земе во обврските и долговите и можноста да гради станови, а ова со деловните објекти ќе ги земе само правата и капиталот. Ние тоа не го знаеме, ги слушаме нивните анализи е дека по пазарна вредност. .. 
Јани Макрадули: Ќе ве молам господине Ивановски, извинете. 

Ги молам колешките и колегите пратеници да го слушнеме пратеникот што зборува. 

Игор Ивановски:  Благодарам претседателе. 

Иако џабе е тоа што они не слушаат на крај некој ќе лежи затвор за тоа, ама ќе има време за тоа. Да продолжам. Се подели на два дела. Во дел со деловните простории проценките на експертите се дека по пазарна вредност во денот на поделбата тој капитал ќе вреди приближно милијарда евра.Проблемот е тоа што никој во овој момент тоа не го знае. Не е само што имаме деловен простор на ова претпријатие во Белград во Сараево, во Загреб, во Љубљана, низ Србија, имаме деловен простор на ова претпријатие на улица Македонија, на Градскиот плоштад, во секој град од државата, на сите нај елитни места кој што на пазарот на недвижнини генерираат највисоки цени. Пазарната вредност варира во зависност од понудата и побарувачката. Затоа се вели дека се движи таа вредност кон милијарда евра. Знаете ли на крај што треба да биде заклучокот. Тоа Владата го донесе, вие го аминувавте дека делот на ПУИГ со деловниот простор треба да се приватизира.Знаете ли кој ќе го купи: Нели ви е јасно кој ќе го купи? Нема Миле Пачемски да гу купи, нема Влатко Ѓорчев, вие ќе гласате за некој друг да го купи. Ќе го купи делот од екипата на вашиот шеф кој што го  купи цело Скопје околу и ги има сите маркици за згради, за хотели, за инфраструктурни објекти што чинат милиони, милиони евра. ДУИ ќе го земе своето парче секако, ама тоа нема да биде 25,7, ќе биде од прилика помалку и сите среќни и задоволни бидејќи ќе си го раскрчните имотот на граѓаните. Граѓаните нема да имаат ништо фајде од тоа. Клучната работа е, како сега да помогнеме да не се случи тоа. Погледнете луѓе, Ивица Коневски на чело на ПУИНГ незаконски работел и е легитимирано тоа со извештај на Државниот завод заревизија, човекот нема ни кривична пријава против него. Напротив, главен играч ни е во Скопје. Ивица Конески кој што без ден работно искуство го ставивте директор на ПУИГ. Без ден работно искуство. И кој што први тендери секој втор ден, незаконски во општината Аеродром. Еве, колку тој не законски постапувал во ПУИГ. После него ставивте директор на новата фирма со деловен просстор студент, апсолвент, или дипломиран студент кој што после месец дена од дипломирањето, со 30 дена стаж како дипломиран студент, уште немал време човекот да ги почасти другарите ставивте да биде директор на вакво претпријатие. Да менаџира капитал од скоро милијарда евра. Тоа се факти. Вие не ги знаете, ги знае јавноста. Дипломиран студент 23 години, 30 дена од кога дипломираше го ставивте директор на оној дел од ПУИГ кој што го поделилвте со деловниот простор. Он само треба да потпише нешто, па после ако оди курбан негово гајле. Тој кој што ќе го натера секако за да ја потпише одлуката за продажба односно за приватизација и најверојатно тоа ќе биде со стратешки инвеститор ќе се понуди деловниот дел во ПУИГ и ќе се најде стратешки партнер од Англиските острови, од фирма од Сејшели, па може би од Дубари, чии што управители ќе дојдат овде и ќе ги најдеме дека се граѓани на Скопје, добро познати, тоа е хотелската Окта и така се прават тие комбинации и на крај нешто шт вреди милијарда создавано со генерации, пазаете тоа го правеле вашите родители, моите родители, нашите деца и ние треба да ги исползуваме. Тоа не е правено сега како капитал, правено е за време на поранешна Југославија. Тогаш е создавано тоа. 

И на крај, колеги пратеници некој рече, дали предлагачот дали останатите овој имот за кој што сега се бара да се стави на контото на Македонија односно на јавното претпријатие чини 50 милиони евра и вие ќе гласате против тоа со образложение требало анализа. Што анализа. Еве, ова е прво читање. Еве нека е најпогрешен член што го напишал пратеникот Величковски. Ајде гласајте за прво читање, Владата нека предложи измени со амандман, вие направете го тоа, па во второ читање што ќе предложите како ВМРО ДПМНЕ во име на Владата ние ќе го прифатиме. Може ли така а се договориме од сега, ако ова не е во ред. Колку за анализа треба. Пет дена, 10 дена, две недели. Сакате ли јавна расправа да отвориме за имотот на ПУИГ па да има време Владата 30 дена. Аје и тоа ќе го направиме ако е целта авистина да понудите подобро решение, ама не сакате. Очигледно многу е крупна играта. Ќе потсетам за нешто што најмногу се случува во ПУИГ бидејќи во деловните објекти ќе биде најголемиот криминал ранг на Окта. Тоа наскоро ќе се случи, пред локалните избори, или како што ќе паѓа пупуларноста на ВМРО ДПМНЕ некои луѓе ќе сакаат да си ја заокружат својата бизнис идеја. 

Втората работа е, колеги вие сте се запрашале ли, како е возможно ПУИГ да гради станови за социјални случаи по 900 евра м2. Како е возможно Јавното претпријатие кое што треба да ја спроведува политиката на Владата да продава станови за социјални случаи по 900 евра, кога комерцијални компании во тн., пропадната акција продај куќа купи, или купи стан продај куќа и на крај немаш ни едно ни друго на Владата на Република Македонија покажуваат дека ккомерцијално чинењето на еден метар квадратен изнесува не повеќе од 550 евра во најстрогиот центар на Скопје. Како за ПУИГ е возможно за социјални станови што треба да ги дава на луѓе со ниски примања да гради социјални станови со 900 евра м2. Тоа се случува во овој момент. 

На крајот на краиштата знаете ли кои се корисниците на овие станови? Вашите членови на извршниот комитет, дел од министрите, затоа говоревме кои што во општината Аеродром каде што градоначалник е Ивица Конески во истите згради што ги градеше Ивица Коневски како директор на ПУИГ добија станови како млади брачни парови, а во тој момент не беа и добија станови како социјални случаи а тоа не се. Тие ваши истакнати членови живеат таму. Живеат во реонскиот центар, или во новиот дел на општината Аеродром, благодарение на ваквата измама што се прави во ПУИГ.

Колеги, немојте да дозволите да се направи уште една Окта, немојте да дозволите да се направи уште еден нов Телеком, бидејќи ова што таму се случува е огромен криминал што мора да се санкционира. 

Јани Макрадули:  Благодарам господине Ивановски. 

За реплика е јавена пратеник госпоѓа Силвана Бонева, повелете. 

Силвана Бонева: Почитуван колега, бидете убеден дека нема да дозволиме да се прави никаков криминал. Тоа што беше направено во време на приватизацијата не знам без каков срам излегувате и го зборувате и за исчезнување на имоти и за исчезнување на претпријатија и сега сето тоа сакате да го импутирате на пратениците на ВМРО ДПМНЕ дека тие се тие кои што креираат криминал, и велите како што исчезна имотот на Треска, на Црн Бор, Газела и други фирми така ќе исчезне и сега и имотот на Јавното претпријатие. Заборавате дека овој закон е Закон со кој што трансформираните претпријатија со општествена сосптвеност, нивниот имот треба да премина во  јавното претпријатие и тој имот се наоѓа надвор од територијата  на Република Македонија. 

Бидејќи е така почитуван колега, многу вешто уште од ваше време стечајните управници на овие претприајтија, некои ги продале, за некои претпријатија кои што имале деловен простор не запишале сопственик на недвижноста па нема оргинални докази за сопственост и сега се бара, за нив нема таква документација, или документацијата делумно е доставена. Има недостаток од техничка градежна документација и затоа кога ќе ги земете прегледите ќе видите што се случува на територијата на поранешна Југославија со овие имотји. На пример Газела Скопје во Црна Гора скоро сите продавници или деловен простор кој што го имаат вели нема правосилно решение, а продаден. Тоа го правеле стечајните управници, сигурно не на ВМРО ДПМНЕ. 

Понатаму, да ја оставиме Газела, бидејќи цела една листа во Црна Гора е Газела со исти статус. Нема правно решение, а продаден, нема правосилно решение, продаден. 

Треска мебел исто така продаден од страна на стечајните управници. Треска трго мебел Скопје, празен сеуште просторот кој знае како останал празен.Треска мебел Скопје, монтажен срушен. На Илинденска спомнувавте и дека како што отишла Треска така и сите други. 

Да не зборувам за Газела каде се јавува Република Хрватска, за Интеримпекс дека е укинато решение на Управен суд и понатаму се води постапка. 

Газела исто и во Босна и Херцеговина нема правосилно решение, продаден, продаден, очигледно добро работеле стечајните работници. 

Треска Мебел во Косово, неовластени корисници влегле внатре. 

Понатаму, Газела секаде нема правосилно решение. Значи, државата води сметка и прави анализа, меѓутоа што правеле стечајните управници. Какви документи оставиле, тоа е друго прашање. Наше заедничко прашање е да направиме закон кој што ќе има можност Република Македонија тоа што може да си го врати. Оваа законска одредба не го прави тоа. Ќе направиме наскоро законско решение кое што ќе го направи тоа. Бидете уверени во тоа. 

Јани Макрадули:  Благодарам. 

За контра реплика е јавен пратеникот господин Игор Ивановски, повелете.

Игор Ивановски:  Има ли подобра потврда од ова што сега го направи. Јас со задоволство ја слушав колешката Силвана Бонева, дека ја демантира целата ваша лага. Она вели требало анализа. Па вие имате пред вас 100 анализи. Вие ли читате за Треска, за Газела, а ни велите Владата немала анализа. Само пред вашата маса се наоѓа анализа за целиот имот на државата. Па, кого лажете вие. Значи вие имате анализа и вие знаете кој имот е надвор. Знаете зошто тој не се упишува. Секоја чест, вакво лажење не сум видел одамна. Ни требало анализа, а Силвана Бонева пред неа стотома анализа. Леле, леле, мајко моја. 

Знаете ли колешке Силвана Бонева што е проблемот? Што во извештајот на Државниот завод за ревизија стои дека во ПУИГ не се знае колку деловен простор има и се издава и колку станови иа и се издаваат. Ревизорот заклучува заради тоа има опасност од продажба без да се знае. Тоа е криминал. Во овој момент во ПУИГ се зборува дека се продадени дел од деловниот простор и становите кои што не се евидентирани во делбениот биланс. Тоа е што Ивица Конески ваш го има направено. 

Јани Макрадули:  Благодарам. 

Уште 7 минути за прдлагачот на Законот. 

Има збор господинот Ивон Величковски, повелете. 

Ивон Величковски: Благодарам господине потпретседател, почитувани колеги. 

Навустина јас би сакал да ги видам анализите на колешката Бонева, бидејќи или таа лаже или Славе Гошев лаже. На минатата седница колегата Гошев тврдеше дека не можело да се дојде до никаков податок и не можело да се заврши никаква правна постапка бидејќи јавното претпријатие и сегашното акционерско друштво не можеле ниту тендер да распишат, ниту да докомплетираат за правни застапници. Сега, во меѓувреме гледаме дека Владата во рок од една недела успеала да ги заврши правните постапки. 

Затоа јас ќе ве замолам, за да не се доведувате во поединечни проблеми договорете се, која верзија ќе ја браните. Но, најубаво е да ја одбраните верзијата со која законот ќе овозможи враќање на 103 објекти и 22 илјади метри квадратни сопственост на граѓаните на Република Македонија во поранешните југословенски републики. Притоа ќе ви потенцирам, велите дека постојното решение било адекватно ама овој предложен закон што може да ги впише во катастрите во поранешните југословенски републики не било адекватно. Ако ова решение што сега е предложено не е адекватно, ако вашиот закон е тогаш објаснете зошто тие имоти ги нема по катастрите, ниту во Словенија, ниту во Хрватска, ниту во Србија, ниту во Косово, ниту во Босна и Херцеговина. Едноставно не сакате да дојдете до нив. Да сакавте ќе овозможевте овој закон да оди во втора фаза и тогаш да кажете дали има проблем во одредена формулација, дали оваа формулација е добра и што уште треба да се прави после тоа. 

Всушност на овој начин покажувате дека или сте формирале меѓуресорска комисија во Владата без потребно или сега не ја зборувате вистината, а таа меѓуресорска комисија треба да излезе со нешто сосема ново. Како и да е тогаш објаснете зошто пред една година го вклкучивте јавното правобранителство како застапник на акционерското друштво ако сметавте дека нема проблем со ваквото решение по законот кој што вие го донесовте 2009 година. Всушност, само покажувате лицемерство почитувани колеги, затоа што ако имавте 22 метри кадратни ваша сопственост, што ги немате некаде запишано во катастар ќе направевте се што е во можност да дојдете до тапија, до поседовен лист за да можете со тој имот да стопанисувате, за да можете од тој имот да направите профит. Кажете сега зошто не сакате тоа да го овозможите на граѓаните на Република Македонија. Зошто не сакате да овозможите 22 илјади метри квадратни по едекватна постапка да се вратат наза ди да создаваат профит. Ако земете дека просечната цена на метар квадратен на деловните простори за кои станува збор е околу 4000 евра, бидејќи таа варира од 3 до 5 илјади евра, во централните градски подрачја особено на главните градови на поранешните југословенски републики тогаш ќе сфатите дека станува збор за сума од приближно 90 милиони евра само доколку станува збор за продажба на имот. Верувам дека ако добри домаќини продажбата треба да ни биде последна опција. Верувам дека наместо тоа, можевте да изберете 90 милиони евра да ги вратиме назад за неколку години преку кирија и потоа со тие средства што дополнително ќе доаѓаат да овозможите акционерското друштво за стопанисување со станбен и деловен простор од интерес за Републиката да може да ги спроведува проектите за изградба и на социјалните станови, за изградба и на станови со пониски цени со  кои државата смислено треба да влијае на пазарот на градежништвото и со кои треба да им овозможите на граѓаните да дојдат со поефтин станбен квадрат. Нешто што сега го правите со очигледно пропаднатиот проект купи куќа купи стан, во кој во Скопје, Битола и други големи градови не можете ни двоцифрена бројка да соберете на апликанти. Тоа е улогата. Парите што би се добиле на овој начин откако би се вовеле во сопственост и на користење на акционерското друштво. Наместо ова решение што го имате сега за екстериторијалност парите што по таа основа ќе влегуваат во акционерското друштво и во буџетот на Република Македонија треба да им ги дадеме назад на оние на кои им  припаѓаат, на граѓантие овозможувајќи тие да ги остварат своите интереси согласно инвестицијата што ја направила една претходна генерација, согласно домаќинското работење на оваа генерација и на овие пратеници во Собранието на Република Македонија и на крај како инвестиција за идните генерации кои доаѓаат. Да создаваме, а не да растураме. Замислете да имаме едно мало трафиче барем некаде и тоа да ви седи неупотребливо. Замислете тоа да ви седи затворено. Да не создавате пари преку него, да не носите приход дома. Дали тоа ќе ви одговара? Не. Ако тоа не ви одговара поддржете го ова законско решение во втора фаза побарајте го мислењето на Владата со што би можело да се интервенира да биде уште подобро, но не го угушувајте овој законски предлог. Не угушувајте прилив од најмалку 90 милиони евра во Република Македонија и од интерес на граѓаните на Република Македонија. Не угушувајте пола задолжување што го напрвивте само со едно кревање рака било да е тоа од ММФ, не угушувајте задолжување за училишта, за патишта, кои што ги гласавме овде во Собранието, а нашите пари, пари создавани од нашите родители и од нашите генерации лежат во странство неупотребени, или подобро речено ако не го гласате ова законско решение што денеска е предложено, вие овозможувате некој на имот на граѓаните на Република Македонија да прави профит, а тој некој ниту е избран, ниту е определен од граѓаните на Република Македонија, ниту од вас самите. Изберете која опција ќе ја прифатите, но пред се бидете подготвени да ја сносите и одговорноста и морална и политичка. Благодарам. 

Трајко Велјаноски: Благодарам.

Господинот Гошев Славе има реплика, повелете.
Славе Гошев: Почитуван претседателе, почитуван колега Ивон Величковски,

Безобразно ја злоупотребувате оваа говорница со измислување на тези дека Силвана Бонева зборува едно, Гошев Славе лажел итн. Меѓутоа, оваа говорница трпи се, ќе ве истрпи и вас. И, наместо вака жестоко да се заложувате за вашето основно начело на партијата, идеолошко, околу легализација на геј браковите, се мешате во работи што воопшто не ги познавате.

Ние немаме никакви други информации, ова се однесува и на колегата Игор Ивановски, немаме никакви други информации во однос на оние што ги имате вие. Од каде вие знаете дека станува збор за 22 илјади квадрати? Од каде знаете дека станува збор за 161 објект? Тоа се информации достапни што може да ги има секој заинтересиран во оваа проблематика. Тоа не е нешто тајно што на мене или на колегите на ВМРО-ДПМНЕ ние е дадено, а вам како пратениците од опозицијата, ако сте заинтересирани и ако сте побарале, не ви е достапно.

Затоа, ви се молам, немојте да злоупотребувате имиња, со ништо овде повикани и да давате квалификации во стилот кој лаже, кој краде, а кој не знам што прави. Значи, информациите што ги имате вие, ги имам и јас. Ова е иста информација каде што точно се евидентирани и  бројот на објекти, адресите, квадратурата, некоја вредност, право на користење итн. Немојте да ја злоупотребувате говорницата и замајувате јавноста со вакви демагогии. Посебно вие, како човек кој доаѓа од Либералната партија.

Трајко Велјаноски: Господинот Ивон Величковски има контра реплика, повелете.

Ивон Величковски: Благодарам господине претседателе.

Колега Гошев, 

„Ние не спориме дека е тоа добар предлог, но рековме дека треба да бидеме малку трпеливи, да ги видиме чекорите што ги предлага Ресорската комисија како би можеле да направиме една координирана акција“ итн. 

„Имаме низа реални проблеми со кои се соочуваат луѓето на терен, за одредени деловни објекти има поништување на решенијата на Владата“ итн.

Натаму, зборува еден говорник за тоа дека имало тендери што не успеале, морале да бидат понештени и кога ќе погледнете на страница 23 - 7/46 ќе прочитате дека е тоа стенограм на господинот Славе Гошев.

Значи, од тие причини, ако вие имате една верзија, а колешката Бонева друга, јас ве упатувам да се усогласите, барем сега додека трае расправата. И натаму ќе ве потсетувам дека за тоа што го зборувате остануваат фактите. За тоа што јас го зборувам исто така. Затоа говорницата ќе мора да ја издржи вистината и еден од нас двајцата.

И само една корекција ако дозволите, ве потсетувам, знам дека сте лошо упатен, помеѓу ...

Трајко Велјаноски: Благодарам. Благодарам. 

Ивон Величковски: ...геј бракови и регистрирана заедница постои разлика. Ќе има време, ќе ја научите и таа во ова Собрание.

Трајко Велјаноски: Госпоѓа Бонева Силвана има реплика, повелете.

Силвана Бонева: Благодарам почитуван претседателе.

Почитуван колега, 

Тоа што го зборувате воопшто не е така. Најпрво, постапките за запушување  право на сопственоста на Република Македонија е започната за сите деловни објекти освен за деловни објекти стекнати по основ на денационализација. За 11 деловни објекти постапката за запишување право на сопственост на име на ЈП на Република Македонија е завршена. За 38 деловни објекти сеуште решенијата не се правосилни. Решенијата за превземање на деловни средства од Газела Скопје, вкупно 31 деловен простор сеуште не се правосилни и не можат да се впишат во катастрите.

Спомнавте зошто ги нема имотите посебно во Катастерот на Србија, имотите на нашите фирми. Јасно зборува ЈП и Владата на Република Македонија дека катарската евиденција во Република Србија, е во зачеток, освен во Белград и во уште неколку поголеми градови каде има етажна сопственост и има само земјишна сопственост со поседовни книги.

Најголемиот проблем почитуван колега е тоа што претпријатијата, како што се Треска мебел, Газела и сите други што беа упропастени во време на познатиот грабеж на општествен имот, сите овие фирми преку стечајните управници стигнаа до таму да немаат соодветна документација. Вели не е запишана како сопственик недвижноста, на пример Треска мебел и бидејќи нема правна последователност, не може Република Македонија односно ЈП да се јави како сопственик, бидејќи претходно треба да се докаже кој бил сопственик. Ги нема оригиналните докази. Од стечајните управници на овие претпријатија се бара, но постапките одат бавно и потребна е документација. Но таа или делуно се доставува или воопшто не се доставува. Образложението дека ја немаат и не разполагаат со целосна архива. Дека има недостаток од техничка и градежна документација, за што исто така се обраѓаат до стечајните управници на овие друштва, меѓутоа документација од тој карактер до сега не е доставена.

Значи, има еден куп проблеми со овие претпријатија и овие претпријатија се реалност. Не се исчезнати. Секаде се кажува во каква состојба се, дека за нив се водат постапки од страна на државата. Веднаш штом државата ги добие тие постапки, се впушуваат. 

Законот, како што е предложен, нема да направи никакво поместување во однос на уписот на решени предмети.

Ако треба заедничи ќе предложиме законско решени, ќе почекаме од Владата што нема да прави проблем во платниот промет во Република Македонија и другите земји.

Трајко Велјаноски: Господинот Ивон  Величковски има контра реплика, повелете.

Ивон Величковски: Благодарам претседателе.

Благодарам почитувана колешке за репликата. Докажавте дека има анализа ама пак ви излезе фројдовски она што е битното. Дека не можете да ги воведете во Катастерот не дека немате постапка завршено. 

Онаму каде што таа не е завршена не е проблем, ќе трае, ама не може да ги воведете во владение, не можете да ги воведете во катастрите во соодветните земји овие објекти бидејќи сакате да ги водите како имот на Република Македонија. 

Мала корекција, смогнете сила, направете ја, следните фази и така и така ќе зависат од извршната власт. Но не дозволувајте, затоа што се водите дали од суета, дали од тоа што не сакате опозицијата да ви предложи закон, не дозволувајте сирачето на Фесал 2 аранжманот и на Никола Груевски, Газела, со 31 објект и 22535 метри квадратни да останат сирачиња и натаму. 

Ајде направете го вистинскиот чекор, следните фази ќе ги водиме исто така заеднички. Благодарам. 

Трајко Велјаноски: Благодарам. 
Бидејќи е исцрпена листата на  пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување на Закон за трансформација на Јавното претпријатие за стопанисување со станбен и деловен простор на Република Македонија, поднесен од пратеникот Ивон Величковски не е прифатлив и не може да се даде на натамошно односно на второ читање.

2. Овој заклучок, заедно со Извештајот од Комисијата за транспорт, врски и екологија и Законодавно правна комисија како и стенографските белешки од седницата на Собранието да се достави до предлагачот на законот пратеникот Ивон Величковски.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 91 пратеник, од нив за предложенот заклучок гласаа 57, нема воздржани, 34 пратеници против.

Констатирам дека Собранието го усвои предложениот заклучок.

Минуваме на точка 28 -  Предлог на закон за дополнување на Законот за празниците на Република Македонија  – прво читање, поднесен од група пратеници: Имер Алиу, Газменд Алији, Мерал Узеири Ферати, Беким Фазлиу, Орхан Ибрахими и Зијадин Села.
Предлогот на законот и извештаите на Комисијата за политички систем и односи  меѓу заедниците како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 

Со оглед на тоа дека има пријавено поголем број на пратеници за збор, молам да се подели листинг на пријавени пратеници за збор.

Има збор пратеникот Фазлиу Беким како областен претставник на предлагачите, повелете.

Ве молам пратеници за малку ред и да продолжиме со работа.

Беким Фазлиу:  Благодарам претседателе, почитувани колеги пратеници, почитувани граѓани кои не следите преку телевизиските екрани,

Наместо денес да дискутираме за празнување, за Предлог закон со кој се бара да се празнува како државен празник за Албанците во Република Македонија, нивниот најсетол празник 28 Ноември, денот на знамето, оваа Владата ВМРО-ДПМНЕ - ДУИ со политиката што ја води всушност не потсетува на болната страна на албанската историја. 

Со своите постапки оваа актуелна Влада , сегашноста стана уште поболна за Албанците во Македонија. И кога мислиш дека со некоја постапка на некоја Влада, како што вели мојот колега Орхан Ибрахими, кога ќе помислиш дека со оваа работа што ја прави оваа Влада го достигна врвот на злото веднаш следниот ден оваа Влада достигнува дура колминација на злото на Албанците во Република Македонија. 

Помисливме дека врвот на злото е проектот Скопје 2014, меѓутоа погрешивме затоа што овој проект е само еден од многуте проекти  кои што колмунираат со антиалбанизам и кој што ни ги сервира оваа Влада секој ден. Така, ја имавме македонската енциклопедија каде што Албанците се навредуваат, имавме македонски од прво одделение, имавме егзодус на Албанците  од Куманово и Липково, потоа гетоизирање на албанско Скопје, потоа имавме навреди и понижување кон Албанците спонзорирани од оваа Влада, имавме договор за да се донесе геноцидната српска полиција да делува во Македонија и на крајот имаме и убиство на двајца Албанци од Гостивар од страна на еден македонски полицаец. Овој случај потврдува или докажува дека националистичката политика на Владата ВМРО-ДПМНЕ - ДУИ секогаш подржана од ДУИ како нивен вазал произведува вакови случаи да Албанците веќе и може да се убиваат без некој преттекст и животот на Албанците да вреди помалку од едно паркинг место. 

Политиката на оваа Влада направи да сега Албанците бидат убиени само заради ќеиф. Ова не било никогаш порано и како последица на ова...

Трајко Велјаноски: Господине, кога ќе се расправа за доверба на Владата  тогаш ќе разговарате цело време за Владата како била и што била.

Ве молам сослушајте ме, ве молам сослушајте ме.

(Пратеникот Беким Фазлиу продолжува да зборува) 

Овде расправаме за Законот за празници, поднесен од ваша страна.

Ве молам исклучете го.

Ве молам сослушајте ме, сослушајте ме, не бидете нестрпливи. 

Кога ќе се расправа за доверба на Владата  тогаш ќе разговарате цело време за Владата. 

Ве молам ова е ваш закон, Закон за празници на Република Македонија поднесен од ваша страна и ве молам расправајте по вашиот закон. Повелете.

Беким Фазлиу: Ова е вовед токму за овој предлог закон што го предлагаме ние. Тоа што го кажав, тоа не се случило никогаш порано, меѓутоа како последица од оваа власт доживеавме да го видиме и тоа да Албанците се убиваат за ништо. 

И токму тој предлог за датум што го предлагаме ние, што е празник кој што се празнува од Албанците со векови, без оглед кој владеел на овие подрачја, без оглед на системите што биле на власт, се случило тоа што се случи прано, значи, страдале Албанците. 

Затоа ниту една сила од времето на Скендер Бег па до сега не успеал да им забрани на Албанците да го одбележат овој датум без оглед каде живеат затоа што овој датум, овој празник ги потсетува на нивната историја која што е навистина славна историја со исклучителен отпор кон несреќите што се случуваат во минатото и сето тоа е одбележано со пожртвуваност и крвопролевање на Албанците. 

Ова е датум кој потсетува дека и сегашноста за Албанците во Македонија продолжува и понатаму да биде болна, со многу страдања, со многу жртвување и одбележано со крв. Тоа е датум кој исто така ги потсетува  на целите во иднината на Албанците во Македонија, а тоа се евроинтеграциите, достигнувањето на заслужениот статус на Албанците во Македонија како рамноправни со Македонците, потоа економски развој, развој во сите општествени области. 28 ноември, со еден збор е национален ден на Албанците, тоа е ден  што се прави да се чувстува се што всушност значи да си Албанец.
Бидејќи Албанците се над 30%, сосема е природно овој празник да се официјализира или, подобро кажано, да се формализира и влезе во календарот на државни празници на Република Македонија, како државен празник на Албанците во Република Македонија.

Знам дека оваа владина коалиција делува само врз основа на Преродбата на ВМРО-ДПМНЕ и можеби некој тендер за ДУИ. Меѓутоа ќе ве потсетам дека и Уставот на Република Македонија, актуелниот, со сите недостатоци што ги има, сепак овозможува во амандманот 8 да се донесе овој закон, каде што се вели дека припадниците на заедниците имаат право слободно да го изразуваат, негуваат и да го развиваат својот идентитет и особеностите на своите заедници и ги употребуваат симболите на својата заедница.

Државата им гарантира заштита на етничкиот, културниот, јазичниот и верскиот идентитет на сите заедници. Мислам дека е сосема јасен овој Предлог на закон. Има силна оправданост, има силна уставна основа и овој закон, всушност, уредува една реалност го формализира овој празник што постоел со векови кај Албанците во Република Македонија. Всушност и целите на законите се токму овие, да се приспособат, колку е можно подобро на граѓаните. 

Бидејќи имаме уставен основ, имаме празник што се празнува од страна на Албанците од Република Македонија сосема е логично овој Предлог закон да биде прифатен од сите. На овој начин да се формализира и со закон овој празник на Албнците.

Донесувањето на законот е потреба, затоа што од сегашен аспект претставува дискрапанца од тоа што се случува, тоа што всушност Албнците го празнуваат овој ден и тоа што го вели актуелниот Закон што ја уредува оваа материја за државни празници. Врз основа на актуелниот Закон, 28 ноември не е празник за Албанците во Република Македонија. Затоа, за да се уреди ситуацијата што дефакто постои како празник кај Албанците во Република Македонија со донесувањето на овој закон предложен од ДПА ќе се уреди овој празник и со закон. Така, на овој начин ќе дадеме придонес сите Албанци да можат да го празнуваат и одбележуваат најголемиот празник, празникот 28 ноември. До сега, не сите Албанци во Република Македонија подеднакво го празнувале овој празник, затоа што голем дел од нив требаше да одат на своите работни места, кои работат во државни институции, затоа што беа попречени да го празнуваат. Иако секогаш се импровизирал празникот 28 ноември, дури и од политичката партија што е на власт, ДУИ, секогаш се импровизира дека наводно се одбележуваат разни празници за да се лажат Албанците за политички проблеми, дека всушност ги празнуваат празниците на институален начин. Но на нивните приватни празнувања, на празниците им даваат национален карактер. На овој начин ви овоможува и вам, на ДУИ, на институционален начин да се празнува како државен празник за Албанците во Република Македонија, затоа што на овој начин, со овој закон ќе се, всушност, ќе водеа сметка државните институции за одбележување на овој голем празник за Албанците понатаму. 
Почитувани колеги Македонци, знамето на Албанците е тесно поврзано со идентитетот на Албанците. Идентитет кој што е неоспорен од никој. Знаете доста добро што значи да се оспорува нечиј идентитет како што го прават тоа кон вас Грците, Бугарите и Србите. Албанците во оваа насока не ви оспоруваат ништо и затоа имајќи го предвид ова, ние бараме и вие да дадете подршка за овој закон, закон кој што е со европски вредности каде што еден ден тежнееме сите да бидеме дел од тоа европско семејство што претставува обединување на разликите. Сега засега толку, потоа ќе го искористам и преостанатото време. Благодарам.

Трајко Вељаноски: Благодарам. 

За реплика е пријавена госпоѓа Мехмети Ермира, повелете.

Ермира Мехмети: Благодарам.

Почитувани колеги пратеници, почитувани предлагачи на законот, 

На почеток сакам да ги избегнам сите конфузии во однос на тоа кој е ставот на Демократската унија за интегразија. Ова ќе го елаборира координаторот во неговото излагање кој ќе излага по неколку минути. Вие знаете колеги и тој ден кога расправавме за ова прашање на Комисијата за политички систем ви реков дека потребата за да се уреди овој празен простор и да се уреди овој проблем со закон за нас од ДУИ не е спорен. Во суштина ние сме докажале дека секогаш имаме храброст, знаење и одлучност за да ги исправиме сите празнини, недоследности или грешки кои можат да се најдат во нашиот политички живот, а кој има за цел подобрување и унапредување на позицијата на Албанците. Има три дилеми мкои сакам да ги истакнам. Која е целта на денешната расправа? Да се подобри навистина законот - не сум сигурна во тоа, затоа што овој закон е донесен во 2007 година, тоа го кажав и на Комисијата, кога вие бевте на власт, а ДУИ беше во опозиција. Навистина целта е да се уреди просторот или недоследноста, правна и легислативна која може да постои - ниту во ова не сум целосно сигурна, но сигурна сум дека чистата политичка цел е преку овој Предлог закон да се стави на тест ДУИ. Вие се сеќавате, дека кога расправавме на Комисијата за политички систем имавте само едно прашање, како ќе се позиционира ДУИ во врска со гласањето за или против овој ваш предлог. И тогаш ви кажавме и денес ќе кажеме, бидејќи денес ќе се гласа, ние немаме ниту комплекси ниту страв за да подржиме проекти кои се во интерес на Албанците во Република Македонија, но не е прифатливо и нема да биде никогаш начелно една политичка партија конкурент во политичка смисла секогаш да го менува ставот во зависност од тоа дали е на власт или во опозицијата.

На крајот сакам да ви кажам вие рековте дека не сите Албанци го празнуваат исто овој празник. И јас се согласувам дека не сите Албанци го празнуваат еднакво 28 ноември. Во суштина сите Албанци во Македонија го празнуваат 28 ноември, освен тие кои добиваат инструкции или наредби од ДПА на 28 ноември да молчат и да седат во нивните домови. Благодарам.

Трајко Вељаноски: Благодарам. 

Господинот Фазлиу Беким има контра реплика, повелете.

Беким Фазлиу: Благодарам.

Госпоѓо Ермира Мехмети, никогаш не ни паѓа на памет да ве тестираме вас од ДУИ. Знаете зошто? Затоа што одамна сте паднале на тестовите, заостанувате. Лошо е што поради тоа што вие паѓате на тестовите трпат или страдаат Албанците. Вие како министер ја изгласавте Гордана Јанкулоска, не гласавте за интерпелацијата и денес како последица на тоа што вие ја подржувате Гордана Јанкулоска како министер за внатрешни работи имаме пред неколку дена губење на живот на двајца млади Албанци од полицијата што ја раководи Гордана Јанкулоска токму заради негов хир. Да ве потсетам, 2007 година ние донесовме три закони за Албанците и тоа Законот за азбуката, Законот за одбележување на Фитер Бајрам и Курбан Бајрам. Повелете вие донесете закон.

Трајко Вељаноски: Благодарам. 

Господинот Љабеништа Арбен има реплика, повелете.

Арбен Љабеништа: Благодарам.

Почитувани колеги пратеници, настојував внимателно да го сослушам излагањето на пратеникот и сакам следното да го подвлеќам. 28 ноември било од 1443 или вториот од 1912 година е празник од големо значење, значаен датум за нашата историја. Се работи за датум што се однесува на сите жртвувања, заложби на тие големи албански мажи во разни битки или во канцелариите кои успеале да крунисаат нешто. Токму од овој аспект за нас 28 ноември е голем и значаен празник, затоа сме биле и ќе бидеме внимателни да го заземе своето место таму каде што заслужува. Но тоа што за жал е болно е што денес го видовме вашиот вистински лик, ја видовме демагогијата што ја правите со овој Предлог за изменување на Законот за празниците. Зошто го велам ова? Ќе ви кажам која е вашата демагогија. Во 2007 година кога бевте на власт донесовте измени на Законот за празниците и  го донесовте актуелниот Закон за празници. Кажете ми кратко и едноставно, ако за вас е толку значаен 28 ноември, зошто не го вградивте во Законот за празниците, господине. Имено, како што ви реков, вие сакате да кревате врева, но никогаш не сте работеле и за овој Предлог што сте го предложиле тогаш кога бевте на власт не направивте ништо, но со тие нешта што ќе ги кажам во моето излагање, овде ми е списокот на гласачите на пратениците од тој период кога ДПА беше на власт, кои гласаа за Законот во 2007 година. Имено, ова е вашата демагогија. Тогаш не беше значаен овој датум, а сега е значаен! Немањето континуитет во вашето делување говори за вас и вистинскиот лик на вашата партија. Освен тоа, се потрудивте да го оправдате со мулти етничка држава донесувањето на овој ваш Предлог закон. 2007 година нашата земја не беше мулти етничка земја? И тогаш бевме мулти етничка земја и требаше да се празнува 28 ноември како празник за Албанците. Благодарам.

Трајко Вељаноски: Благодарам. 

Господинот Фазлиу Беким има контра реплика, повелете.

Беким Фазлиу: Благодарам.

Вие сте во голема мака за 28 ноември, не сте во состојба да го претворите во празник. Дали знаете колку закони на ВМРО-ДПМНЕ сте подржале, анти албански закони, анти уставни закони. Не сте во состојба еден закон да ги натерате да го гласаат и сега сте на голема мака и се обидувате да најдете оправдување. Да, Законот го донесовме во 2007 година и во него се внесени три празника што се однесуваат на Албанците, а сега не сте во состојба да го натерате вашиот партнер од коалицијата да го изгласа овој закон, а вие сте гласале Договор за ратификација, да дојдат претставници на српската полиција да патролираат, сте гласале три години по ред буџет со кој се распределувале стотици милиони денари за Проектот Скопје 2014, сте гласале повеќе анти албански проекти, а не сте во состојба сега да ги убедите вашите партнери од коалицијата да го гласаат овој закон. Искрено ве разбирам.

Трајко Вељаноски: Благодарам. 

Господинот Зеќири Изет има реплика, повелете.

Изет Зеќири: Благодарам.

Почитувани пратеници, почитуван претседател, Предлогот на законот треба безрезервно да го подржат сите пратеници Албанци во Парламентот и сигурно дека се работи за закон кој го поздравуваат и граѓаните на Република Македонија.

Сакам да се повикам на неколку парадокси кои се поврзуваат со употребата на знамето и со празнувањето на овој датум. Парадоксално е што навистина ние донесовме Закон за знамето, со што националното албанско знаме не се употребува во јавниот и службениот живот. Исто така, следен парадокс е што овој празник не можат да го празнуваат тие општини, што се вкупно 12, во кои албанското население е под 50%, а со Законот за употреба на знамињата што го донесовме тоа се санкционира и нема право на употреба на знамето.

Ќе се повикам и на парадоксот кој постои со Законот од 1998 и 2007 година, при што со Законот од 2007 година сите народи не се рамноправни во остварувањето на нивните права за празнување, при што Македонците се како суперлативен народ во споредба со Албанците, при што со овој закон Албанците се изедначуваат со Ромите, Бошњаците, Турците, а Власите и Србите, добивајќи од празничните денови се повеќе привилегирани од Албанците. Сакам да подвлечам и од уставен аспект дека овој закон е неприфатлив. Тргнувајќи од Законот што е во сила неправославните, во прв ред Албанците, но и припадниците на муслиманската вероисповед треба да работат секоја година три дена повеќе од Македонците, а четири дена повеќе од Србите и Власите. Каков закон е овој, Албанскиот народ го принудува да работи три дена повеќе од Македонците и четири дена повеќе од Србите и Власите. Ние како НДП ќе покренеме постапка за оценување на уставноста на овој закон, конкретно да се усогласи со членот 9 од Уставот, затоа што ова генерира и други проблеми и Албанците за тие денови во кои работат треба да се плаќаат повеќе од Македонците, затоа што тие работат на празнични денови. Благодарам.

Трајко Вељаноски: Благодарам. 

Господинот Фазлиу Беким има контра реплика, повелете.

Беким Фазлиу: Благодарам.

Господине Зеќири, случајно денес прочитав колумна на вашиот сопартиец Артен Дика и репликата беше токму ваква на иста линија. Во 2007 година ДУИ донесе Закон за празнување на 22 ноември - Ден на азбуката и ова успеа да го направи само ДПА тука во Македонија. Тоа не го прават ниту на Косово, ниту во Албанија. Ние имавме храброст, го направивме тоа, го донесовме и Законот Фитер Бајрам да биде празник за сите и Закон Курбан Бајрам да биде празник за Албанците и другите припадници на исламската вероисповед да можат да го празнуваат. Ние се гордееме со тоа што сме го направиле. За прв пат се внесени три празника за 18 месечен временски период, а сега другите се обидуваат да најдат разни оправдувања, затоа што не се во состојба да дадат подршка за овој Предлог закон предложен од ДПА.

Трајко Вељаноски: Благодарам. 

Господинот Милетиќ Драгиша има реплика, повелете.

Драгиша Милетиќ: Благодарам.

Колега Фазлиу, само ќе ви реплицирам во оној дел каде што ја спомнавте Србија и српската полиција. Уште еднаш ќе ве замолам, јас мислам дека со тоа завршивме и многу е грубо и неодговорно полицијата на една држава да се нарекува геноцидна. Се плашите и постојано сонувате дека ќе маршира во Македонија. Нема намера српската полиција да маршира во Република Македонија, туку таа ќе маршира само во целина на својата територија. Бидете сигурни дека на туѓи делови нема да маршира.

И второ, кажавте дека проблем имаат Република Србија и Република Македонија. Ребуплика Србија Македонија ја призна под целото нејзино уставно име и презиме и тие односни одат во нагорна линија. Остана уште спор меѓу двете цркви, што не е работа на државата, тоа е работа на тие две институции.

Ве молам како пратеник, еве како пријател во иднина овие зборови да не ги употребуваме. Благодарам.

Трајко Вељаноски: Благодарам. 

Господинот Фазлиу Беким има контра реплика, повелете.

Беким Фазлиу: Благодарам.

Во ред, можеби ја спомнав Србија, но во право си, навистина имате исклучително добри односи и тоа го демонстрирате од ден на ден, сега веќе ќе дојдат и српските полицајци за да патролираат тука, оние полицајци кои вршеле геноцид на Косово и охрабрени и поттикнати и македонските полицајци дека ќе имаат полицајци од Србија почнаа и во практика да убиваат Албанци. Многу брзо кога ќе ги имаме тука и српските полицајци и тие ќе можат да го прават истото. Не е срамота господине Димовски, вие може да говорите, но има некој кој што ги имал истите деца, браќа и пријатели, навистина е срамно да го браните убиецот.

Трајко Вељаноски: Благодарам. 

Господинот  Јакупи Неџати има реплика, повелете.

Неџати Јакупи: Благодарам.

Почитувани колеги, почитувани предлагачи на Предлог законот, албанското знаме со ДПА перманентно го следи една несреќа. Така се случи и во 2007 година со изопачувањето на употребата на знамето во општините со албанско мнозинство, така се случи и со укинувањето на членовите на Законот од Уставниот суд во 2007 година, се враќам назад, во 2001 година наместо албанското знаме вие истакнавте во Скопје бели знамиња и за несреќа и со овој Предлог го скрнавите, со заложбите да злоупотребите едно несреќно убиство кое се случи пред неколку дена. Јас знам дека ова го правите бесрамно, но ве поканувам да имате барем достоинство и да ги почитувате чувствата на членовите на семејствата на кои не им е нанесена големата болка од овие убиства. Благодарам.

Трајко Вељаноски: Благодарам. 

Господинот Фазлиу Беким има контра реплика, повелете.

Беким Фазлиу: Благодарам.

Колку вие ги почитувате нивните семејства? Иво Котевски, госпоѓата министер за внатрешни работи, премиерот, полицискиот синдикат, министерот за правда кој што вели дека нема информација што се случило и многу други проекти, други навредувања за Албанците. Муса Џафери не гледа, не слуша дека се навредуваат Албанците. 

Говорите за знамето, но ДУИ донесува закон со кој се намалува во такви димензии и се потценува националното знаме, што е помало за 1/3 од македонското знаме. Сега подобро е да молчите отколку да говорите и да размисувате македонски.

Трајко Вељаноски: Благодарам. 

Госпоѓа Бонева Силванат има реплика, повелете.

Силвана Бонева: Благодарам.

Веќе еднаш зборувавме на Комисија за Предлогот на  колегите од ДПА за промена на законот за празниците во Република Македонија.

Почитуван колеа, и тогаш кажав и сега ќе кажам дека тргнувајќи од фактот што добро знаеме што значи да се оспорува нечиј идентитет, донесовме закон за празници во кои покрај празниците што се утврдени во член 2 и кои ги празнуваат сите граѓани на Република Македонија  без оглед на нивната национална, верска, етничка припадност, се утврдени и празници кои ги празнуваат граѓаните кои припаѓаат на различни етнички заедници меѓутоа и на различни вероисповести. Самиот факт што со законот за употреба на знамињата на етничките заедници, покажавме почит кон знамето на албанската етничка заедница, зборува дека не сте во право за се она што го искажавте за непочитување едно кон други. Мислам  дека таква реторика не треба да употребувате во овој законоваден дом. Производ на нашето взаемно почитување се законите кои го донесовме и Законот за употреба на знамињата на етничките заедници и Законот за парнизци во кој покрај празници за албанска етничка припадност што беше ставен 22 Ноември ден на албанската азбука за припадници на албанска заедница  и самите кажавте дека и за припадниците од муслиманска вероисповед се ставија уште два празника. Значи нема никаков основ да зборувате дека граѓаните на Република Македонија кои се Македонци и не се Албанци имаат предрасуди да го почитуваат идентитетот на албанската етничка заедница. Колку што јас се сеќавам, а сигурно се сеќавате вие, секоја етничка заедница  треба да има  по еден празник како празник на неговата етничка заедница и беше даден празникот, Денот на албанската азбука, како што и другите етнички заедници предложија празници. Мислам дека имаме голем број на празници во Република Македонија и дека е искажана почита кон албанското знаме.

Трајко Вељаноски: Благодарам.

Контра реплика има господинот Беким Фазлиу, повелете.

Беким Фазлиу: Сосема е природно да реагирате на овој начин. Еве колкава е листата на пријавени за збор за овој Предлог закон. Вие не гледате за сходно да говорите, не се пријавивте ни за информацијата за албанскиот јазик затоа што го имате овие од ДУИ кои сте ги ангажирале да ве бранат и вас тука.

Албанците се над 30% во Република Македонија и не може да имаат третман како другите малцинства кои се 0,00 ништо. Мислам дека се работи за најсветиот празник на Албанците што се поврзува со идентитетот и добро и вие како пратеници од ВМРО ДПМНЕ и тие од СДСМ и другите партии да дадете подршка за овој наш Предлог затоа што со тоа ќе и се помогне на Македонија да донесе еден европски закон. 

Трајко Вељаноски: Благодарам.

За збор се јави господинот Талат Џафери, повелете.

Талат Џафери:  Благодарам претседателе.

Почитувани колеги пратеници, за овој Предлог закон на матичната Комисија на 6 февруари 2012 година имавме опсежна расправа бараа одговор од пратениците на ДУИ  да кажеме како ќе гласаме  по овој закон. Тогаш реков на се секирате, на пленарна седница ќе го кажаме нашиот став и еве сега сме на пленарна седница и ќе кажеме уште од почеток. 

ДУИ нема проблем да ги прифати и гласа овој ваш предлог закон со самиот факт што се работи за потребата на уредување на едно прашање кое го опфаќа секој Албанец било каде да е, манифестиација на денот на знамето како празник за Албанците било каде да живеат, вклучително и Република Македонија.

На Комисијата ви реков дека проблемот е кај вашата политичка дволичност,  посебно кај тие кои предлагаат ваков закон. 

На седницата ќе инсистирам или ќе се подтрудам јас  колеги да ви кажам каде е фактот за вашата политичка дволичност. Едно  се однесувате  кога сте на власт, поинаку се однесувате кога сте во опозиција. Прво, секогаш настојувате болните настани за сите граѓани во Република Македонија, посебно за тие кои го изгубиле најсаканото, да го политизирате тоа и од тие настани да направите придобивка. Овде начелно се разликуваме ние од вас. Значи во ниеден момент не сме настојувале да придобиеме од вавките случаи туку сакавме институционално да се расветлат сите тиа случаи, вклучиутелно и последниот случај. Тоа ви ги велам заради фактот дека Гостивар кога како опозиција ја злоупотреби создадената ситуација токму поради укинување на употребата на знамето со одлука на Уставен суд. За несреќа, се обидувате Гостивар да ги инструментализирате политички и со овој болен случај, а како резултат на постапката на еден припадник на полицијата животот го изгубија двајца албанци. јас нема да го инструментализирам овој случај и ќе се борам институциите да расветлат до крај овој  случај. 

Во однос  на вас почитуван колега како предлагач на законот, имате институционална моќ како раководител на Комисијата за правата и слободата на граѓаните на Република Македонија по покренете постапка и заедно тоа да го одведеме таму каде што треба, да не му даваме политичка волја. Сега ќе се вратам на вашиот Предлог закон за празниците во Република Македонија. ДУИ отприлика пред 5 година, јануари-февруари 2007 година кога овој Предлог закон беше во парламентарна постапка и инскажавте подготвеност да ги подржиме Законот за празниците кои предлог се услови со донесување на уште два празници. Едниот празник кој требаше да се додаде на овој Предлог закон беше барањето на ДУИ, да биде 13 август денот на потпишување бна Охридскиот рамковен договор и другиот празник кој се бараше од ДУИ да се вгради во тој предлог закон во 2007 година беше 28 ноември ден на албанското знаме, нешто штп од стенографските белешки произлегува дека вие воопшто не сте ги имале во предвид 28 ноември. Ако сакате поконкретно можеме да ги видиме стенографските белешки од 9-тото продолжение на 14 седница одржана на 11 јануари 2007 година каде можете да видите три клучни работи каде се докажува тоа што јас го велам од оваа говорница.

Прво на таа расправа е отворена дилемата околу тоа дали Законот за изменување  и дополнување на Законот за празниците во Република Македонија е потребно да се донесе со двојно мнозинство или не, прашање кое предизвика парламентарна расправа и се упати до Комитетот за односи меѓу заедниците, раководен од пратеник на ДПА господинот Насер АЈдини. Заклучок на Комитетот дека овој Предлог закон треба да се донесе со двојно мнозинство. На   расправата, во говорот на потпретседателот на Парламентот во тоа време пратеник на ДУИ, партија во опозиција, кажа дека го подржува вашиот предлог, но овој закон да добие подршка се бара да се додадат уште два празници. Еве овде ќе ви прочитам на страна 9/14, говор на Рафис Алити. Тоа покажува за оние кои сакаат да го подржиме законот и ќе почнам со 13 август денот на потпишување на Охридскиот рамковен договор со кој што оценуваме дека е од големо значење како ден за сите албанци во Република Македонија.

Исто така ќе го подржевме 28 ноември 1443 година, денот на обединување на сите Абанци, нивните принцеви во Лежа. Под раководство на Скендер бег.

Почитувани пратеници, според одлуката на Комитетот овој закон тогаш требаше да се гласа со Бадинтер. Вие во тоа време не го подржавте предлогот на ДУИ како опозиција, на тој предлог закон да се додадат уште овие два датуми за празнување. Причините зошто не ги подржавте предлози го кажавте при расправата по овој предлог закон на матичната Комисија на 6.02.2012 година. вие кажавте дека никогаш нема да го подржиоте 14 август да се празнува како посебен за граѓаните на Република Македонија. Но ние ви велиме, иако имаме Бадинтер, да обезедите општо мнозинство за двојно гласање, мнозинството на Бадинтер го имате од наша страна затоа што тоа е интерес и барање на граѓаните Албанци во Република Македонија. Но добро сте направиле што сте го предложиле овој Предлог закон уште еднаш да им кажате на Албанците во Република Македонија за вашата дволичност поради самиот факт што  за разлика ода вас ниеден од службените лица на ДУИ ниедна акција  не ја прогласи  за успешна акција. Фактот што вие сте во нов мандат не ве амнестира од одговорноста за нештата што сте го правеле во Република Македонија кога бевте дел од власта и затоа уште еднаш ќе подвлечам ДУИ ќе го подржи овој Предлог закон, но вие треба да обезбедите мнозинство за да оди на второ читање. 

Петте преостанати минути ќе ги оставам  за на крај.

Трајко Вељаноски: Благодарам.

Реплика има господинот Орхан Ибраими, повелете.

Орхан Ибраими: Сега сфаќам во колкава мака еродитот на албанската култура, албанскиот Хомер, Герш Фишта кога изјавил, нека знае цел свет дека Герш Фишта  не е Албанец. Напаразно ви е тоа. Не можете  да не натерате да се повлечеме и за излеземе од националниот идентитет. Албанците во себе имаат етаблирање, ја имаат ДПА која ги бранела од вас, од убијците, од луѓето кои служеле на злото, кои служеле на ЈНА и на државната безбедност. Токму тој човек тогаш бил на мака и бил принуден. Можеби и до ден денес му се злоупотребува таа реченица искажана пред стотина години.

Ќе ве потстетам на Бродец. Една година или две вие ја злоупотребивте најлошата форма, тоа го знае целата јавност. Полицијата и државната безбедност знаат кој го направи тоа, знаат кој ги пуштил бандите од Дубрава. Исто така и изјавата на премиерот на Косово. Се знае кој јадел јагне на Бродец, кој ги подржувал со логистика. Сите овие работи за знаат. Вие сте убијци. Вие ноќе и убивате Албанци,  а денски плачете по нив. Вие го убивте националниот херој Харун Халиу, вие  господине, а утре дента сте учествувале на погреб. Денес сте убиле двајца млади. Не  ги заборавајте овие факти.

Трајко Вељаноски: Господине Ибраими без многу викање. Имаме расправа по Законот за празниците во Република Македонија.

Ги молам сите пратеници  кои имаат збор и во реплики и во контра реплики да расправаме по овој закон. По овој закон ние ќе гласаме. До колку има други прашања за одредени случавање што биле сега пред недела дена, пред месец дена, пред 3-4 години, во други прилики. Затоа да се осврнеме на расправа по Законот за празници. Повелете.

Орхан Ибраими: Токму тоа и  го велам. Тие бараат ние да бараме мнозинство, меѓутоа тие се на власт.

Да не заборавиме во Комисијата за здравство, за Законот за здравствена заштита предложиле заеднички амандмани со ВМРО ДПМНЕ, значи станале една партија, аргати на ВМРО ДПМНЕ и нивна задача да обезбедат мнозинство тука а не моја. Наша задача е да предложиме еден свет ден за Албанците, ден со кој ќе им овозможиме на Албанците да го празнуваат достоинствено, да не талкаат по улица, да не се казниваат од инстотуциите кога ќе излезат од работните места. Ѕоа е наша главна цел, а не да ги злоупотребиме овој  светол ден за нацијата. Десетици години во носат овие најантиалбански закони и земаат смелост да не навредуваат тука. Јасно е вие знамете го претворивте во крпа, не е национално знаме. И тој закон не го овозможувате на граѓаните од општина Липково, и таа крпа не можат да ја истакнат во Липково. Вие доаѓате тука и ни продавате морал и етика. Вие сте убијци на народот, на народните херои.

Трајко Вељаноски: Колеги пратеници ве молам да внимаваме. Сепак расправаме за закони кои се надлежност на Собранието. Секој пратеник овде треба да внимава, употребувајќи соодветни зборови спрема секој пратеник и други лица коисе надвор од овде. лесно е овде да излеземе и да кажеме нешто што не е точно, или е точно и после да оставиме не некои други да го ценат тоа, а ние да си одиме дома и да си спојат мирно. Ве молам колеги пратеници, да завршиме достоинствено како почнавме.

Контра реплика има господинот Талат Џафери, повелете.

Талат Џафери: Благодарам господине претседател.

Фактот што сум бил офицер во ЈНА, во АРМ, го знае цел албански свет било каде, но има уште еден факт. Активно сум бил и припадник на ОНА. Господине Орхан Ибраими знам што те боли тебе. Тебе те боли тоа дека со народни пари отиде вежбаше и таа вежба не ја стави во служба на тој народ. Јас те разбирам тебе, те разбирам,

(Пратеникот Орхан Ибраими довикува од место)

ти можеш да викаш колку сакаш, како прво. 

Како второ, никој од ДУИ нема разменето финансиски нешто со Божидар Спасиќ. Вие говорите за Бродец. Никој од ДУИ нема ниту еден да ја прогласи за успешна акција, беше заменик министер за внатрешни Рефет Елмази.

( И понатаму пртеникот Орхан Ибрами довикува од место)

 Можеш да викаш колку сакаш. 

Трајко Вељаноски: Има реплики, ве молам колеги да не дофрламе од место. 

Господине Села Зијадин имате реплика, повелете. 

Ве молам колеги од место да не си дофрламе. 

Повелете господине Села Зијадин.

Зијадин Села: Благодарам претседтеле. 

И овој ден го доживеав. Колегата од ДУИ рече дека во 2007 година побарал да се празнува 28 ноември, денот на Собранието на Лежа. Јас не се зачудив затоа што Собранието на Лежа, господине ви реагира, тоа се одржа на 22 март 1444, а ти сега сеуште не даваш аргументи дека си побарал 28 ноември да се празнува како ден на собранието на Лежа. Јас не се чудам затоа што ти го знаеш 28 ноември, затоа што го знаеш 25 мај роденденот на другар Тито, не знам какви други другари си имал, меѓутоа животот е бел лист на кој што се пишува се што си направил. Ти можеш да напишеш дека си бил борец во ОНА или не знам што, меѓтоа тоа не го оспорува фактот за тоа што го кажува мојот колега Орхан Ибрахими дека секој ден ти си го зимал југословенското знаме и дека секој ден си следел млади момчиња како Орхан Ибрахими да ги затвораш, тоа си ти. И ова треба да го признаеш. Ме зачудува еден друг фактор, даваш тука аргументи, кажуваш дека ние сме политички сме ги злоупотребиле последните настани, и за чудо велиш дека во 1997 година исто така сме ги злоупотребиле гостиварските настани кога бевме во опозиција, а ти беше дел од власта и тогаш затоа што ние знаеме кој е ДУИ. Тоа е камуфлиран просперитет, тоа е истата војна која што продолжува и ти беше дел од власта и ги уби. Сега спомнуваш 2012 година, ние сме биле виновници кога ти си дел од власта и повторно ги убиваш Албанците, а ние наводно сме нивно што сме ги злоупотребиле политички, воопшто не сме ги употребиле. Доколку бевте вие во опозиција не знам што ќе направевте. Воопшто не сме ги злоупотребиле овие настани. Некои работи треба да се кажат, затоа што вие сте импотентни, неспособни да излезете и да дадете одговор на еден портпарол од Министерството за внатрешни работи кој што зима за основа еден криминалец за да му изгради алиби на оној што убива Албанец. Зошто молчите! Немојте да молчите за овие работи доколку сте дел од власта, реагирајте и излезете и со клоци исфрлете ги надвор. Реагирајте и кон министерката за внатрешни работи. Ние да не го употребиме политичкото, а вие барате политичка одговорност кај  оние со кои што седите заедно на маса. Ова е срамно. 

Трајко Вељаноски: Благодарам. 

Господинот Талат Џафери има контра реплика, повелете. 

Талат Џафери: Колега Села, говорите за срамот, вие сте врвот на срамот, но како и да е тоа е. 

Во однос на предлогот на ДУИ во 2007 уште еднаш ќе ви кажам. Ова се стенографските белешки од 14-та седница, ќе ги добиеш и ќе ги видиш. 28 ноември, празник за Албанците во Мамкедонија. Земи ги стенографските белешки и прочитај. Ако не сакаш, тогаш најдобриот начин е да зборуваш без аргументи. Но еве имаме и аргументи пред нас. Ова се записи од таа седница во однос на . . .земи ги стенографките белешки па ќе видиш, со што беше условено за да го поддржиме тој закон во однос на мнозинството. Кога ДУИ ќе биде предлагач на закон, ќе го обезбедиме и мнозинството. Вие сте предлагач на законот и повелете, обезбедете, кога тоа ќе го покаже времето Орхан Ибраими.  

Трајко Вељаноски: Со седницата продолжуваме во 15 часот и 10 минути. Благодарам.    
(По паузата седницата продолжи со работа во 15,20 часот)

Трајко Велјаноски: Продолжуваме со работа.

Пред да садам збор на госпоѓа Сузана Салиу, Господин Џафери Талат, процедурално побара, поваелете.

Талат Џафери: Благодарам господине претседател.

Процедурално барам за фактот што, не дека има прекршок на процедурата за работа на Собранието, туку заради фактот што во текот на дебатата има пратеници кои говорат од место, дури и пцујат, да може јаваноста да ја следи  целата дебата, барам да овозможите, како што е редот во  Прламентот на пленарна седница  се што  ќе се каже од каде и да се  каже да се забележи во стенограмот за да  овозможите тие  дофрлувања од мест, заради фактот што тие дофрлања се на албански јазик и тие  кои преведуваат од кабини и тие кои пишуваат стеногтрами не ги преведуваат.

Барам во салата да се обезбеди  водење  евиденција за дофрлувањата што  не се прават  од говорница на микрофон, за да можат да се преведат. Јавноста да  има достапност до тие дофрлања за да можеда ја разберат атмосферата што се создава тука.

Повторно ќе  кажам, ако говорникот на говорница не може да ги прифати противаргуентите да не ја искористи говорницата  за да навредуваат на начин како навредуваат. Конкретно  да пцујат, како што пцујат од место. Мислам дека ова е во насока на обојување на дебатата, дебата со аргументи. Затоа мислам дека треба да се прифати оваа процедурална забелешка затоа што  повторно  ќе кажам не е проблем во процедурата туку е  прашање да се обезбеди превод на тоа што се говори внатре во  салата да биде евидентирано.

Трајко Велјаноски: Јас би сугерирал никој да не дофрла од место. А ако се дофрла  не знам како да се овозможи  тоа да се  изврши превод на тоа.  Јас не знам албански  да можам да  преведам.

Госпоѓа Сузана Салиу има збор, повелете.

Сузана Салиу: Благодарам господине претседател.

Почитувани колеги, колку  што сме тука  во салата, почитувани колеги од ДПА јас и во оваа можност најскрено ви благодарам од се срце за семзибилноста што ни ја  предизвикувате и нам како пратеници, меѓутоа  и на пошироката јавност занекои многу битни  прашања за правата на Албанците. Во оваа приолика во однос на јавноста  за битноста  на Денот на знамето за 28 Ноември, за неговото значење за Албанците воопшто. Историското паметење на албанскиот идентитет  во текот на  разни историски периоди  е многу  битен датум за самосвесноста на народот кој ставил  печат врз националниот, културниот  идентитет на народот. Еден од тие  празници е и 28 Ноември, што  каде и да се Албанците е познат како Денот на националнотоа знаме и се празнува  во  целсвет, без оглед каде  живеат Албанците.

Ние Албанците во Република Македонија со децении во  минатото,  неколку настани и бити  историски датуми за  националната свесност, иако не сме имале  можност да ги одбележиме и негуваме во  државните институции, сепак  тоа сме го правеле со тоа што сме празнувале во ашите куќи и семејства, нашите срца и души, здравство  многу малку во некој локална  институција. Дури, почитувано колеги Албанците во Република Македонија,  како што  рековте и вие, ги празнувале своте нацинални синболи и тогаш кога  биле под закана, кога  биле прогонувани и затворани. Но сето ова припаѓа  на минатото, на нашето историско паметење. Но сега, почитувани колеги, сега имаме еден нов хоризонт за правата на Албанците. По уставите измени од  2001 година правата на Албанците во Република Македонија доживуваат брз и битен напредок како никогаш порано. И за ова веруваам сите  се согласуваме. Сега веќе не се говори за никакви забрани почитувани колеги, туку дебатираме на најдемократски начин колку празници ќе успеат да празнуваат и ќе ги официјализираат Албанците, а според мене оваа парламентарна дебата е едно големо достигнување  за парламентарната  демократија во Република Македонија. Сега веќе ние, пратениците Албанци во Република Македонија,  имаме морална, интелектуална, политичка  и национална  одговорност постојано да создаваме услови за институционално негување  на нашиот  културен национален идентитет.

Почитувани колеги,  кога на почетокот на мојот говор ви честитав на   иницијативата 28 Ноември Денот на националното албанско знаме да се  одбележи како службен  празник и  здравство за Албанците во Македонија, ова го направив најискрено, затоа што верувам и во потребата и вашата цел и содржината  на оваа иницијатива. Ви давам на знаење и во оваа можност повторно  дека ние,  пратеници од ДУИ ќе дадеме  подршка на оваа иицијатива. Иако најискрено и лично имам  одредена доза на сомнеж за  начинот на  вашиот пристаоп, подобро кажано  вашата намера. Не знам колку ви е намерата добра во однос на оваа битна иницијатива. Вашата иницијатива произлезе по јавните  изјави на ДУИ дека ќе побараме 28 Ноември  Денот на знамето и 13  август Денот на потпишување на   Охридскиот рамковен договор да се одбележат како  државни празници. Ако веќе сте ја копирале оваа иницијатива зошто тоа го  правите на делумен начин, зошто  не барате и  одбележување на Охридскиот рамковен договор што  претставува најбитен  датум  во поновата историја на Албанците во Македонија за  уанпредување на правата на Албанците. Ние и во оваа можност ја истакнуваме потребата од  одбележување  токму на овој договор како државен  празник. Како и да е, ние како Албанци , барајќи подршка и од другите колеги  настојуваме  најискрено оваа иницијатива да се усвои. Меѓутоа до колку  вашата иницијатива  доживее неуспех, не се грижете почитувани колеги од ДПА, затоа што  бидете убедени дека  пратениците од ДУИ во една блиска иднина оваа иницијатива  ќе ја остварат во реалност. Денот на знамето,како и денот на потпишување на Охридскиот рамковен договор, значи официјализирање на Денот на знамето останува  отворено  прашање. Со ова се согласуваме сите и  се  согласуваат и нашите колеги Македонци. Ви благодарам.

Трајко Велјаноски: Благодарам 

Господинот Села Зијадин има реплика, повелете.

Зијадин Села: Благодарам.

Почитувана госпоѓо, благодарам што се  заблагодаривте за нашата иницијатива. Ова е  разумна пресуда. Нашата цел е  овој празни да биде службен за граѓаните  Албанци на начин да не се соочуваат со последици секогаш кога прославуваат, нека слават достоинствено а не како  приватни  празници затворени по приватни  места.

Ме стимулиравте да реплицирам со тао што ги кажавте во вашето  излагање а тоа е спомнавте неколку изрази. „Сега веќе се променети времињата “ и „ има слободен хоризонт“. И се  повикувате на Охридскиот рамкновен договор. Вие денеска ќе го  добиете одговорот. Откако се изгласа оваој закон, Охридскиот рамковен договор, не гарантира  вакви закони од интерес на  Албанците. Охридскиот рамковен договор има механизам на двојно гласање што превенира  гласање закони што одат на штета на Албанците. Можам да кажам дека ДУИ веќе 10 години го има мнозинството и никогаш не го  употребил за да превенира, како што беше Проектот Скопје 2014. Ова се факти и морам да ги кажам. 

На крајот од расправата ќе видите, го окарактеризиравте како големо достигнување на демократијата. Во какво достигнување  ќе се претвори оваа расоправа кога на крајот од гласањето ќе бидат 25 гласови за од  пратеицитре Албанци, можеби  и некој глас од  пратениците на малцинствата, а за  резултат ќе имаме 90 или повеќе гласови против или некој нема да се  произнесе. За што служи оваа расправа, во време кога ние сме 25? Јас сум убеден дека за овој празник  се согласуваат и  над 800 илјади Албанци кои живеат во Македонија, без  оглед кој го предлаа законот. Во што е  претворено тоа што го барате вие Охридскиот рамковен договор, 13 август да биде празник, исто така кога со автоматизам  со еден глас против  ќе се отфрли одлуката на над 800 илјади Албанци кои живеат во Република Македонија.

Во однос на другото што сте го предложоле, првенстено ова сте го препишале на гласачка, не сум бил на вашите избори, не сум бил присутен, имате многу ветувано. Но како иницијатива сме ја предложиле ние,  овде  датумот 3 јануари сме предложоле уште порано. 

Кажав на Комисијата и повторно ќе кажам, 13 август нема да го подржиме  како празнук,  затоа што празник е кога народот ги има остварено своите права и нема ни еден отворен  спор за отворање. Кажете ни вие дали  сме ги оствариле  сите  на Албанците со Охридскиот рамковен договор или не? Ако ги  имаат остварено тогаш ќе го подржиме и ние тој датум.

Трајко Велјаноски: Госпоѓа Сузана Салиу има контрареплика, повелете.

Сузана Салиу: Благодарам господине претседател.

Почитуван  колега Села, бидете повеке од убедени дека Денот на знамето  ќе се одбележи на најдостоинствен начин. Како  што знаете и вие оформен е Сеалбански совет или  одбор за одбележување на овој ден. Во овој совет учествуваат и заменици министри во Република Македонија од редовите на  ДУИ. Значи Денот на знамето, празникот на албанското знаме веќе на некој начин е  официјализиран овој празник. Благодарам.

Трајко Велјаноски: Благодарам.

Господинот Љабеништа Арвен има збор, повелете.

Арбен Љабеништа: Благодарам господине претседател.
Почитувани колеги пратеници, 

Расправаме за еден Предлог закон за изменување и дополнување на Законот за празниците во нашата земја, предложен од пратениците на ДПА. Закон во однос на 28 ноември ден на албанското знаме за да биде и се прогласи празничен ден во нашата земја. 

Во суштина се работи за настани кои се случуваа во одредени датуми низ векови кои ја создаваат историјата на албанскиот народ меѓу овие настани од големо значење е и 28 ноември од 1443 година кога Џерџ Кастриот Скендер Бег ги закрепна и го развеа албанското знаме и после на 28 ноември 1912 повторно се развеа албанското знаме и овој датум е утврден како датум на албанското знаме. Во суштина ова е значаен датум за сите Албанци било каде живеат, имено на 28 ноември во 1443 или 1912 година се крунисува дел од жртвувањата и заложбите на Албанците за слобода и нивните национални права. За ДУИ, како што рекоа и претходните колеги кои говореа, се работи за значаен датум, датум кој мора да си го заземе своето место во сите закони во однос на празниците или со организации на разни годишнини во однос на настани и датуми за сите народи кои живеат во Република Македонија. 

Имено, со оваа логика во 100-годишнината од албанското национално знаме е создадена една група која ќе се занимава со прославите и сега Владата е активна освен во Комисијата за култура помина од една работна група се расправаше за датум и значајни настани и значајни личности од народите кои живеат во Македонија да се празнуваат и меѓу нив свое место зазема предлогот и 28 ноември 1912 година значи 100-годишнина од нашето национално знаме. Несомнено  ДУИ и во други средини како и во Парламентот ќе го подржува национално албанско знаме 28 ноември од 1912 година како значаен датум без оглед од која насока ќе дојде предлогот за овој датум. Но тоа што во суштина мене ме загрижува и добива не толку сериознен аспект, аспект на тоа што го реков и во мојата реплика на демагогија, на дволичност е начинот како ако хронолошки настапиме активностите направени во овој Парламент и дискусиите  за 28 ноември за нашето албанско знаме хронолошки ако се проучи, за жал, произлегува дека предлогот на пратениците на ДПА не е искрен и е само демагогија да прават врева и создадат меѓу албанското население еден имиџ дека еве тие се првите и загрижени за 28 ноември за нашето национално знаме. 

Мене не ми произлегува вака. За да го аргументирам и докажам ова што велам ќе направам кратка анализа и брза на Законот за празниците што го донесовме во 1998 година и измените направени на 15 февруари 2007 година постојниот Закон за празниците во нашава земја. Во случајот Законот за празниците од 1998 година имаше две категории празници, неработни денови и одмор за сите граѓани на Република Македонија и овде влегуваат само 6 празнции меѓу кој ни еден празник во однос на Албанците, но се празници други, меѓу  кои можат Први и Втори Јануари, Први и Втори Мај Денот на трудот, додека членот 4 од овој закон од 1998 година се внесени и празници како што е голем и мал Бајрам. Во суштина добро е во тој период како идеа да се измени Законот за празниците, но за жал, ако направиш една анализа на Законот за празиците измени во 2007 година ќе видиме дека во овој закон празниците во Република Македонија се категоризирани во три категории празници. Првата категорија се држанивте празници на Република Македонија кои се утврдуваат во членот 1. Во втората категорија се празници на Република Македонија и во третата категорија се група празници што во Република Македонија се прославуваат и се неработни денови и празнициет што се утврдуваат во членот 2 од овој закон. 

Како што реков, првите две категории се неработни денови за сите граѓани, а третата категорија се празнуваат и се неработни денови, празници што се во однос на заедниците во нашата земја и ако ја разгледаш категоријата на празници кои се државни празници, ќе видиме дека во оваа категорија се додадени голем број разници. Сега не сакам да ги читам поради времето, но за жал, во празниците кои се празници за сите граѓани на Република Македонија не можам да видам ниеден празник значаен  во однос на албанската заедница. 

Во членот 2 се додава голем број празници, но повторно и овде за жал, количината на празници кои се директно поврзани со Албанците од етнички аспект е минорен. Само еден празник 22 ноември Ден на албанската азбука.
За да поминам на третата категорија на празници кои се прославуваат, каде се верски празници, празници во однос на сите етнички заедници, повторно Албанците со бројот на празници во оваа категорија се многу далеку од реалноста со која во суштина се во Република Македонија. Ова е еден аргумент  за да докажам дека ова е една демагогија. Од овие измени произлегува дека овој празник е од толку големо значење, но не сте го покренале ова прашање за да кажете, да, ова е празник кој треба да се вгради во Законот за празници во Република Македонија. Освен ова, ДУИ, заедно со Партијата за демократски просперитет поднесоа амандман 28 ноември - Денот на знамето да биде дел од Законот за празниците, но за жал не доби подршка од ДПА. Ако ги согледаме нештата, ова е голема измена што сме ја направиле ние тогаш со ова што вие го правите денес. Ние предложивме амандман, вие не го подржавте. Разликата е во тоа што вие предлагате Предлог закон што ние го подржуваме, а ако ја видите листата од гласањето во тој период ќе видите дека луѓето од ДПА гласаа за овој постоен закон за празниците. 

Почитувани колеги од ДПА, како ќе ми го објасните овој проблем од тој период поврзан со предлогот кој го предлагате денес во однос на празниците. Вистина е дека овој закон треба да се измени. Реков дека Албанците се минорни во однос на празниците, но велам дека има друга логика за да се направат овие измени и овој закон треба да се измени затоа што ние сме дискриминирани и запоставени. Од технички аспект со Законот од 2007 година или од верски аспект или од финасиски аспект. Набројте ги овие празници и ќе видите како е. Ова е нашата загриженост.

Трајко Вељаноски: Благодарам. 

Господинот Ибраими Орхан има реплика, повелете.

Орхан Ибраими: Благодарам.

Многу пати сум сакал да повлечам една паралела меѓу генерацијата која е во ДУИ и генерациите кои служеле на разните каузи, меѓутоа, не на албанската кауза. Имам посебна почит кон семејството на Арбен, меѓутоа, не и сега кон Арбен. Арбен си зема за право да ја замагли ситуацијата, да го излаже народот. Вистина е дека е донесен еден закон и имало потенцијал да се донесе тој закон, но сега повторно има храброст да излезе со Предлог закон и ова е разликата. Вие 10 години владеете, никогаш не сте нашле за потребно да покренете иницијатива за измена на Законот за празниците, а сега излегувате тука и ни продавате демагогија, хипокризија, манипулирате со јавноста, не можеме да го направиме тоа, не сфаќаат десничарите или не знам што. Ќе ве потсетам повторно дека вие поднесувате предлог амандмани, заеднички предлог амандмани со партнерите од коалицијата, со вашите патрони и немате храброст да бидете упорни. Тоа не е само мој празник, тоа е празник и на твојот чичко, на твоите братучеди кои страдале во затвор, меѓутоа, тоа е и мој празник затоа што јас сум одел цел живот вертикално. Таму каде што била УДБА јас не сум бил. Само волјата на народот каде што била таму сум бил во прв ред, секогаш, јас и моето семејство. Ти сега си скренал од патот, не ти е местото таму, ти си во една формација која од ден на ден само се отстранува, всушност се симнува националниот карактер и од ден на ден повеќе го фрла во ендек, не сте во состојба да пречувате и најмали негативни ситуации, а плус си земате за право да излезете тука, да ширите демагогија, да ја лажете јавноста дека било вака или онака. Законите од Охридскиот рамковен договор целосно вие сте ги донеле, но според нив кој е во согласност со Охридскиот рамковен договор - ниту еден, сите се изменети и затоа доаѓа до овие проблеми, затоа тие денес не убиваат заедно со вас, затоа што вие им ја пиете крвта на паднатите борци и на нивните семејства, 10 години по ред ги лажете, велите ќе го донесеме овој или оној закон. Вие сте оние кои сте ја зеле судбината на народот под нозе и колку побрзо се освестите, толку ќе биде подобро за вас Арбен. Имам уште мал простор во кој размислувам позитивно за вас и за вас и за вашето семејство, не за тебе.

Трајко Вељаноски: Благодарам. 

Господинот Љабеништа Арбен има контра реплика, повелете.

Арбен Љабеништа: Благодарам.

Колега Орхан, јас сум горд со историјата на моето семејство и никогаш не се откажувам од политичката и национална линија на моето семејство. Не сте вие тој кој може да го оцените моето семејство но ниту мене.

Сакам да ви поставам едно прашање. Кажете ми, владеете од 2006-2008 кога бевте вие на власт, владеење во кое кажавте стоп на албанските интереси, период во кој без желбата на народот стапивте на власт, а вие немавте потенцијали да го прославувате 28 ноември. Бидете автокритичен за периодот кога бевте на власт и кажете ни сега сериозно сте навлезени 28 ноември да биде празник. Вие сте во злото и за жал произлегува дека немате алтернатива и не сте во состојба да конкурирате, затоа правите врева а не работа.

Трајко Вељаноски: Благодарам. 

Господинот Зијадин Села има реплика, повелете.

Зијадин Села: Благодарам.

Арбен, за тебе да основаш Институт за културно наследство на Албанците било ништо, нели, затоа што тој се основаше во тој период. За вас да го направиш 22 ноември ден на албанската азбука празник било ништо. И според вас да основаш Факултет по медицина и стоматологија било ништо. И за вас и многу други работи се ништо, меѓутоа ова е малку битно. Излезе и ни кажа неколку приказни во однос на тоа приватно манифестирање како ДУИ што сакате вие да го направите за 100 години азбука и рековте дека Министерството за култура има одделено одделен износ на пари. Меѓутоа ќе ве прашам сега идната година како што е вака законската регулатива дали Министерството за култура ќе додели пари за оваа годишнина. Одговорот го знаеш ти, а тоа е не. Тогаш што си уредил почитуван пратеник што се нарекуваш себе си кога не си придонел тука со закон да се уреди, да се празнува, да се доделуваат средства од Буџетот и за сто годишнината и за 101 годишнината и за 113 годишнината. Не се јубилејни. Не си успеал ништо и затоа не ја лажете јавноста.

Не ја свати репликата на господинот Орхан Ибраими. Свати ја правилно затоа што имаше добри пораки за тебе лично. Ќе дојде ден ти си ми бил пријател, меѓутоа сепак не те познавам, не те познавам во што си се претворил. Говориш тука за демагогија и го покажуваш Предлог законот за кој што ние дебатираме. Дали е ова демагогија? Не. Демагогија се вашите повици по весниците и по митинзите дека вие всушност 28 ноември ќе го официјализирате. Демагогија кога велите дека ќе го решиме прашањето на борците на ОНА, меѓутоа никаде не гледаме предлог закон за да дебатираме за истиот. Говорите дека ние правиме демагогија, од друга страна го вадите законот во кој што ние сме официјализирале три празници. Денес сакаме да го направиме тоа и за четвртиот празник, а во меѓувреме вие не сте покренале ниту една иницијатива, не ти, туку 10 години наназад и велите демагогија за нас. Говорите за демагогија и ми вадите стенограми од говори на пратеници, меѓутоа не ми вадите ниту еден амандман што го спомна. Излези со тој ваш амандман и јас ќе си дадам за право да излезам да говорам.

Се занимавате со говор на некој пратеник, говорите за демагогија, а се договарате со ВМРО-ДПМНЕ за да поднесете заеднички амандман за Законот за здравство и за Буџетот да не поднесете ниту еден амандман, а сега кажувате дека наводно ќе  гласате за овој закон.

Со овој закон ние имаме една цел, целта е да ги отвориме очите на народот, за да кажеме дека Охридскиот рамковен договор не функционира и кога доаѓа ред на закон за Албанците тој не се прифаќа во  овој Парламент, тоа е целта. Вие го гушите Охридскиот рамковен договор.

Трајко Вељаноски: Благодарам. 

Господинот Љабеништа Арбен има контра реплика, повелете.

Арбен Љабеништа: Благодарам.

Во суштина продолжува како и претходно со многу ниско ниво на расправа. Ниво само со навреди и без аргументи, што е уште едно сведоштво на недостиг на ваша сериозна програма за да конкурирате во политиката за интересите на Албанците. Сите досегашни достигнувања на Албанците се плод на борбата на ОНА и тоа што го направивте 2006-2008 година е најголемиот срам. Не ја почитувате одлуката, но кажавате стоп на развојот на процесите во интерес на Албанците. За ова треба да побарате извинување. После ова е вашиот предлог, но ви реков мулти етничкото треба да се почитува Уставот и истото беше во тој период кога бевте на власт. Предлогот за 28 ноември не го подржавте, не само што не го предложивте. Не го подржавте амандманот на ДУИ во тоа време. Благодарам.

Трајко Вељаноски: Благодарам. 

Колеги, можеме да го изигруваме Деловникот преку процедуралното за да одговориме. Имавте реплика, му одговоривте, тој има контра реплика ви одговори на вас.

Да видам што е процедурално, ако не е процедурално ќе ви го одземам зборот. Повелете господине Зијадин Села.

Зијадин Села: Благодарам.

Не знам каде слушна или виде ниско ниво во однос на тоа што го кажав. Јас не спомнав ништо, ниту ве навредив, само спомнав факти. Доколку вие се плашите од аргументите, тоа е ваша работа.

Трајко Вељаноски: Благодарам. 

Има збор госпоѓа Ермира Мехмети, повелете.

Ермира Мехмети: Благодарам.

Почитувани колеги пратеници, тешко е да најдеш енергија за да рестартуваш една политичка дебата по срамот што ни се случи во првиот дел од дебатата. Ќе се задржам и на тоа зошто албанската опозиција односно ДПА секогаш кога се отвораат теми кои што тие ги нарекуваат битни и од интерес за Албанците некако ја доведуваат ситуацијата да се наруши политичката клима и да се направи еден конфликтен амбиент. Ова не е само сега кога сте  во опозиција, туку ова однесување било и тогаш кога без волја на албанските гласачи бевте на власт. Секогаш кога се конфронтиравте со политички содржини и одржливи аргументирања на ДУИ, начинот се чини, според вас избран најдобриот начин, меѓутоа, секако не и најдобар начин, како универзално добро, се чини беше производство на конфликти и утредента како последица на тоа весниците не беа полни со аргументи, туку со меѓу албанскиот срам. Ќе ви кажам сега и сакам тоа да го сватите правилно дека ДУИ ниту тогаш кога вие не нападнавте за амандманите за Изборниот законик кога бевте на власт, меѓутоа, ниту сега нема да прифати да биде дел или страна во овој стил или начин на делување, кој што може да биде секаков, меѓутоа, не и политички. Ние сме тука да ги конфронтираме аргументите, ние сме тука да дискутираме, да дебатираме во однос на политичката содржина, меѓутоа, не сме тука за да ги засрамиме тие што не изгласале. За ова почитувани колеги мислам дека треба да размислите малку посериозно која ќе биде нашата култура, ние тука не ги застапуваме само нашите интереси. Можеме да бидеме многу емотивни, можеме да бидеме сентиментални, секој од нас има лични причини да биде поврзан или емотивен со знамето за кое дискутираме денес, но дали тоа значи дека треба да ја уништиме нашата работна клима. Мислам дека не и посакувам уште еднаш, сериозно ќе ви кажам да ме сватите правилно и најискрено за ова што го говорам. Како и да е, се чини дека ова е стилот кој е усвоен или прифатен од страна на албанската опозиција и се чини дека ние од ДУИ ќе бидеме принудени постојано да се обидуваме да разменуваме или да се обидеме да ги избегнеме ваквите непријатни ситуации.

Што се однесува до денешната дебата што е во однос на измените на Законот за празниците, сакам да кажам неколку работи, без да го повторувам тоа што го кажаа моите колеги денес, а посебно настојувајќи да не го повторам тоа што беше кажано на Комисијата за политички систем. Сепак, сакам да кажам неколку работи.

Како прво, почитувани колеги пратеници, овој вид патриотизам кој се поттикнува кој е динамичен, емотивен, силен и многу одлучувачки, таков ви е само кога сте во опозиција и тоа се нарекува во науката патриотизам под команда или пак патриотизам со теледиригирање. Оваа неконзистентност во политиката како  што ја докажувате вие почитувани колеги всушност ја нарекуваат демагогија и оваа навредувачка и емотивна реторика, како што ја видовме во првиот дел од дебатата ја нарекуваат само популизам. На крајот на овие атрибути кои се гледаат воопшто се нарекуваат прекрасна формула за губење на изборите. Вие денес дадовте одговор зошто не ве гласаат Албанците, затоа што кога сте во опозиција имате други ставови, а кога сте на власт овие ставови се дијаметрално спротивни. Да, се согласувам зборовите што ги кажавте се многу моќни, тоа се зборови кои навистина достигнуваат до албанското мислење, но дали се вистинските, дали се правилните, имам сериозни дилеми. Уште повеќе, вие почитувани колеги вие имате дилеми и вашите настапи тоа го докажувааат, меѓутоа, не е во ред, не е принципиелно и не е правилно кон граѓаните кога на говорница имате различни ставови, а на другата страна на говорницата да говорите други работи.

Вие почитувани колеги дојдовте денес да дискутирате за Законот за празниците, за битноста, за симболиката на националното знаме. За што говоревте, за убиства? Не прогласивте криминалци, не прогласивте како што преферирате вие да кажете за удбаши и не знам зошто секогаш кога ја спомнувате вие УДБА мене ми текнува на Божидар Спасиќ на кој му исплативте хонорари да ви врши партиски задачи, замислете! Вие почитувани колеги го прогласивте Охридскиот рамковен договор за мртов документ, а предлогот што е денес пред нас се заснова токму на уставните одредби или уставните амандмани од Охридскиот рамковен договор. И ова се нарекува конзистентност или неконзистентност, ова се нарекува принципиелна политика или дволична политика, ова се нарекува патриотизам или пак како се нарекува?!

Кога бевте на власт почитувани колеги бевте со полни усти и полно срце за Охридскиот рамковен договор, меѓутоа, се чини дека ова било само за времето кога бевте на власт. Уште повеќе и побитно, вие сте предложиле нов договор, мојата преферирана тема, меѓутоа, таму немаше ниту збор за Законот за празниците. Денес го разгледав овој договор, немаше ниту збор, како да ви веруваме. Ви кажав при една реплика дека вашата цел е само да се стави на тест ДУИ. Меѓутоа, ние немаме комплекси. Тука е изворот на вашиот страв дека ние за разлика од вас  и тогаш кога сме на власт гласаме проекти кои се од интерес на Албанците, било и да на поминат тие. Да не ви останам должна за една работа затоа што не прогласивте за сијамски близнаци со нашите партнери во коалицијата. Вие што денес со толку емоции го браните албанското национално знаме, во 2006 година  што направивте, истото знаме го врзавте со знамето на вашите стратешки партнери во вашето Тетово, во градот во кој ги направивте сите политчки инвестиции, во кој ја инвестиравте целата ваша политичка енргија како да не постојат Албанци надвор од Тетово. Тоа е вашата несреќа почитувани колеги. На крај, за да завршам, сакам да кажам уште нешто. Имено како што рековме, ние денес ќе дадеме подршка за овој предлог закон иако знаеме дека нема да помине, а зошто, не  затоа што ви должиме, туку ќе дадеме подршка затоа што им должиме на Албанците, затоа што ние политиките не ги правиме за да ве тестираме вас, ниту да ве стесниме вас. Нашите политики го виодиме за да создадеме една подобра иднина за Албанците. Никогаш за разлика од вас, не сте рекле дека работите што ги правиме се идеални или завршени. Тоа вие постојано го правите, меѓутоа кога сте на власт, а кога сте во опозиција некако имате променливи ставови. Ние секогаш ќе дадеме подршка на политиките кои се добри. И тогаш кога нема такви ние ќе работиме да ги направиме добри тие политики, меѓутоа добри, а не популистички.

Трајко Вељаноски:  Благодарам и јас.

Реплика има господинот Орхан Ибраими, повелете.

Орхан Ибраими: Од мака не знам како да ги анализирам сите овие дефекти и работи кои ги доживуваме 10 години. Толку голема демагогиј ане сум видел, ниту почувствувал. Вие заборавате дека се работи за 10 години како сте на власт, заборавате дека можеби одлуката на народот ја добивте, но ние знаеме на кој начин, со кражби, уцени, со мешање на раце. Знаете чији раце се мешаат  за да се украдат гласовите. Не заборавјте дека насветлите моменти на албанскиот народ и најсветлите институции. Основа два институти, албанолошкиот интститут и многу други работи. Вие сте се задолжиле овие институции да ги уништите и веќе сте ги уништиле. Универзитетот ДТУ сте го претвориле во ноќно училиште, дипломите се даваат по улици. Нема никакво ниво, не се одржува научна настава таму. Албанолошкиот институт сте го претвориле во невладина организација. Тоа се ужасни моменти госпоѓа Ермира. Не знам како ја разбирате политиката. Таа е за да се менаџираат човечките и материјалните ресурси на народот. Вие нив ги злоупотребувате. И претходно ви реков, вие ги убивате Албнаците. Не е убиство само физичко ликвидирање како пред неколку дена, убиство е и во однос н Охридскиот рамковен договор.

Вистина е дека во Уставот има неколку моменти кои Албанците можат да ги користат. Тој требаше да се имплементира до 2004 година. Има една планина аргументи за да ве демантирам. Ви честитам за овие ваши капацитети кривото  да ги искажете како вистинито. Знам дека овој порок го има еден народ, тоа е српскиот народ. Самиот Добрица Ќосиќ се фали со нивната одлика, но албанскиот народ никогаш нема таква одлика и порок.

Со најголемо жалење можам да констатирам дека младата генерација се поклонува пред ....албанските политики. Ова е голема несреќа.

Трајко Вељаноски: Благодарам.

Контра реплика има госпоѓата Ермира Мехмети Деваја, повелете.

Ермира Мехмети Деваја: Господине Ибрахими устата ви е полна со убиства. Секогаш кога вие спомнувате убиства, не знам зошто мене ми текнува на локалните избори во 2000 или 2008 година кога јас бев кандидат за пратеник и требаше да се возам со блиндирано возило за да бидам заштитена од убиства. Сигурно некој Албанец не ме мразел толку за да ме убие само затоа што сум кандидат за пратеник. Меѓутоа, многу добро знаете што се случи во 2008 година, ги знаете и периодите измеѓу тие години, почнувајќи најмалку од 2000 година, меѓутоа нека остане тука заради нивото и политичката култура. Тоа се поврзува и со о на другото. Секогаш кога вие говорите се полнење на кутии, мене ми текнува на големиот срам кој не дај Боже да се повтори пак, од парламентарните избори 2008 година. 

Трајко Вељаноски: Благодарам и јас.

Реплика има господинот Села Зијадин, повелете.

Села Зијадин: Госпоѓо Ермира Мехмети Деваја, вие го употребувате зборот ниво  и тоа на крај. вие фрлате отров од устата, а на крајот го употребвуач зборот ниво.

Кажи кој ти ги избуши гумите на возилото. ДПА не беше тука. Прочитавме во весници некој работи, но  да не се занимаваме со вакви работи. 

Ме стимулиравте да ви реплицирам за самиот факт што говоревте за ниво, за култура на дебата, да не се занимаваме со обвинувања, а од друга страна  10 минути говоревте, а ништо не кажавте за законот. Говоревте за 2006, 2008 а за законот ништо не кажавте. Тоа само по себе говори која е твојата цел. Вие провоцирате, а после добивте одговор и ве боли тоа. Ние не сме тие кои поттикнуваме. Охридскиот рамковен договор навистина е мртов. Ние ќе го погребеме кога ќе ја добиеме одлуката од народот, денот кога ќе добиеме, туку еден пратеник повеќе од вас.

Говоревте за периодот 2006-2008 година и говоревте за едно право дека ДПА бесправно пристапила кон власта. Оттогаш поминаа 4 години. Ако е  ваша желба да бидете   дел од власта, во 2008-2011 година имавте 18 пратеници,  сега имате 15 пратеници, ќе го изменевте законот за избори и тука каде што има само еден победник, ќе кажевте во Република Македонија треба да се одржат парарелни избори,  треба да се исфилтрира од ограноците во Кавадарци и Штип и на други места и да излеземе двајца победници на избори  и од албнаските и од македонските политички субјекти. Тоа е едно право кое стапува во сила на денот кога ќе се донесе законот. Ние не сме овде да кажуваме убави приказни, како што имате обичај вие, туку ние сме за да донесуваме закон, да донесеме едно право, сега да го уредиме со закон, еве имате наша подршка, напишете во Законот за избори, дека политичкиотр албански субјект кој ќе победи на избори по автоматизам ќе биде дел од власта, а ние ќе ги гласаме и ќе ве подржиме. Затоа доста со  клевети и приказни. Благодарам.

Трајко Вељаноски: Благодарам.

Контра реплика има госпоѓата Ермира Мехмети Деваја, повелете.

Ермира Мехмети Деваја: Господине Села што да ви кажам, претседателот на вашата политичка партија изјавил дека албанско македонско политички договори се како работата на тенџерото и капакот, секое тенџере си има свое каљпаче. Тука завршува секоја потреба од понатамошна дебата за тоа како треба да се договорат Албанците и Македонците и која треба да биде основата за еден функционален договор меѓу нив. Затоа мене не ме зачудува што вие го прогласувате мртов Охридскиот рамковен договор затоа што, јасно дека не ви се потребни законски норми за да се уредува политичкиот систем во  интерес на Албанците кога многу просто ги уредувате работите, се договарате како работата на тенџерето и капакот и на пример ви изборна единица 6 се договарате вие како Албанци од ДПА да гласате за ад извадите еден македонски пратеник повеќе. Ова е неспорна историја која вие ја познавате и повторно ќе ви кажам немам сомнежво тоа. 

Трајко Вељаноски: Благодарам.

Збор има господинот Изет Зеќири, повелете.

Изет  Зеќири: Благодарам претседателе.

За мене како пратеник неприфатливо е да имаме судири само меѓу пратениците Албанци. треба да се вклучат и пратениците од ВМРО ДПМНЕ и од СДСМ и со аргументи да видиме што можеме да го направиме да го подробриме тоа што е неправда врз Албанците во Република Македонија.

Реално, јас сум убеден дека во Република Македонија има многу празници. За една држава со пазарна економија, каде клучно начело е продуктивноста, неприфатливо е да имаме толку многу празници. Но секако јас сум за Предлог законот 28 ноември да се прогласи празник во Република Македонија. Пред мене имам два предлог закони и актуелниот закон од 1998 година со кој имавме само три празници и Законот од 2007 година со кој вкупно имаме над 23 празници. Тоа што е значајно е дека празниците се поделени во три категории. Во државни празници ние немаме ниту еден празник, тоа е празници на целиот народ.  

Во државни празници се 24 мај Ден на сесловенските просветители, 2 август Ден на Републиката, 8 септевмри Ден на независноста, 11 октмоври на Ден на народното востание, 23 октомври Ден на македонската револуционерна борба и 8 декември Ден на Свети Климент Охридски.

Понатаму имаме празници на Република Македонија и тие: Први јануари, Нова Година, потоа Божиќ, прв  ден или седми јануари според православниот календар, Велигден втор ден, според православниот календар, Први мај Ден на трудот, и првиот ден од Големиот Бајрам. 

Имаме и денови кога се празнуваат и тоа Бадник, Ден пред Божиќ,  19 јануари Богојавление, Велики Петок, потоа 28 август или Успение на Пресвета Богородица.

Во Република Македонија се слават и неработни денови. Тоа се Курбан Бајрам 22 ноември, 21 декември, Јон Кипур ден на еврејската заедница, првиот ден од Божиќ, вториот ден од Велигден, празник според Грегоријанскиот календар за верниците од католичката конфесија, 27 јануари Свети Сава за припадниците на српската заедница, 8 април Меѓународен ден на Ромите за ромската заедница, 23 мај Ден на Власите, 28 септември Ден на Бошњаците и сета оваа лепеза се слави во Република Македонија. Тоа што мислам дека ние треба да ги дискутираме според националната структура на народите во Република Македонија неприфатливо е албанскиот народ од аспект на празници да биде рамноправен со другите малцински народи. Вистина е дека е направен исчекор напред. Покрај Рамазан Бајрам внесен е и Денот на албанската азбука. Но ако ја анализираме структурно прославата на овие празници создава низа проблеми, при  што ако се анализираат празниците Албанците се изедначуваат со Ромите, Бошњаците, Турците, Власите и Србите, придобивајќи од верските православни празници се попривилегирани од Албанците. Освен од  нерационален аспект и дискриминација овој закон има еден друг антиуставен аспект. Законот кој е во сила неправославните граѓани и во прв ред Албанците, припадниците од муслиманската вероисповед треба да работат секоја по три дена повеќе од Македонците и 4 дена повеќе од Србите и Власите како резултат на оваа ршомонијада со овие празници. Еден народ работи, другиот не работи, итн. Мислам дека ова произлегува и со исплатите, затоа што замислете денот кога ние празнуваме, еден лекар е празничен ден за него, а тој е дежурен. Тоа треба да се плати повеќе затоа  што е празничен ден. Затоа сето ова е во спротивност со членот 9 од Уставот кој утврдува дека сите граѓани треба да бидат рамноправни во Република Македонија. Јас сум за тоа и 28 ноември да  се погласи за празник за Албанците во Република Македонија, како ден на албанското знаме. Но не можам да го сокријам гневот  и да ја кажам вистината  и само вистината од оваа говорница затоа што кажете ми како може една општина да го прославува денот на знамето кога нема право во својата општина да го истакне знамето. На пример ние можеме да донесеме 28 Ноември да биде национален празник. Но кажете Албанците во општина Бутел кои се 25% немаат право да ги истакнат знамето. Тие треба да дојдат во соседната општина Чаир која има 57% и има право да го истакне знамето и да го прославува овој ден. Како ќе го истакне знамето општина Шуто Оризари со 30% Албанци, како ќе го истакне знамето општина Долнени со 27% Албанци, а нема право да го истакнува. Или општина Зелениково со 30% Албанци, како ќе ги истакнува албанското национално знаме, или општина Јегуновце со 43% Албанци, општина Кичево со 31%, општина Крушево со 21% Албанци, општина Куманово со 26%  Албанци, општина Петровац 23%, Сопиште 34% Албанци, Чашка 35% Албанци, Чучер Сандево со 23% Албанци. Ние треба да отвориме расправа при што сите пратеници ќе се вклучат, а не  да имаме судир меѓусебно како Албанци и како да направиме знамето да се употребува и во овие општини посебно во Кичево и Куманово. 
Каде внесувањето на Уставната категорија како неуставна во тие општини каде се над 50% од населението Албанци да се употребува знамето. Ова е анахроно како барање, една општина како ќе го прославува денот на знмето кога нема право да го истакне знамето пред општината. Ова е сеопфатна дебата, уште еднаш да се навратиме заедно како пратеници Албанци и Македонци, Срби, Роми, Бошњаци, Влади и да расправаме за прашањето на употребата на знамињата во Република Македонија и елегантно да го надминеме овој проблем, затоа што ние треба да го прогласиме за празник, а на Албанците им сме го укинале правото да го истакнуваат знамето, националното знаме пред нивните општини. Ве молам, ако не вака излезете и кажете ми дека ова не е вака како што зборувам јас. Затоа мислам дека значајно е да не ги вадиме нештата од контекст. Ние ќе го поддржиме овој предлог на закон и ќе се навратиме уште еднаш на Законот за употреба на знамињата во Република Македонија, посебно на албанското национално знаме. Благодарам. 

Трајко Вељаноски: Благодарам. 

Пратеникот Талат Џафери има реплика, повелете. 

Талат Џафњери: Благодарам господине претседател. 

Се јавив за реплика за да му објаснам на колегата Изет дека пристапот што го има кон анализирање на Законот за празниците на Република Македонија, како и измените и дополнувањата на Законот од 2007 година, ќе беше тој пристап комплетиран доколку ја кажеше и последната реченица кога се донесени тие закони дека немаат врска со ДУИ. Тоа е како прво. 

Второ, тенденцијата да се манипулира со два закони кои што немаат врска еден со друг е тенденција на манипулирање на јавноста заради фактот што ќе се стават во еден кош или во една корпа Законот за употребата на симболите и Законот за  празниците во Република Македонија. 

Господине Изет Законот за употреба на симболите, посебно Законот за употреба на Албанското знаме во Република Македонија со Законот од 2006 година беше уредено да ги опфати оние општини за кои што зборуваше ти, меѓутоа фактот што во 2007 година се укинува со одлука на Уставниот суд, и вие знаете дека една формулација укината со одлука на Усавниот суд во истата форма или формулација не може повторно да се врати како законска формулација која што би го инкорпорирала тоа што го дискутиравте вие. 

Прашањето за позицијата и местото на празнување н 28 ноември дали ќе биде во првата група, во втората група или во третата група доколку земете и ги прочитате стенографските белешки од дебатата која што се одвиваше ова време 2007 година кога биле за дискусија измените и дополнувањата на Законот за празниците, еден од предлозите на ДУИ беше таа измена и дополна на Законот за празниците да не оди на тој начин во таа фаз како што е изготвен во Парламентот. . . , туку ДУИ побара да оди во согласност со деловникот за работа на Собранието, а тоа било во две фази. Нешто што тогашното парламентарно мнозинство, а резултира и од ДПА како дел од тоа парламентарно мнозинство не било прифатено и не го земале во предвид тоа сугерирање. 

Јас ни случајно уште на почетокот ви кажав дека пратеничката група на ДУИ нема дилема за давање на поддршка за уредување на ова прашање што се однесува на Албанците тука, но заради фактот што одбележувањето на посебниот датум, денот на знамето за секој Албанец каде и да се наоѓа е посебен датум кој што треба да се уреди со закон. Благодарам. 

Трајко Вељаноски: Благодарам. 

Господинот Изет Зеќири има контра реплика, повелете. 

Изет Зеќири: Господине Талат не можеш да дискутираш за празникот на знамето одвоено од Законот за употреба на знамето. 

Почитувани не можете да избегнете од одговорноста на 25 јуни 2011 година. Имено тој ден ние го донесовме Законот за употребата на знамето, кога исклучивме 13 албански општини, а вие ги поддржавте предлог измените на членот 4 при што по зборот „заедници“, го додадовте зборот „и се повеќе од 50% од населението во таа единица на локална самоуправа“. Со овој предлог исклучивте 13 општини да не го употребуваат знамето. Тие кои немаат право да го употребуваат знамето како ќе слават без знаме, кажете ми како може да прославуваат кога не можат пред општината да го истакнат националното знаме. 

Трајко Вељаноски: Благодарам. 

Пратеникот Александар Спасеноски има реплика, повелете. 

Александар Спасеноски:  Почитуван претседател, почитувани колеги пратеници, почитуван колега Зеќири, 

Не планирав да се јавам за дискусија но поттинат од вашиот повик и од карактерот на вашата дискусија ќе се обидам во неколку дела да спорам со ставовите кои што ги споделивте. 

Прво, би се концентирал на еден дел од вашата дискусија во кои што беа анализирани  карактерото на државните празници во Република Македонија и притоа говорејќи за членот 2 од постоечкиот закон за празниците во кој што во ставот 1 се говори за државните празници во оваа држава констатиравте дека нема ниту еден празник со кој што би се идентификувале граѓаните кои што вие ги претставувате преку вашата политичка партија а во конкретна смисла нашите сограѓани Албанци. 

Јас само би сакал да ви укажам на неколку работи. 

Сметам дека 11 Октомври колку колку што е македонски празникк толку е на граѓаните Македонци но исто така претпоставувам и на граѓантие Албанци, како и на другите граѓани на Република Македонија. 

Истиот став го имам во однос на 8 Септември, како и во однос на 2 Август. Исто така тука би завршил со тоа што сметам дек не треба да има поголеми објаснувња. 

Исто така, правевте одредени пресметки во однос на тоа која етничка заедница колку работи во Република Македонија и врз основа на тоа извлековте заклучок дека граѓаните Албанци работат малку повеќе од останатите граѓани во Република Македонија, не навлегувајќи во политичка расправа околу вашата дискусија дозволете да ве потсетам дека уште во 1998 година Уставниот суд на Република Македонија се има произнесено во однос на  слична ваква претставка од страна на гаѓани на Република Македонија и токму фактот дека различни припадници на различни верски и етнички заедници во Република Македонија прославуваат празнични денови не е аргумент во прилог на некаква нееднаквост помеѓу граѓантие на Република Македонија, туку напротив тоа има многу повеќе врска во однос на целосното остварување на она што се нарекува национални чувства и слободи на граѓаните на Република Македонија. 

Исто така, дозволете да укажам на фактот дека од 27 празници  дефинирани со Законот за празниците 15 празници имаат верск природа и што претставува најголема група на празници кои што се прослвуваат согласно Законот за празниците во Република Македонија. 

Доколку ги анализираме оние 15 празници дефинирани со Законот за празниците дека имаат верск природа ќе видиме дека законодавецот во Република Македонија настојувал да обебеди на сите граѓани на Република Македонија кои што имаат различна верска припадност да имаат свој ден кој што ќе го прослвуваат и на тој начин во целост да дојде до израз она што се нарекува остварувње на слободта на вероисповест во Република Македонија. 

Од таму дозволете уште еднаш да заклучам дека користењето на аргументите дека фактот да одредена етничка или верска заедница прослаува повеќе,  друга помалку празници не е прилог во насока на некаква нееднаквост, туку напротив зацврстувње на усавното начело на еднквост помеѓу сите граѓани на Република Македонија. Благодарам. 

Трајко Вељаноски: Благодарам. 

Пратеникот Изет Зеќири има контра реплика, повелете. 

Изет Зеќири: Почитуван пратеник се согласувам со вашиот став дека празниците, државните празници се на Република Македонија. Но кога ги манифестирате овие државни празници каков е протоколот. Зошто почитуван Спасеноски не сте ме поканиле мене како пратеник на празникот 8 Септември - 20 години независност во Центарот на Скопје. Мене, Ердоган, Милетиќ и сите други. Значи, ние како лица на други етнички заедници да прославуваме заедно со вас. Зошто не не поканувате и не ги организирате сите тие покани со покани да бидат мултиетнички  празници во Република Македонија или се плашите дека во центарот на Скопје ние не сакате да ја видиме картата на голема Македонија. Почитувани грешите. Не се гради државата како што мислите вие. Треба да се создадат кохезивни сили и заедно да создадеме држава  на соживот, а не вака затоа што државните празници вие ги прослаувате едно национално.

Трајко Вељаноски: Благодарам. 

Пратеникот Арбен Љабеништа, повелете. 

Арбен Љабеништа: Благодарам господине претседател. 

Колега пратеник Изет всушност дел од вашиот говор би подржал меѓутоа доколку се земе во целост тоа што го кажавте вие многу е евидентно дека вие сте едностран дека не сте еквибилирале во погаѓање на горката вистина која што доаѓа од постоечкиот закон за празниците. Зошто го велам ова, затоа што во голем дел од вашиот говор вие ги прочитавте сите категории на деновите кои што се празници во нашата земја и всушност дојдовте до заклучок на тоа што го кажав јас во мојот говор дека со постоечкиот закон за празниците ние сме дискриминирани било во етничка смисла, било во верска смисла или пак финансиска смисла, меѓутоа за жал вие воопшто не се повикавте на периодот кога е донесен овој закон за празниците, период кој што е во однос на ДПА кога ДПА беше на власт во 2006 до 2008 година. Јас не успевам да го сфатам ова, ова го оставате настрана, а говорите меѓу време за еден друг закон поминат пред некое време во парламентот за употреба на националните симболи во нашата земја. Законот кој што всушност во голем дел ја ускратува употребата на знамето во некои општини меѓутоа од друга страна не кажувате дека сепак остава простор да се употреби ова национално знаме. Не знам зошто се повлекувате од погодување на ДПА за тоа, всушност ДПА го има донесено овој закон, меѓутоа колку што знам, вие не сте во коалиција со ДПА, а ако има некое друго размислување во вашата средина дека сакате можеби да се приближите на ДПА или нешто друго тоа е ваша работа. Меѓутоа како и да е, заради вистината и заради вистината што сака да ја слушне албанскиот електорат и еден електорат кој што ви дал вам гласови требаше да бидете поискрени, поотворени, покоректни во вашиот говор во однос на предлогот на закон. Благодарам. 

Трајко Вељаноски: Благодарам. 

Контр реплика има пратеникот Изет Зеќири повелете. 

Изет Зеќири:  Почитуван пратеник јас не се занимавам со тоа кој погрешил. Дали погрешил ДУИ или погрешил ДПА. Јас се занимавам со грешките. Јас ги прочитав грешките кои се направени. Тие грешки имаат име и презиме. Вие треба да ги идентификувате, но вие како пратеник меланхоличен сакам да ми дадете одговор на ова прашање - како ќе го прославувате денот на знамето во општина Куманово и како ќе го прославувате во општина Кичево. И едната и другата општина немаат право да го употребуваат знамето. Вие со вашиот глас сте го донеле во јуни овој Предлог на закон при што им го одземавте правото на Куманово и Кичево и уште на 12 општини да го употребуваат знамето. На ова сакам да ми одговорите, дали сме во коалиција или не, не сум во коалиција со никого, јас сум во коалиција со албанскиот народ, со тие што ме изгласаа. 

Трајко Вељаноски: Благодарам. 

Има збор пратеникот Алији Газменд, повелете. 

Газменд Алији: Благодарам господине претседтел, почитувани пратеници, 

Пред нас е прдлогот за изменување и дополнување на Законот за празниците предложен од ДПА всушност пратеничката група на ДПА. Не сакам да се повторувам со претходните говорници, колегите кои што го елаборираа овој предлог, но јас мислам дека овој Предлог на закон кој што го предлагаме ние е предлог кој што треба да го прифатите и да го изгласате. 28 ноември денот на знамето за нас Албанците е навистина значаен ден од нашата историја како народ и затоа каде и да се наоѓа било кој Албанец, тоа го кажа и многу други со своите блиски, со своите пријатели, со своето семејство го прославува овој ден. Овој ден е и еден посебен ден затоа што ги обединува сите Албанци каде и да се наоѓаат. Значи, се признава или познава како ден на знамето кое што знаме има неколку стотици годишна традиција. Тоа е од денот на доаѓање на Скендер Бег на Круја и секој народ има свои симболи, секој народ го почитува својот национален симбол, меѓутоа за тој симбол има и една посебна историја. Меѓутоа ретки се народите кои што симболот го имаат постигнато на национален култ и ретки се народите што го жртвуваат и својот живот за да го одбранат својот национален идентитет. Ретки се народите кои што имаат стара историја. Затоа, Албанците како народ се реетки, затоа што својот симбол го имаат во срцето, во душата и тогаш кога се слободни и тогаш кога не се слободни. Или поробени. 

Почитувани колеги ви се допаѓало или не, сакале или не,  сепак ви давам до знаење дека нема сила или закон кој што може овој празник да го избледи. Имало напори и системи кои што сакале ова да го напрват, меѓутоа не успеало. Имало и од тие што казнувале, имаше и албанец, Албанци кои што беа казнувани за знамето. Имаше и жртви. Затоа ја користам приликата сите тие жртви ги почитувам и да ги почастам затоа што тие не направија ништо лошо само сакаа да се почестат себе си и својот национален идентитет. Има гласови кои што мислат дека ДПА ова го прави само за политички поени. Нека, нека не обвинуваат ние како ДПА сме убедени, како што сте и вие и другите нека бидат убедени дека ова не е сопственост на ДПА. Меѓутоа сме обврзани да го штитиме, да го заштитиме како што го заштитувале Албанците низ векови. Јас знам дека ова политичко мнозинство ќе го деформираше нашиот нацонален симбол, го дефинираше според вкусовите и ќеифовите и желбите на другите, меѓутоа тие самите знаат дека тоа дефинирано знаме Албанците нема да го прифатат никогаш. Има и од оние што мислат дека ренесансата на Албанците почнува со нив и затоа се обидуваат да ни го сервираат знамето според владините теркови. Историја според македонската енциклопедија, музички мелос според диригентнството и компонирањето што се прави во разни шоу програми. Сето ова и многу други обиди се обвидуваат да ги убедат Албанците дека со нас почнува историјата, гордоста, достоинството и националната преродба.

Почитувани колеги не сакам да ве молам да дадете поддрка за овој Предлог на закон за празниците затоа што без оглед на тоа шт може да се изјасните против сепак немој да се радувате и да мислите дека ќе не спречите овој празник да го празнуваме или прославуваме како Албанци. Затоа, ве поканувам да го почитувате ова, да го поддржите ова и да имате почит за националните чувства на Албанците. Доколку ги чувствувате сопствените национални чувства тогаш за миг ќе не сфатите и нас. 

Сега се обраќам на колегите Албанци од мнозинството за да им кажам дека иако денес тие несомнено ќе го гласаат овој закон сепак треба да знаат и нешто друго. Овој предлог за измена на Предлогот на законот ние сме го поднеле неколку месеци порано, меѓутоа во разните комисии ние сме виделе дека тие не се расположени овој предлог за измена на Законот да го поддржат. И порано реков дека ова не е само наше знаме, ова е знаме  што е наше заедничко и доколку  денес колеги од мнозинството гласате за Законот тоа не ве амнестира воопшто затоа што ние знаеме дека за тој временски период со вашиот партнер од коалицијата вие сте можеле да се договорите барем овој закон да помине и 28 ноември да се прославува на институционален начин.
Почитувани колеги Македонци, ние не бараме од вас и ниту ве молиме да го подржите овој закон, меѓутоа е добро да гласате затоа што ние бараме овој Предлог да се внесе во Законот за да немаме понатамошни проблеми за казнување на луѓето, на Албанците, разни убиства по општини или пак разни територии.

И на крај повторно ќе ве потсетам и ако не го изгласате, знајте дека овој празник и понатака ќе продолжи да се прославува, меѓутоа ова ви е можност да ова се санкционира со закон и да покажете и разбирање иако на Комисијата за политички систем госпоѓата координатор на ВМРО-ДПМНЕ рече дека не било најсоодветното време за предлагање на закон од овој вид. Но јас жалам, иако не е тука госпоѓа Бонева, сепак јас мислам дека ова е најповолното време за да се покаже како треба да изгледа едно мултиетничко општество, затоа што Македонија за да е мултиетничка држава има уште многу, многу други работи.

Трајко Велјаноски: Благодарам. 

Има збор господинот Шехаби Бехиџудин, повелете.

Шекаби Бехиџудин: Благодарам. 

Почитувани колеги пратеници,

Денес расправаме за Предлог законот за дополнување на Законот за празниците на Република Македонија. 

Јас лично, овој предлог закон со овој назив, очекував во однос на него очекував една празнична диксусија, но за жал, оваа дискусија и расправа се одржува во една атмосфера при што мислам дека придонесуваме сите заедно во однос на скрвнавење на нашите национални вредности. 

Значи, станува збор за еден настан кој во нашето славно минато има оставено неизбришливи траги и треба да се негува како наследство на нашите национални вредности како иницијатива и идеја. Ние во начело како ДУИ го подржавме овој закон и јас лично ќе го подржам овој предлог закон затоа што националнот празник треба да се вгради во одбележување на државните празници што секако ќе има посебно значење и за Македонија во целост. 

На денот на знамето и независноста на албанската држава, датум кој треба да го одбележиме на достоинствен начин и дефинитивно не како партиски празник, не како приватен празник туку како државен празник. Затоа се произнесовме, моите колеги и јас, дека ќе го подржиме овој предлог дополнување на Законот. 

Сакам да подвлечам дека овие светли датуми за Албанците, било каде живеат, но и за Албанците во Македонија не преставува само израз на желбата за да го прославиме овој датум, треба и консензус меѓу албанските партии и поширок консензус, би рекол, меѓу партиите во Парламентот во Република Македонија за да може да помине во една законска постапка на ниво како што заслужува овој национален празник. Овие значајни национални датуму не треба да се претворат во средства за политички продобивки туку логични барања кои можат само да се усвојат само до договор, затоа што се знае дека со овие барања кои ги засегаат националните чувства лесно може да се манипулира со народот. Многу лесно може да се манифестира популизам што од една страна може да произлезе со придобивки на политчки поени, но од друга страна може да остави горчлив вкус во срцата на народот. Мислам дека и оваа расправа треба да има еден звук на политичка мудрост пред се би рекол и умереност, а не еден тон од стил на етикетирање и лични навреди што дефинитивно не не водат никаде. Ни за жал денес се наслушавме со многу етикетирања, понижувања кои не коренсподираат со овој благороден предлог на ДПА 28 ноември да се вгради во државните празници. Како резултат на ова, ние, како партија, не сме импотентни како што нагласивте, за да ги оствариме нашите национални стремежи. Како што претендира нашиот предлагач на овој закон, јас и на почетокот на овој мандат кажав и сега ќе повторам, секој сантиметар напред е голем придонес, но ние како ДПА ве уверувам дека одиме со чекори од неколку метри, а не со сантиметри и милиметри. Значи, одиме напред. 

Нашиот преглед на одење напред се работите што ги правиме, чекорењето не се прави со зборови имавме етикетирање дека сме гласале закони кои се антинационални, мислам дека тоа се работи за клевети. Кажете ми еден закон кој во себе опфаќа некој антинационален основ, потоа јас сум спремен утре да го напуштам Парламентот. Кажете ми со аргументи ве молам. Ова сакам да го докажам и со неколку практични постапки. Имено во овој Парламент овозможивме во Програмата за одбележување на празници да се усвојат 9 јубиларни празници, што коресподира со денешнава тема за која расправаме. 

Почитуван колега Арбен ја спомна квалитетната работа на ДУИ во работната група за одбележување на национални празници. Ние бевме спремни и сме спремни некои предлози од ДПА да се вградат во таа Програма. Ние ќе го подржиме овој Предлог закон за 28 ноември да ве вгради во листата на државни празници, но дефинитивно, како што се нагласи, не е доволна само нашата подршка затоа што знаеме дека ние како Албанци не можеме да обезбедиме доволен број на гласови кога се знае дека и во минатото и и во оваа прилика нема да имаме подршка не само од мнозинството туку и од стана на македонската опозиција, што го докажаа и на гласањето на матичната комисија дека се против негување на нашите национални вредности. 

Затоа ве поканувам почитувани пратеници од ДПА при вашиот мандат да имаме почести средби и да разговараме за неколку круцијални прашања од животно значење на нашиот народ. Ние сме секако мнозинство, ја добивме одлуката од народот и сме фактор, бидејќи сме фактор треба да рзговараме и да постигнеме единство и консензус во иднина овој празник од големо значење за Албанците на Балканот и во светот,  да го вградиме и 100-годишнината во на листата на државни празници. Значи, само со работа и активности единствено можеме да разговараме за круцијални прашања, а не со клевиети и обвинувања, етикетирања и со популистичка политика. Има една стара поговорка арапска, би сакал арапски да ви ја кажам, но нема да ви ја кажам затоа што Деловникот не дозволува, вели: „Сликата на човекот е неговата работа, не зборовите. Затоа повеќе работа, помалку зборови“. Благодарам. 

Јани Макрадули: Благодарам. 

За реплика прв е јавен господин Охран Ибраими, повелете.

Орхан Ибраими: Се надевам дека пратеникот ќе го држи зборот и ќе даде оставка од ДУИ и пратеничката група затоа што телеграфски ќе му набројам неколку закони што се антиалбански. 

Како прво, сакам малку да комуницирам  и со вашиот менталитет и вашите убедувања господине пратеник. Кажавте една арапска поговорака, јас слушнав дека и вие се клањате пет пати дневно, можеби денес тоа сте го направиле. Јас од Куранот и од Господ знам дека добриот Муслиман не смее да лаже, да манипулира и да ги искривува фактите и доказите од овој аспект јас поаѓам да дадам факти за работите. 

Има два закони, токму ова парламентарно мнозинство ја оштетува нацијата. Тоа е Законот за употреба на албанскиот јазик и Законот за знамето. Сме дебатирале и доколку не ви е јасно и сега дека овие закони се антиалбански тогаш не знам како да ве убедам. 

Како прво самиот претседател на Собранието со писмо ни кажа дека албанскиот јазик не е работен јазик во Парламетот и ние не можеме да се обратиме на Парламентот на албански јазик и самата потпретседателка на Парламенот изјави дека Законот и Деловникот не овозможуваат да ги претседва пленарните седници на албански јазик и затоа не излегла ниту еднаш да претседава со седница. Националното знаме, според сите параметри и правила е тешко оштетена. Значи, тоа не е национално знаме затоа што има различни дименции, затоа што ова големо оштетување значи е такво какво што не може да се користи тоа знаме во сите општини. 

Трето, да се дозволи на Скопското кале да се изгради црква и потоа да кажеш дека нема антинационални иницијативи, дека оваа Влада не е антиалбанска и антинационална, тогаш навистина грешиш. Ти можеш да ги излажеш Албанците, да ги дезинформираш Албанците, меѓутоа не и Господ во ниту една варијанта. Тој ја знае и твојата работа и мојата работа и за тоа каде сме се движеле и претходно и денес. Ние не сме тука за да ја дезинформираме јавност, ова се сведоштва и факти. И порано сум кажал дека, пред овие факти, да не се разбереме погрешно, меѓутоа во античка Грција боговите, затоа што тогаш било паганско верување, значи и боговите клекнувале. 

Господине пратеник, мислам дека и вие треба пред овие факти да потклекнете и да излезете од таа коалиција која носи само шетета на албанскиот народ. Благодарам. 

Јани Макрадули: Благодарам. 

За контра реплика е јавен  господинот Шехаби Бехиџудин, повелете.

Шекаби Бехиџудин: Благодарам. 

За среќа за мене и ДУИ, за ваша несреќа, не ме убедивте со овие аргументи и останувам во ДУИ и како пратеник, затоа што аргументите се неиздржани, ќе почнам од изградбата на црквата на Калето. Сеуште ништо не е изградено, ние успеавме да ја спречиме изградбата на црква на Калето и во начело сме се договориле за еден интегрален музеј при што ќе се изложат сите цивилизациски достигнувања во едно место. Нема да дозволиме јас и моите другари нема да дозволиме.

Второ, Законот за употребата на албанскиот јазик и албанското знаме со ова сме направиле голема работа, но не сме ја завршиле до крај. Туку колосален исчекор околу употребата на албанскиот јазик и знамето. Овој парламентарен состав ги има завршено.

Јани Макрадули: Благодарам. 

Следен за реплика е јавен господин Изет Зеќири, повелете.

Изет Зеќири: Почитуван колега, 

Вие потврдивте патриотизам на зборови. Патриотизмот на зборови е како огномет, значи ќе те осветли, ќе те ослепи за момент и потоа исчезнува без да остави трага.

Вие како пратеник, до колку секој ден не се потсетите на старите идеи, не се зафатите со нови проекти, ќе треба да го контролирате вашиот пулс дека можеби сте мртов. А тоа што вие го велите, кажете ми само еден проект закон и јас  и дека ќе дадете оставка, ве молам немојте да давате оставка, јас ќе ви ги набројам кои се тие проекти само да ми ветите дека нема да дадете оставка. Само за оној свет ден за кој говориме денес, немојте да дадете оставка, верувајте.

Вие Законот за знамето, велите дека знамето ќе се употребува во сите јавни и државни институции, меѓутоа каде што има надлежност општинскиот совет. Општинскиот своет има право да одлучи колега, на караулата на Попова Шапка се постави знамето? Нема такво знаме. Има право полицијата? Нема такво право. Ова е за вас пораз. 

Второто, вели дека дека знамето ќе се употреби само таму каде што има над 50% од населението. 13 општини, ускратено им е првото да го употребат знамето. 

Потоа, најславниот член, со што се казнува, од 20 до 200 илјади денари за тоа дека знамето ќе се постави согласно со Законот, ќе биде во димензии една третина поголемо државнот знаме од албанското национално знаме. Зарем ова не е неуспех или пораз за вас? Мислам дека подобро ќе беше да не се уредеа овие области отколку што се уредија на овој начин и  навистина тешко се исправаат овие грешки. Има уште многу други неуспеси, но не треба вие како пратеник да поставувате хамлетовска дилема на прашањето да се биде или не. Доколку сте направиле пропуст, јас нема да бидам. Не може, ова е политика. Затоа што, како што ти го поставуваш тоа, ти си еден човек кој има најголема одговорност за црквата на Калето. Ти си единствениот кој даде изјава за и против, е црква - не е црква, е историски споменик на културата- е црква или не е црква. 

Затоа, навистина треба да бидете покоректни во вашата дискусија за да не не провоцирате нас, пратениците од опозицијата да реагираме. Барем кажете дека ние сме ги придвижиле работите. Сте ги придвижиле, но со многу мала брзина. 

Јани Макрадули: Благодарам. 

За контра реплика е јавен господин Шехаби Беџихудин, повелете.

Шехаби Бехиџудин: Почитуван колега Изет, и вие како и колегата Орхан не ме убедивте, аргументите ви се неиздржани и незначајни и кај мене ја зајакнува убеденоста дека правиме добри работи. Долго време ние како пратеници од ДУИ добро и правилно сме ја разбрале нашата работа во Собранието и  околу употребата на знамето, што е процес кој не се заокружи, и употребата на албанскиот јазик не се заокружи, туку ова е еден значаен исчекор за знамето и за јазикот.

На Калето нема да се осврнам, на Кале нема да се гради црква. Ако успееме во овој мандат ќе се изгради само еден музеј со цивилизациските достигнувања, мултикултурни.

Јани Макрадули: Благодарам.

Следен  за реплика е господинот Села Зијадин, повелете.

Зијадин Села: Благодарам.

Господине Бехиџудин, тоа што ќе ја оставиш фотелјата - не кажа која фотелја, бидејќи имаш многу фотелји на кои седиш, едната ти е фотелјата на пратеник, а другата е со тоа што си претседател на Хуманитарното здружение Ел Хилал. Тука има конфликт на интереси, доделуваш стипендии за студентите како претседател на Ел Хилал или како пратеник на ДУИ. Се разбира во држави кои се држави и кои имаат систем на правото ти нема да можеш да ги држиш тие две позиции. Како и да е, јас ќе дадам аргументи, но ти немој да си одиш затоа што ќе дојде некој Вулнет Амети или Исен Џемаили кои веќе биле и не направиле ништо. Додека сме тука, да не го повторувам тоа што го кажаа колегите, тие кажаа се. Сакате да ви дадам уште аргументи? Имам многу: воведување македонски од прво одделение, Закон за наталитетот каде што требаше да се наградат само македонските мајки, а не и албанските, педагошка двојазична евиденција. Ти знаеш колку се жртвуваа Албанците во 90-тите за таа педагошка евиденција да биде еднојазична. Значи не дека не сте ги придвижиле процесите напред, туку сте ги вратиле назад. Потоа е донесувањето на Законот за јазиците, не дека не сте го унапредиле, туку сте го вратиле со Уставот од 1991 година, а потоа зборувате дека се направи една борба за правда. За да биде иронијата уште поголема, тука ја имам владината програма 2008-2012 година. Погледенте, во Програмата за работа на Владата 2008-2012 година на страница 37 пишува: општина Центар, градба на неколку споменици - за чудо, чинеа неколку милиони евра тие споменици - на неколку фигури од македонската историја на Плоштадот во Скопје и пред Собранието на Република Македонија. Потоа, фонтана на Плоштадот, фонтана на Реката Вардар околу Камениот мост и други работи и повеќето со иницијатива и финансии од Владата. Ова е тоа што го пишува во проектот на Владата за периодот 2008-2012 година, со други зборови, 2009 година на овој проект му се даде име Скопје 2014. Тоа е вистината и да видиме кој гласал за тој проект. Ќе читам на македонски, затоа што така ги добив од службите: Ахмет Алии - за, Јонузи Феми - за,  Џемаили Исен - за, Јакупи Зумрете - за, Марку Јулиета - за, Мемети Ермира - за. Сите сте гласале за Проектот Скопје 2014, тоа се факти. Еве, да го спомнам и Хајрула Мисини и Сафет Незири за Проектот на Владата 2008-2012 година, значи Скопје 2014. Сакате поголем аргумент за ова?

Јани Макрадули: Благодарам.

За контра реплика се јави господинот Шехаби Бехиџудин, повелете.

Шехаби Бехиџудин: Благодарам.

Во однос на Проектот Скопје 2014 веќе сме говореле. Јас ќе го нагласам датумот на започнување на Проектот Скопје 2014 јану8ари 2008 година. Кој беше тогаш на власт сите знаеме. Ние како пратеници или како ДУИ се ангажиравме за промена на проектот, тој проект да има и мулти етнички и мулти културен преглед.

Во однос на мојот ангажман во една хуманитарна организација како волонтер, законот тоа го дозволува, се работи за доброволна акција, како што многу други колеги се ловци, спортисти и не се работи за судир на интереси. Почитуван Зијадин, и вие сте член во Ел Хилал или во Црвениот крст, тоа е ваша желба каде сакате да бидете и да членувате. Во контекст на вашата реплика нема што да додадам. Благодарам.

Јани Макрадули: Благодарам.

Следен  за збор е госпоѓа Мерал Узеири Ферати, повелете.

Мерал Узеири Ферати: Благодарам.

Во денешната дебата колегите од ДУИ со своите дискусии ме потсетија на еден момент: синот кога беше мал зборуваше сам со себе и кога ќе го прашав што правиш велеше мамо, си кажувам приказна на себе си. Се чини и вие денес колеги од ДУИ си кажавте приказна сами на себе. Ќе настојувам да не должам со мојата дискусија, за да не го повторам веќе кажаното од моите колеги и да се надеваме дека одбивачкиот тренд на секој предлог од албанската опозиција нема да биде и тука поспоставена практика. Како што знаете сите, во минатото целиот регион бил под вековно владение на Отоманската империја и оваа реалност е факт што го имаат споделено сите народи на Балканот. Меѓутоа, факт е дека народите на Балканот имале постојана борба или отпор кон таа реалност, ропството да се промени односно да се дојде до слобода и независност. Албанскиот народ бил еден од најактивните во оваа насока и никогаш не потклекнал како народ. Стотина востанија и други форми на активен отпор ги полнат страниците на историјата на овие предели, заедно со жртвите и хероите во тој период. По многу битки и жртви на крајот, на 28 ноември 1912 година, албанскиот народ прогласува независност од вековното Отоманско владеење. Овој историски датум, затворање на ова поглавје на вековното владеење е една од заедничките вредности на сите народи на Балканот, 28 ноември е светол ден за Албанците во Македонија, Албанците во Албанија и за Албанците во Косово, Црна Гора, Прешевската Долина, Чемерија, како и за сите Албанци каде и да се наоѓаат, па и да се и во Нов Зеланд. Народите што се ослободуваат од окупација веднаш почнуваат да ги заживуваат своите традиции, своите вредности не само националните туку и демократските вредности. Носителот на овие промени прогласува независност од странската окупација. 

Почитувани колеги, со официјалното прославување на овој свет ден, кој го прославуваат сите Албанци каде и да се наоѓаат, сметам дека ќе биде добар сигнал за зголемување на внатрешната доверба и нарушениот имиџ на земјата во однос на разнишаните меѓуетнички односи по последните настани. Кога некој настојува без да даде каков било аргумент да отфрли некој предлог и како дамка го употребува поимот политички маркетинг или искривени монтирани зборови, ве убедуваме дека нашата цел е најискрен предлог, при што Албанците ќе се почитуваат како претставници, ќе се почитува како симбол на Албанците насекаде.

Дозволете ми да ви дадам уште едно објаснуавње дека Албанците во Македонија се државотворен народ без кои не може Македонија да владее, значи треба да се стави крај на овие ограничувачки и одбивачки трендови кон Албанците, што е дежа-ву од времето на монизмот. Доколку сакате да ви ја освежам меморијата, во тоа време на Албанците им беше оневозможена употребата на сите симболи кои го изразуваат идентитетот во целина, почнувајќи од историјата, културата, литературата и се друго. 28 ноември нема да создаде регионален конфликт како антиквизацијата, туку напротив.

Второ, 28 ноември 1912 година, оваа година се прославува 100 годишнина како битен историски настан, но ниту една точка или запирка не се заканува кон никого во Република Македонија. 28 ноември од 1912 година на ниеден начин не симболизира окупација, насилство или доминација. 28 ноември треба да се третира како химна кон слободата, мирот и елементите што ги симболизира слободата, промоција на националните вредности, културата, образованието на една страна, а од друга страна и вредностите на универзалните демократски начела или принципи. Никому не се оспорува или ограничува ништо од идентитетот, никој во нашата земја нема да изгуби нешто.

На крајот почитувани колеги, евентуалното одбивање на предлогот на ДПА 28 ноември како вредност, како симбол, како неоспорен факт нема да изгуби ништо од вредноста или од битноста, затоа што Албанците каде и да се наоѓаат ќе прославуваат и сите тие што ја ценат слободата ќе го почитуваат. Меѓутоа, повторно во случај на одбивање или неприфаќање целата внатрешна и надворешна јавност ќе може да констатира дека многу малку сме напреднале во градење на културата и капацитетот за градење на демократските институции. Благодарам.

Јани Макрадули: Благодарам.

Процедурално, координаторот на пратеничката група на ДУИ господинот Талат Џафери, повелете.

Талат Џафери: Благодарам.

Барав процедурално затоа што за малку време треба да земе збор Зијадин Села, кој во репликите што ги направи побара да го уверам дека расправата не се прави само врз основа на стенографските белешки кои ги има во Собранието и побара доказ дека ДУИ во периодот на донесувањето на измените на законот има или нема поднесено амандман. Затоа, расправата што се водеше во 2007 година за изменување и дополнување на Законот за празниците имаше 6-7 амандмани, од кои еден од Кенан Хасипи и 6 амандмани од ДУИ-ПДП како коалиција во тоа време. За да биде конкретна дискусијата, барам од вас да му ги дадете амандманите, за да може да ја води дискусијата поцелисходно.

Јани Макрадули: Благодарам.
Процедурално има заменик координаторот на пратеничката група на ДПА господинот Села Зијадин, повелете.

Зијадин Села: Благодарам.

Мислам дека не треба да дозволите да се злоупотреби говорницата на Собранието на овој начин. Процедуралното почнува со цитирање на член од Деловникот за работа на Собранието. Вие сте координатор на пратеничката група, имате време уште 5 минути да говорите и ќе говориме за сите аргументи. Од друга страна, вие излеговте со стенографски белешки господине, јас ви дадов одговор за стенограмите. Го нарековте Собранието на лежа, како да се одржало на 28 ноември, меѓутоа, погрешивте едан година и неколку месеци, затоа што се одржа на 2 март. Меѓутоа, јас не очекувам ништо друго од вас, затоа што вие не ги познавате овие проблеми. Вие ја познавате поранешна Југославија, вие самиот велите дека сте биле офицер, а ми кажувате ... кажете ми еден офицер кој што не бил принуден да биде соработник на КОС. Доколку вие сте биле требало да влезете во Гинисова книга на рекорди. Кај што спомнав за Проектот Скопје 2014, не прочитав дека гласал и Талат Џафери. Се додека ја злоупотребува говорницата и јас ќе ја злоупотребувам. Благодарам.

Јани Макрадули: Благодарам.

Господине  Џафери, мислам дека же влеземе во една варијанта од која нема да излеземе. Во интерес на времето и така е договорено денес до 18,00 часот да завршиме.

Повелете, процедурално господинот Талат Џафери.

Талат Џафери: Процедурално за самиот факт што побаравте амандмани, ги имате амандманите за да можете да го комплетирате вашето излагање кое ќе го имате.

Второ, заради фактот што барате доказ од мене, ги дадов доказите на соодветните институции за лустрација, господине Зијадин Села, ако не го знаете ова. Ако сакаш поконкретно, ДПА има свој член на таа Комисија и за таа работа можеш да се обратиш таму, јас немам потреба да ви се обратам. Амандманите се по ваше барање, а мојата процедурална интервенција беше за да ја комплетирате вашата расправа.

(Пратеникот Зијадин Села се јавува повторно)

Јани Макрадули: Благодарам.

Мислам дека одиме во еден дијалог меѓу вас двајцата. Ќе продолжиме понатаму, ќе ве молам господине Зијадин Села да ме разберете, ќе имате дискусија и затоа дозволете да продолжиме понатаму. Ви благодарам господине Зијадин Села.

Следен за збор е пратеник госпоѓа Фламуре Демири Креци, повелете.

Фламуре Демири Креци: Благодарам.

Почитувани колеги пратеници, денес расправаме за дополнување на Законот за празниците на Република Македонија, за еден сегмент доста чувствителен за националниот празник, за 28 ноември. Националниот празник 28 ноември со децении Албанските го прославуваат на различни начини. Овој празник се празнува секаде во училишта, како во основните така и средните, се организираат различни манифестации, но за несреќа од правен аспект, односно според постојните закони на Република Македонија овие манифестации се незаконски затоа што се уште нема закон кој ќе овозможи со овие манифестации овој ден да се празнува достоинствено, така како што доликува.

Не сакам да се навражам во историјата, тогаш кога Албанците се казнуваа со казна затвор за манифестации на овој ден, но ќе спомнам само неколку претходни години. Празниците во Македонија се уредуваа со Законот за празниците на Република Македонија објавен во Службен весник во 1998 година и на почетокот во 2007 година овој закон се измени со Законот за изменување на Законот за празниците во Република Македонија, Службен весник број 18 од 10.02.2007 година. Пред мене ги имам двата закона и ќе се погрижам да направам една споредба, анализа меѓу овие два закона, една анализа на овие два закона со евалуација на настаните во Македонија во последниве години и посебно инфериорноста на Албанците на влас и правниот статус со пасивно или активно донесување на претставниците Албанци. Двата закона се класифицираат во три групи и тоа: државни празници, потоа како празници и потоа како денови кои се празнуваат како државни празници се неработни денови за сите жители на Македонија, а работните денови кои се празнуваат се само на соодветните заедници. Ќе се задржам на државните празници. Како прва категорија во стариот закон од 1998 година утврдува само три државни празници, 2 Август како ден на Илинден, 8 Септември Денот на независноста на Република Македонија и 11 Октомври Ден на народното востание. Новиот закон од 2007 година на овие три празника им додава уште три други државни празници, но ни еден не се однесува на Албанците. Го додава 24 мај Ден на сесловенските просветители Кирил и Методиј, 23 октомври Ден на македонската револуционерна борба  ВМРО  и 8 декември Ден на Свети Климент Охридски.

Во втората категорија стариот закон, Законот од 1998 година утврдува само 2 празника. Можеби ќе се повторам со неколку претходни дискутанти. Овде се додава, останува само Нова Година, порано беше 1 и 2 јануари, а порано беше и 1 и 2 мај, како Ден на Трудот. Новиот закон во 2007 година ги намалува и имаме само  по еден ден од овие празници. Значи 1 јануари и 1мај Денот на трудот и  се додаваат уште Божиќ и Курбан Бајрам. Додека малиот Бајрам е внесен во една категорија во деновите кои се празнуваат. 

Во третата категорија стариот Закон од 1998 година  како денови кои се слават ги утврдил Божиќ и Велигден,  Голем и Мал Бајрам како Денот на Евреите, новиот закон од 2007, бидејќи Божиќ и Велигден ги класифицираше во една група погоре кај празниците кои се празнува освен малиот Бајрам додаде уште 5 други православни празници и тоа Бадник Водици Велики Петок Голема Богородица и Духовден. Три празници се утврдени за католиците. Потоа е вграден по еден празник за секоја етничка заедница. За албанците денот на албанската азбука, За Турците денот на учење на на турскиот јазик, за Србите денот на Сети Сава, за Ромите меѓународен ден на Роните за Власите на Власите и за Бошњаците меѓународен ден на Бошњаците.Тоа беше краток преглед на измените на законот за празниците во Република Македонија во кој никаде не го видовме денот на знамето.

Со сета почит во однос на сите празници, посебно за празникот Бајрам и на албанската азбука мислам дека е еден недостаток за албанскиот народ се додека не се вгради и 28 ноември денот на албанското знаме. Сите училишта во Европа каде живеат и учат Албанците го слават денот на знамето и воопшто таму не го гледаат опасно прославувањето на овој ден како што тоа го гледа Владата на Република Македонија .  Во една земја каде што живеат над 30% Албанци да се спори денот на знамето и независноста навистина е своевиден парадокс.Молам сите политички субјекти, посебно албанскиот за оваа точка да бидеме единствени.

Имам уште една порака до колегите македонци. Имено секогаш говориме дека имаме соживот во Република Македонија, а оваа реалност говори нешто друго, поаѓајки од спортските надпревари , тепачките, понижувањата на албанците и последниот случај во Гостивар при што соживотот се уби, аВладата поаѓајки од портпаролот на Министерството за внатрешни работи Котевски го бранат убиецот, а медиумите се приказна сама по себе, кажувајки ја невистината. Почитувани мколеги Македонци ако сте за соживот како што говорите гласајте го овој Предлог закон и докажете го тоа во пракса. Благодарам.

Јани Макрадули: Благодарам.

Процедурално господинот Зијадин Села, повелете.

Села Зијадин: Благодарам.

Побарав процедурално затоа што по сугестијата на господинот Талат Џаферијас побарав од службите амандманите кои тој мисли дека се поднесени, да ни ги донесе да ги видам. Добро е да знае јавноста што се случи. Поточно, господинот Талат Џафери ги зема амандманите од кај вас и јас немав можност да ги видам што содржат и дали има амандмани или не, затоа што и сега во овој миг ги има тука. Јас како одговор ќе му ја дадам владината програма 2008-2012 и резултатот од гласањето каде што  гласал Талат Џафери за оваа програма. Ќе го оставам тоа кај пот претседателот на Парламентот, дајте ги на службите и нека ги поделат на сите, јас имам други примероци. Таму е и Проектот „Скопје 2014“ што сте го гласале вие самиот.

Што се однесува на документите ние сме навикнати. 

Јани Макрадули: Господине Села јас ќе ве замолам, следен сте за збор, ве молам завршете со процедуралната забелешка, а во однос на материјалите ќе ги дадам мојот процедурален збор. 

Села Зијадин: Можам сега да продолжам со процедуралното.

Кога давате на некој пратеник право, по автоматизам тоа право го земам јас.

Излезе и кажа, еве каде се амандманите. Го побарав амандманите потрча да ги земе амандманите од кај вас. Значи се работи за измислица и лага. Јас не знам зошто тој потрча да ги земе. Повелете, земете го тоа што јас ви го дадов вам за него, нека земе тој и нека ги однесе кај службите. Нема никаков проблем. Јас сакам да ги видам и тие амандмани што тој ги дал. Јас не се чудам затоа што тоа им е вообичаено да прават такви работи. Нема проблем ќе продолжам потоа со говорот.

Јани Макрадули: Благодарам.

Материјалите кон пратениците се доставуваат преку процедура, не се доставуваат преку претседавачот на седницата, а јас не сакав да ги конфискувам материјалите туку постапив како што постапив, ги вратив на местото бидејќи има процедура преку која институција можат да се достават до пратениците. Согласно Деловникот тоа е објаснување на деловничката моја обврска како претседвач.

Повелете господине Села имате збор.

Села Зијадин: Значи затоа потрча да ги земе амандмани затоа што имало процедура. 

Што се однесува до Законот, почитувани пратеници, Предлогот за измена на законот што е пред вас и кој по иницијатива на ДПА можете да го оквалификувате како сакате, меѓутоа целта е една и единствена.

Не дојдовме случајно до констатација дека треба и овој ден да се прогласи за офоцијален празник на Албанците во Република Македонија. Не е случајно затоа што јавноста е сведок, како што и ние сме сведоци дека овој ден наместо да биде ден кој се прославува, се претвара во ден кога се затвораат млади Албанци затоа што пишуваат графити, само затоа што цртаат едно знаме. Затоа и се појави потребата овој празник да се одреди со закон со цел да не биде ден на кој се уценуваат градоначалници, да не биде ден на кој трчаат луѓе да покажат кој е поголем патриот да прославува, туку да биде ден на кој ќе прославуваат сите граѓани Албанци во Република Македонија, како што прославуваат Албанците и во Албанија и Косово и секаде во светот. Дозволете ми да направам едно кратко резиме околу тоа што се случи денес тука. Нема да се занимавам со обвинувањата и со улогата на фронтмен што ја имаат пратениците на ДУИ, туку ќе занимавам со едно многу реална вознемиреност или грижа многу значајна за Република Македонија во која живееме. До колку беше прв пат ќе речев дека е случајно, но никако не е прв пат. Пред месец и пол или два овој Парламент дебатираше во однос на информацијата околу имплементирање на Амандманот 5 од Уставот и Законот за употреба на јазикот.  И  тогаш како и денес дебатата се претвори во арена на дебати меѓу пратениците од мнозинството, од редовите на ДУИ и пратениците од опозицијата, од ДПА. Ние на јавноста сакаме да и објасниме дека нашата намера воопшто не е есенцијалните прашања за Албанците во Република Македонија да ги претвориме во конфронтации. Од друга страна никогаш нема да избегнеме да ви дадаме одговор на вас кои се обидувате  да ја замаглите вистината и да им покажете на Албанците една нереална слика за нивната ситуација, за нивните права и позиција што ја имаат како граѓани на Република Македонија во оваа држава. Добро ќе беше оваа дебата да имаше карактер на дебата како сите други дебати во кои ќе учествуваат и пратеници од македонската етничка заедница и од сите други заедници кои живеат во Република Македонија, со цел да  имаме една вистинска дебата и да говориме за битноста за уредување на овој ден како празник, а не на тој ден да се затвараат младите кои сакаат да изразат својот национален идентитет, идентитет кој е гарантиран и со Уставот на Република Македонија. Нема повеќе да должам во оваа насока затоа што тоа го пишува и во образложението на Предлог законот. Што е тоа што е вознемирувачко во однос на законот? Имено, повеќе од вистина е дека во 2007 година ние донесовме еден закон, ги изменивме законот за празници на Република Македонија.Со овој закон ние всушност направивме три празници кои се прославуваат  во Република Македонија. Сега даваме предлог за четврт празник. Се сеќавам на дебатата што ја имавме во Комисијата за политички систем и се чудам кога пратеник од ДУИ поставува едно многу чудно прашање, велат од кога опозицијата е таа што донесува  закони. Вашите концепти и начинот како функционирате, со оваа констатација ми дава на знаење дека вие сте тука само да го притиснете зеленото копче, сега кога сте дел од Владата, не сте тука за да гласате и поднесувате закони кои се доброто   за граѓаните на Република Македонија, посебно граѓаните Албанци кои ние ги застапуваме тука. Во моите реплики јас кажав уште една работа затоа што мнозинството бараше да ја слушне намерата  со поднесување на овој закон. намерата е да ги убедиме нашите колеги од македонската заедница да бидат заедно со сите колеги Албанци и да го гласаат овој закон. се чини дека оваа наша намера ќе доживее неуспех затоа што тоа е нивното убедување, тоа е политиката што тие ја водат, не сакаат да им се намали рејтнигот кај нивното гласачко тело и резултатот ќе им биде 25 гласа за и неколку  можеби од другите малцинства за и над 90 пратеници ќе бидат против. 

Која ќе биде суштината на овој закон ние тоа го кажавме, се обидувавме тоа да ви го кажеме и кога го донесувавме буџетот. Госпоѓата Ермира го спомна политичкиот договор. Госпоѓо Ермира тоа е еден чекор кон политичкиот договор. Денес на тебе  и на јавноста ќе ви докажеме дека со начинот како е уредена државата и со Охридскиот рамковен договор граѓаните не можат да остварат некое право, некоја своја цел, преку тоа што е најдемократско, преку една вистинска парламентарна дебата и преку гласање како механизам за да се дојде до некое право.

Охридскиот рамковен договор преку двојното гласање го попречува донесувањето на законите и проектите и тоа не сите, за жал, кои се донесуваат со двојно мнозинство и кои се на штета на заедниците кои се малцинства, конкретно на Албнаците. Овој механизам не го искористи во времето кога  се донесе Законот за  употреба на јазиците. Сите тогаш што беа пратеници и Талат Џафери и другите гласале со двојно гласање со цел овој закон кој се оквалификува како не добар, овозможија да помине. Значи и со овој механизам што го  гарантира Охридскиот рамковен договор вие го имате и сепак, кога и да се донесат закони кои ги тангираат интересите на Албанците, а треба да знаете дека дел од тие закони сте и вие затоа што преку двојното мнозинство сте имале можност да блокирате нешто такво. Денес јавноста ќе видат дека Албанците воопшто не треба да се замараат за начинот како се донесува одлуката во Собранието на Република Македонија за да се дадат измени на законите затоа што освен што ќе бидеме смешни ќе ги проблематизира, од друга страна пратениците од македонската заедница, се извинувам што така морам да се изразам, само гледаат сеир, меѓутоа тоа е вистината и се знае резултатот дека Законот нема да помине. Тогаш повеќе од потребно е да се уреди начинот на донесување на одлука.

Овој закон нека биде и почетокот, тоа има симболика. Тоа е закон за 28 ноември, симболот на Албанците каде и да живеат. Значи нека биде почеток на чекорење кон тоа што е најбитно, а тоа е политчкото одлучување, чекорење кон тоа што ги прави рамноправни 25 или 28 пратеници Албанци со 80 или 90 други пратеници Македонци, како што е уредено во сите подемократски држави.

Ние ќе поднесуваме вакви предлози за измена на законите, меѓутоа знаеме дека финалниот резултат ќе биде глас против предрасудата која постои, или маката поради политичките поени кај македонскиот политички блок. Ние сепак ќе поднесуваме предлог закони, но се додека не се освести народот за начинот како е уредено одлучувањето во Република Македонија  не може да се донесе ниту еден закон, ниту еден Деловник ниту една инвестиција која ќе биде за добро на народот и треба да чекаат од милостината на македонските политички субјекти, а ние како политички субјекти односно вие нема ништо друго да направите освен што ќе ја изгубите политичката кредибилност кај народот. Не случајно 10 години по ред ветувате многу барања, меѓутоа не ги остварувате затоа што го знаете одговорот што ќе го добиете. Затоа немојте да каќувате дека Охридскиот рамковен договор ќе биде празник, туку речете дека Охридскиот рамковен договор доживеа неуспех и на нас ни треба нов политички договор меѓу Македонците и Албанците за да се уреди начинот за донесување на одлуки.

На крај, ги молам сите пратеници, без оглед на политичките и етнички бои да гласаат за овој Предлог закон затоа што тој служи за мирот и стабилноста во државата.

Јани Макрадули: Благодарам.

Прв за реплика е јавен господинот Арбен Љабеништа, повелете.

Арбен Љабеништа: Благодарам.

Колега Зијадин, во вашето излагање, имајќи ја предвид денешната расправа и знаејќи дека не важи логиката и јазикот што се употребува до сега, се обидовте да дојдете до едно поинакво ниво, некако поразумно од тоа што го направија твоите колеги и ти во репликите во денешната расправа. Но како и  да е, повторно не успеавте нас да не убедите, а и вашето гласачко тело. Ако бевте искрени, ако денес  не бевте демагози, според мене, на почетокот од оваа говорница требаше да се обратите не нас, не на колегите Македоници, да му кажете на албанскиот народ, да бидете самокритичен и да кажете, ние во 2007 година кога го донесовме законот за празниците, толкава беше нашата политичка моќ, не успеавме тоа да го направиме, не сакаа, или не сакавте, со аргументите кои го имавте. За жал вие тоа не го направивте. Јасно е дека ова што денес сакате да го направите кога не сте на власт, а сте во опозиција ова е секако демагогија. Се потрудивте и говоревте која е нашата цел за ова, но за жал повторно не успеавте да го артикулирате ова за да не убедите нас дека ова е вашата висока цел затоа што не изнесовте ниеден аргумент. Апсолутно не дадовте ниеден аргумент. Тоа што ми е мило е тоа што реков дека нивото на културата го ставивте на друго ниво кое е поприфатливо за расправата која треба да се случи во овој Парламент, по прифатливо е и за нашето гласачко тело, но не донесовте аргументји освен намалување на вашиот тон и навреди, не донесовте аргументи во однос на предлогот на законот. Верувам дека гласачкото тело кое не слуша без оглед на тоа што го велите вие дека ќе ја изгубите кредибилноста, 10 години сме на власт ова е најдобро да се одржи 10 години на власт дека нас гласачкото тело не сака. Зошто? Затоа што работиме за гласачкото тело. Ако не беше така немаше како гласачкото тело да ни ја даде довербата да бидеме на власт и да владееме во овој временски период. Ви благодарам. 

Јани Макрадули:  Благодарам. 

За контра реплика е пријавен господинто Зијадин Села, повелете.

Зијадин Села: Јас сфаќам дека маката е кај политичките поентирања, кај рејтингот и таа мака треба да ја имаат пратениците од ВМРО ДПМНЕ. Меѓутоа зошто и вие како пратеник албанец имате ваква мака за политичкото поентирање навистина не зачудува. Дали сте свесен што кажавте почитуван Арбен Љабеништа. Ти побара да ти дадам аргументи зошто Арбен Љабеништа треба да го прославува 28 ноември достоинствено. Бараш да ти дадам аргументи зошто 28 ноември т реба а се уреди со закон, секој ден да доделуваш средства од државниот буџет за да го прославуваш овој празник. Не сум бил убедлив за тебе. Тебе ли треба да те убедам зошто треба да го прослауваш 28 ноември. Ниту сум претендирал, каков аргумент бараш. Наместо да излезеш тука и да апелираш исто како јас што апелирав кон пратениците Македонци и да им кажеш почитувани колеги гласајте го законот кој што е Закон, кој што говори за нашето достоинство, за тоа што сме биле, а не тоа што пишува во македонскат енциклопедија. Ова не го кажавте вие како пратеник Албанец и барате аргументи да ви дадам јас. Јас ќе ви дадам полно, меѓутоа не знае дека имаш потреба. 

Јани Макрдули:  За реплика е јавен господинот Талат Џафери, повелете. 

Талат Џафери: Благодарам потпретседателе.

За коректност ќе ви кажам три члена во однос на 28 ноември односно три амандмани предложени од ДУИ во 2006 година односно 2007 година. 

Амандманот со број 07-3962/18 од 24.11.2006 година и следи во членот 1 став 1 по алинеја 5, да се додаде нова алинеја 6 која вели 28 ноември ден на албанското знаме. Не сте го прифатиле. Сте гласале против овој наш амандман. 

Амандман со број 07-3962/9 од 24.11.2006 година во однос на два амандмани. 

Првиот амандман кој го менува членот 1 и вториот амандман за менување и дополнување на членот 2 од вашиот предлог меѓу другото е и 28 ноември ден на албанското знаме. Не сте го гласале вие. 

Амандманот со број 07-3962/28 од 25.11.2006 година од пратениците на ДУИ предложен. 

Ова го одвоив со самиот факт дека кореспондира со формулацијата на вашиот предлог закон. Затоа ќе ви го прочитам текстот на предлогот што сте го предложиле вие. Тој вели: Во членот 1, во членот 4 став 2 алинеја 2, да се додаде нова алинеја 3 која вели 28 ноември Ден на албанското знаме за припадниците на албанската заедница“. Амандманот од 2006 година вели, амандманот 2 во членот 2 страв 2 да се додаде нов став кој вели 28  ноември ден на албанското знаме за припадниците на албанската заедница. Еве ја оваа формулација, еве ги нашите амандмани во парламентарна постапка и ќе му ги оставам на претседателот за да може до крајот на расправата или утре да ги имате овие наши амандмани за да може оваа работа да ја види, како и уште 3 други амандмани што сме ги предложиле во тоа време како ДУИ, а од стенографските белешки можете да го видите вашето гласање, без оглед, јас не можам да го прочитам вашето име, затоа што не бевте тогаш пратеник, имињата на пратениците се тука, тука се тие кои гласаа против тие амандмани. Ова после господин Зијадин Села, еве на претседателот ќе му ги оставам да ви ги распредели вас преку службите. 

Трајко Вељаноски: Благодарам. 

Како што гледам овде многу материјали се собрале. 

Господинот Зијадин Села има контра реплика, повелете. 

Зијадин Села: Не знам зошто треба да говориме уште за тие амандмани. Јас пред да  земам збор побарав да ми ги дадеш мене не ми ги даде, ги сокри, значи тоа не е вистина. Јас моите ги оставив таму, ги земаа, земи ги. Го имаш таму твоење гласање за Скопје 2014. Сега можеби било што сте сакале да напрвите, меѓутоа не сте ги направиле. И да споредиш една иницијатива со еден предлог закон, Предлог закон кој што е наш и доколу држи тоа што го велиш сепак иницијативата е наша, а вие сте интервенирале со амандман. Логично и едноставно без воопшто демагогија за да сфати и јавноста. Ние, ДПА со 16 месеци владеење, официјализиравме три празници. Сега предлагаме уште еден празник да биде официјален, да бидат 4, а вие ДУИ по 10 години владеење и апсолутна победа кај Албанците не сте предложиле ниту еден празник. Го сфаќате ли ова. Се занимавате со аргументи за да ги демотивирате и овие пратеници од македонската заедница кои што би гласале. 

Трајко Вељаноски: Благодарам. 

Пред да му дадам збор на пратеникот Орган Ибраими, со оглед на тоа дека сме при крај, ќе има потреба од продолжување 10 до 15 минути после 18,00 чсот до завршувањето на расправата по оваа точка од дневниот ред согласно член 68 став 4 од Деловникот на Собранието, продолжуваме со работа и после 18,00 часот, до завршувањето на расправата по оваа точка од дневниот ред. 

Следен за збор е господинот Орхан Ибраими, повелете. 

Орхан Ибраими: Благодарам. 

Ќе се обидам да не должам многу затоа што мислам дека овде се кажа се и се објасни се и можеби не држи логиката и јас да се повторувам со моите колеги кои што не оставије ниту еден нерасветлен момент и да ги кажат сите работи во однос на тоа што значи 28 ноември. 

Од друга страна видовме и една фигура која што сме се навикнале да ја гледаме тука со тоа што не се ни обидуваме да ги убедиме овие од оваа страна да го гласаат овој Предлог на закон. Само е нивна фарса дека ќе гласаат. Тоа е само еден блеф, демагогија, хипокризија. Во ниту еден момент не чувме дека бараат од парламентарното мнозинство, од нивните партнери во коалицијата да дадат поддршка за овој Предлог на зако. Затоа констатацијата дека ќе гласате е една чиста лага, блеф, голема измама кон албанскиот народ. 

28 ноември е најсветиот ден на албанскиот народ. За среќа околу овој датум се поврзуваат и многу други моменти. Се надоврзува 28 ноември од 1443 година, потоа 1912 со независноста на Албанија, потоа 1944 година со истерувањето на антифашистите, потоа со роденденот на Адем Јашари, и потоа овие ваму, овие демагози немаат смелост да ги убедат нашите колеги тука да се повикаат на нивната свест дека ова е свет ден за нас. За нас ова е голем ден кој што го гради националниот идентитет за нас. Затоа не знам со кој јазик да се обратам. Ние рековме, не навредуввме тука, меѓутоа, спротивното се случуваше. Цел ден вие ги навредувавте чувствата на Албанците. Вие тешко навистина го повредивте идентитетот на народот. Манипулирате многу тешко со клаузата, националната клауза. Вие сте ги продале националните интереси. 

Господинот претходно рече да ве убедиме, јас знам дека не се убедува затоа што тој е на служба на злотор и затоа тој е во служба на ѓаволот, не е во злужба на господ. Ние сме на вистинскиот пат, ние сме на патот на господ. Ние не го лажеме народот. Ние не го правиме ова за политички понтирања. Ова го правиме затоа што е потреба, затоа што е барање, затоа што 600 години од античка дарданија и порано Албанците го празнуваат ова знаме. 

За а се официјализира е потребен само еден потег, а не она лоша импотенција што вие ја експонирате тука. Ова се моменти што ја оддржуваат нашата совест и нашата свест, и јас сум убеден дека мандатот албанскиот народ нема веќе да ви го даде. Вие сте направиле масакар, сте го убиле народот и секој ден го убивате. Убиството не значи само физичко елиминирање. Убиство е и буџетот, убиство се и назадните закони. Сите закони сте ги донеле вие. Законот за територијална организација, Законот за колективните права, Законот за знамето, Законот за јазикот, сите сте ги изгрдиле. Законот за наталитет е само за македонските мајки. Македонски од прво одделение. Овие моменти се демагогија од наша страна што ги кажуваме. Мислите ли дека народот не ги знае овие работи. Ќе ве казни. Историјата забележила се. Не може да се избегне народниот суд. Тој ќе ве казни многу лошо. Јас повторно говорам со јавноста, а не со вас, затоа  што со вас јасно ми е кои сте. На јавноста се надевам дека сега веќе и е јасно со каква формација работиме. Ова е најзлосторната формација, најназадната формација која што ги претставува Албанците за жал. Значи, мислам дека кај населението сеуште со резерва за некои индивидуи кои што се од помладата популација да може со надеж да избегнат или да излезат од ова злосторна формација. Не ве повикувам да гласате, не гласајте. Ние тој закон ќе го донесеме. ДПА ќе го донесе, ве убедувам дека ќе го донесеме затоа што сме ги усвоиле другите закони. Само ДПА донела добри закони, градела национални институции или установи, а вие ниту еден. Спомнете само една институција или установа која што сте ја основале. Напротив, сите сте ги девалвирале, сте ги уништиле. Благодарам. 

Трајко Вељаноски: Благодарам. 

За реплика е пријавен пратеникот Арбен Љабеништа, повелете. 

Арбен Љабеништа: Благодарам господине претседател. 

Колега Орхан во суштина гледам вие навистина не можете да се откажете од злото. Навистина не можете да се откажете од тоа да бидете во служба на едн струја која апсолутно не се загрижува за националните прашања. На една струја која ги глед само кланските интереси и апсолутно ништо друго. За ова имаме големи сведоштва во сите периоди на вашето владеење. Во суштина вашиот говор беше полн со отров а нас отров не ни треба затоа што 28 ноември ден на албанското знаме и денот на крунисувањето, на жртвувањето на албанскиот народ е најсветиот ден, ден кој не бои сите но по се изгледа од јазикот кој го употребивте за жал вас не ве боли во таа мерка колку што треба. Навистина вие сте во служба на злото и со една голема посветеност. Ова Министерството за економија загрижува. Говорите за убеденоста на нашите колеги. Господине Орхан тогаш кога го донесовте вие овој закон, кога го изгласавте како што реков во мојата претходна реплика зошто не ги убедивте вашите колеги тие амандмани кои ги предложи ДУИ и ПДП да беа дел од законот. Зошто тоа не го направивте во тоа време. Кажете ми. Затоа што немавте моќ. Вие го земавте мандатот на лажен начин. Го земавте мандатот со еден збор бегајќи екстремно од одлуката на народот. Овде го изневеривтре албанското гласачко тело и не го почитувавте албанското гласачко тело. Не неправивте ништо за тоа гласачко тело. И ова е сведоштво ние продолжуваме да победуваме. И на изборите на 5-ти јуни победивме. Зошто? Затоа што гласачкото тело не сака, затоа што Албанците секојдневно ги материјализираат нивните интереси и ги допираат со рака. Ова е значајно. За ова тие се одговорни и свесни да продолжат да гласаат за нас. 

За жал уште еднаш ќе ви кажам произлегува дека вие сте во служба на злото, на една политичка линија која нема никакви загрижености во однос на националните прашања. Ви благодарам, навистина жалам. 

Трајко Вељаноски: Благодарам. 

Господинот Орган Ибраими има контра реплика, повелете. 

Орхан Ибраими: Знам дека вас ви се чини отров, затоа што отровна е вистината. Арбен тоа ве боли, ве боли вистината, а ние се служиме само со вистината. Во ниту еден миг не лажеме како вие. Не се служиме со демагогија. Вистина е дека 2007 година ние сме официјализирале три национални празници. И 22 ноември е национален празник. Повелете и вие на 28 ноември. Повелете. 10 години официјализирајте го овој празник. Немате потенција, тоа е. Всушност тука е вашата импотенција и вие не можете да се споредите со нашиот потенцијал, а за да победите знам како победувате 20 илјади со 200 гласа во Кичево. Тоа ли е победа. Ќе заврши и тој период. Ве убедувам ека ќе заврши. Ќе ве казни народот. Народот не слуша и свесен е за овие работи. 

Трајко Вељаноски: Благодарам. 
Госпоѓа Ермира Мехмети има реплика, повелете. 

Ермира Мехмети: Благодарам господине претседател. 

Почитуван господине Ибраими ќе ја затвориме како што започнавме со настојувње за да се манипулира со зборови. Начелниот став на ДУИ вели ДУИ ќе гласа за измените на Законот за празниците. Ако вас ова ви претставува проблем затоа што ве судира со вашата нечиста свест за времињата кога вие бевте на власт, ова не е наш проблем, туку е ваш проблем. 

Второ, гледам дека имате многу дилеми за тоа што направил ДУИ во овие 10 години владеење и една намерна тенденција за да се маргинализираат сите тие коренити измени. Еве ќе ви дадам една институција столб кој  вие овозможи вас да ги донесете тие три празници кои ги споменувате. Ние создадовме основ врз што и вие сте успеале да ги направите тие малу придвижувања или измени, конкретно во овој случај празниците за што велите дека сте ги прогласиле, а ние не сме ги прогласиле. Ќе ви кажам уште нешто, ако не беше направено ништо како што претендирате вие, сигурно денеска не ќе говоревте албански. Ако не беше направено ништо, сигурно, со сигурност ви велам дека политичкиот говор ќе беше многу порезервиран од говорница. Ако не беше направена ниту една работа, темата национално знаме денес не ќе смееше да биде политичка тема за што ние слободно ќе расправаме и нашите колеги Македонци ќе не слушаа со слушалки. Ова се вистини господине Ибраими. На смиот крај, ако сакате повторно да се надгласуваме со гласови, кажете ни како помина ДУИ во вашето родно место каде сте кандидат, во Опае, во изборната единица 2. Оставете ги Кичево и Зајас, сме навикнале на вашата реторика. Кажете ни какви биле резултатите во Опае. Љубопитна сум да знам и Албанците се љубопитни да знаат како поминавте на изборите бидејќи толку многу Албанците не мразат, како што претендирате вие и толку многу биле разочарани од нас. Кажете ни малку за изборните резулати од 5 јуни, ви благодарам.
Трајко Велјаноски: Ибраими Орхан има контра реплика, повелете.

Орхан Ибраими: Не се плашете. Казната ќе ве стигне, народот нема веќе да ве гласа, сте ги украле гласовите. Тоа е прво.

Второ вие сте ги убиле Албанците, 90% од затворите се полни со Албанци. Вие сте убиле и командат. Вие ноќе сте ги убивале, а денски сте ги плачеле, погребувале. Вие на општина Липково и сервиравте јад, тоа е најдискриминираниот регион во Европа. За една недела, десет дена избегаа 10 илјади млади. Токму поради благосостојбата што вие ја обезбедивте на тоа население таму. Доброто од ДУИ нема крај. 

Го гледаме секој ден. Вие го ратификувавте и го гласавте Договорот за српската криминална полиција да дојде тука, а говорите за национална чистота и достоинство. Ова е катастрофа, ова е невиден неморал. Ова се работи што треба да ги види секој. 

Трајко Велјаноски: Господинот Ивановски Игор има збор, повелете.

Игор Ивановски: Благодарам претседателе.

Сосема на кусо, на крајот од дебатата да го соопштам ставот на пратеничката група на СДСМ, принципиелно остануваме на ставот што го соопштивме на македонската јавност, 3-4 години наназад, а тоа е кога се носеше Законот за празници во Република Македонија, сметаме дека Владата на ВМРО-ДПМНЕ во тој временски период донесе, а после го изменуваше Законот за празници и сосема неодоговно и неприфатливо за нас, а верувам и за поголемиот дел на македонските граѓани, донесе Закон за празници што во себе содржи голем број на празници и што е најлошо, голме број на неработни денови поврзани со овие празници. Без разлика дали тие неработни денови се однесуваат на дел или на целокупната популација.

Од тие причини сме принципиелно против секоја измена на Законот за празници што воведува и нови празници и нови неработни денови. И обратно. Ќе ја подржиме секоја дебата и ќе ја охрабриме што ќе биде во насока на намалување на бројот на празници, намалување на бројот на неработни денови во оваа држава, што се соочува со најголем процент на сиромаштија и мизерија во Европа, бидејќи сметаме дека македонскиот народ ќе има поголема среќа кога ќе работи и има пари да ги троши, отколку да има квази или зголемен број на неработни денови што не ќе може воопшто ниту да ги прослави.

Од тие причини, овој конкретен предлог за измена на Законот за празниците нема да го подржиме и ќе гласаме во таа смисла против, во принцип ќе гласаме против ова законско решение, не навлегувајќи во самата содржина и дебатата што се водеше денеска, во текот на денот. Благодарам. 

Трајко Велјаноски:  Благодарам. 

Господата си оставија свое време.

Господинот Џафери Талат има пет минути, повелете.

Талат Џафери: Верувам дека нема да има потреба сите пет минути да ги искористам.

Знам дека ве боли фактот дека уште во стартот на расправата се произнесовме дека ќе го подржиме Предлогот, со самиот факт дека сме конзистентни како и во 2007 година кога беше на расправа овој закон и го гласавме. Прво.

Второ, цел ден за сета расправа настојувате да не обвините за убиства, ликвидација. Вие сте синоним Охран како политички субјект велам, 2000 година, 2006 и 2008 година. 

Ќе ви го кажам ова Кондово, Бродец, Отље, Чаир, Арачиново, ова се случаи  во кои вашата улога како политички субјект е непосредна. 

Го спомнавте Харун Алиу. Да одиш да седнеш во седиштето на партијата каде што претендираш да си потпретседател на партијата, да се слушнеш себеси уште еднаш за ова обвинение што го упатуваш и ќе добиеш соодветен одговор на прашањето што го постави Орхан Ибраими. Ова прашање и поранешниот потпретседател на партијата Ваљон Деља го постави на расправа во РТК во Приштина. Затоа имате можност да ја докажете оваа работа. Имате ваши избори. 

Мислам дека несреќите на тие луѓе да не се употребат во оваа расправа, вие не се откажувате од тоа, секогаш се враќате на местото на злосторството. За тоа ние не сме виновни. Секогаш се враќате на местото на злосторот. Тоа е правна теорија во првото, сторителот на делото се враќа на местото на злосторството. Тоа сте вие. Жалам за тоа. Но, претендирате да го злоупотребите тоа.

А во однос на законот, значењето на 28 ноември, немаше потреба да не убедувате, таа убеденост ни беше во 2007 година кога пристапивме кон измена и дополнување на Законот за празниците, како и за ова што го говориме денес. Благодарам. 

Трајко Велјаноски: Господинот Села Зијадин има реплика, повелете.

Зијадин Села: Благодарам претседателе.

Не знам каква дефиниција да дадам. Не го наоѓам соодветниот збор затоа што од почетокот на дебатата, добро што ги искористив овие 5 минути за да направам едно резиме, не на твојата дискусија, туку на дискусијата на сите пратеници со исклучок на госпоѓа Сузана Салиу што говореше за законот, треба да бидеме искрени. 

Секој, до еден, излеговте тука „ќе гласаме за законот“, потоа 2007, 1998 и не знам што, вие ги потикнувате овие работи, господине. Потоа неправично ги обвинувате другите. Вие сте оние кои имате влијание да ги извадите зборовите на пратениците не што ги кажувате тука, туку кои излегуваат на телевизија и знаат дека телевизијата ви служи вам. Таму ви е победата, кај продадените медиуми што ви служат вам.

Ќе најдеме начин да ги отвориме очите на народот, ќе најдеме бидете убеден.

А за да не останам должен, господине, бидејќи претходно кажа  дека сакаш да се занимаваш со други работи, да се обратам до Комисијата за лустрација и да каже дали си бил отворен, дали си бил соработник. Тоа не важи, затоа што ти си бил. Тоа сите го знаат. Велам дека сите поранешни офицери на ЈНА биле обврзани да служат и на КОС. Тоа јавно се знае. Вие, генерал Острени, се знае кои сте биле. 

Вие сте ги ставиле таму канџите. Вие сте уценети, токму за тие досиеа што ги имате, поголемиот дел од вас и поради тие уцени доаѓате и гласате за Скопје 2014, морате да гласате. Ова е одговорот.

Говорите за гласот. Гласот е одговорност. Кога тоа ќе го сфатите? Излегувате и признавате дека 10 години победувате на избори. Во ред. Победувате 10 години. Треба да излезете меѓу народот и да го прашате - народе, дали си задоволен? Ако народот или Албанците се задоволни, тогаш нека ве гласаат и следните 20 години. Но, ако не се задоволни, одговорноста ете каде е. Дали се слушате себе си колку сет контрадикторен? Постојано говорите дека сте победиле на изборите, а од друга страна - вината била кај другата страна. Вие сте ја имале силата на народот за решавање на некои работи. Не сте ги решиле, но сте ги воделе наназад. Сте ги продале исто како што ги купувате гласовите на народот, така и ги продавате, многу ефитно.

Трајко Велјаноски: Благодарам. 

Господинот Џафери Талат има контра реплика, повелете.

Талат Џафери: Благодарам претседателе.

Повторно се навраќаме на тоа дека ќе го подржиме овој предлог на закон. Немам што да ви правам. Во мометот кога сте го предложиле Предлогот на закон и сте го ставиле во парламентарна процедура, сте го ставиле со умисла дека има ДУИ нема да го гласа овој предлог на закон за да ви се одмаздиме вам, а фкат е дека во 2007 година не го подржавте амандманот на ДУИ. Во оваа математика сте направиле грешка. За тоа не сме ние виновници, како прво.

Второ, за оваа ваша идеја вие не најдовте за сходно дека имате таква мисла да направите заложби да се обезбеди потребно мнозинство да се донесе законот. Се додека не ставате во искушение ги имате нашите гласови.

Трајко Велјаноски: Ибраими Орхан има реплика, повелете.

Орхан Ибраими: Благодарам. 

Се разбира дека големата дилема за сета оваа реалност и сето ова што го доживува албанскиот народ и ние како пратеници е, како да речам, една голема експлозија што се случува во сите нас кои знаеме каде сме се движеле, каде сме чекореле. За среќа, јас и моето семејство сме знаеле како да чекориме. Оние кои доаѓаат од Куманово ме знаат многу добро мене и моето семејство. Секогаш моето семејство било таму каде што била волјата на народот. Тоа е традицонално, патријалхално семејство, ја негувало традицијата, образованието и културата на народот. Никогаш во служба на разни структури. 

А зошто ве боли тоа вас господо, заради сиот оној масакар што сте го направиле. Значи, не е убиство само физичко елиминирање.  Тоа се десет години владеење. Не е еден ден, не се десет месеци, 16 месеци. Тоа се 10 години.

Да претпоставиме дека било вистина дека ДПА го направило тоа. Зошто не ги расветлите тие случаи дека ДПА направила убиство? Вие сте ги имплицирале господине.

Спомнав и претходно, групации со криминални досиеа, сте служеле како логистика, вашиот врв, вие сите со ред, а се осмелувате да прашате кои се тие? Ние сме направиле нешто.

Наспроти оваа позиција, јас сум ги имал тие најубави моменти да го познавам Харун Алиу. Можеби некои од вас го знаат. Тој бил и е голема фигура, национална фигура. Кој го уби Харун? Зошто го уби еден партиски лидер, исто како и мојот соселанец кому му монтиравте затвор, доживотен, му конструиравте убиство. 

Американско-латиска егзекуција, како и многу други прашања, овие прашања еден ден ќе се расветлат. Без друго, виновникот ќе се најде. Ние кои се занимаваме со ова прашање го знамеме тоа. Многу ни е јасно. Но сега почна народот да сфаќа кој имплицира, кој пат го има наменето за албанскиот народ. Нема да доцни денот на осудата, сигурен сум. Не се секирам за себе, туку се секирам за мојот народ што сте го оставиле во толку мизерна позиција. 

Трајко Велјаноски: Талат Џавери има контра реплика, повелете.

Талат Џафери: За три нешта да не ви останам должен.

И вие и претходниот говорник ги спомнавте медиумите. Ќе ве потсетам, ТВ АЛП сопственик Мендиќ Јура, стружанец, кажете ни како се затвори оваа куќа? Ако не сакате, јас ќе ви кажам. 

Во однос на тоа кој што направил и во каква служба бил Орхан Ибраими, Талат Џафери, сум се образувал со народни пари. Сум служел на народот тогаш, овде и на секое друго место. 

Ако сакате во твое Опае, консултирај ги сите кои имале чест на бидат со мене и ме познаваат. 

Како трето, имате можност со самото тоа што сте на чело на Комисијата за прашања на правата и слободите на човекот, повелете, отворете постапка и ќе видите каде ви е местото. Ние ќе ве подржиме.

Трајко Велјаноски: Фазлиу Беким, последниот говорник му преостанаа уште 6 минути, па после преминуваме на гласање, повелете.

Беким Фазлиу: Благодарам. 

Најискрено јас бев во дилема дали вреди да ги искористам овие преостанати 6 минути за дебата, меѓутоа излегов за говорница со едно барање на граѓаните од Скопска Црна Гора од Брест кои што постојано телефонски ми се јавуваат, затоа што кога спомнав на почетокот дека од оваа ваша власт Албанците гледаат само зло, денес ми се јавија и со пораки ми дадоа еден аманет да ви го проследам вам од ДУИ дека една 30 годишна девојка како последица од сеуште блокираниот пат кон Брест денес го изгубила животот, затоа што не била во можност да добие прва помош. Ова е болна вистина и и рекоа дека преставниците на ДУИ не можат да ги најдат никаде за да им излезат во помош. Секој ден продолжува страдањето на албанскиот народ од оваа ваша политика.

Од оваа денешна дебата се покажа слабоста, немоќта на ДУИ наспроти партнерот ВМРО-ДПМНЕ. Се покажа и вазалската улога, затоа што сето време се обидувавте да  го оправдате нивното неподржување на овој предлог закон. Не ги оставивте самите да излезат да ги кажат своите образложенија, туку вие ја земавте улогата на адвокат на ѓаволот за да ги одбраните овие за неподржување на овој Предлог закон за прогласување на 28 ноември државен празник. Во неможност на соочување со аргументи вие почнавте да го спомнувате периодот 2006, 2008 заборавајќи дека сега сме во 2012 година и дека ДУИ е на власт 8 години. Иако 18 месеци со 8 години на власт не можат да се споредат повторно произлегува дека ДПА за 18 месеци направила многу повеќе за Албанците во Република Македонија  отколку 8 години како сте вие на власт, како ДУИ не сте направиле ништо добро. Напротив, овој субјект направил само штета.

Дозволете ми уште еднаш да ги набројам: Проектот Скопје 2014, македонски јазик од прво одделение и Законот за наталитетот дискриминаторски за албанските мајки, ова се и анти уставни закони кои што ве принуди вашиот партнер од коалицијата да ги гласате, Договорот за ратификување на Договорот за патролирање на српската полиција во Македонија и за полнење на затворите со Албанци, убиства на Албанците, деградација на албанскиот јазик итн. Зошто почитувани колеги вие ги изгласавте, ги гласате секој ден овие предлози што ги предлага ВМРО-ДПМНЕ, а не сте во состојба да еден закон кој што е од исклучителен интерес за Албанците да ги натерате да ги гласаат и вашите колеги од ВМРО-ДПМНЕ. Нашата цел со овој Предлог закон беше да Албанците оваа 100 годишнина од прославување на независноста на албанската држава и Албанците во Македонија на достоинствен начин на чесен начин на институционален начин, главниот нивен празник, со овој закон да им се овозможи да го прославуваат и одбележуваат на достоинствен начин. Вие сте оформиле совет за организирање на манифестацијата на 28 ноември меѓутоа не сте во состојба да овој наш предлог го подржите не само вие затоа што тоа не ве оправдува туку да ги натерате и вашите колеги од коалицијата да го официјализираме овој датум и да го прославуваме и тогаш ќе имаше смисла навистина да го прославуваме како што треба најголемиот празник на Албанците 28 ноевмри. Албанците се 30% во Македонија и подобар миг од оваа 2012 година за донесување на овој закон не верувам дека ќе имаме некогаш. Благодарам.

Трајко Вељаноски: Благодарам.

Господинот Талат Џафери има реплика, повелете.

Талат Џафери: Благодарам.
Ќе ви реплицирам по однос на две прашања за мнозинството предлагач сте вие и му кажав на вашиот претходен говорник дека немавте смелост да ни најавите за вашата иницијатива и немавте смелост ова да го разговарате за да се обезбеди бараното мнозинство. Како предлагачи вие верувам дека сте ги направиле овие математики. Ако имавте искрени цели требаше да обезбедите подршка и мнозинство се разбира како прво.

Второ, кога говорите за целите единствена ваша цел е на секој начин и so секој чекор да go минимизирате секое достигнување на Албанците во Република Македонија посебно секоја позитивна постапка на ДУИ. Вие не можете да го разберете фактот дека во една расправа за донесување и ратификација на спогодбата на преминување на граница со  Република Србија кога рековме дека таа спогодба за кратко време ќе дојде во Парламентот и со Република Албанија и со Република Косово исто така да се склучи тоа и кога денес е во парламентарна постапка секако дека ќе изнајдете начин како да го минимизирате тоа што сме го рекле и што е стварност. Кога ние ќе предлагаме закони за одбележување на овој датум и за службена официјализација на овој датум, ве уверувам во ова, претходно ќе обезбедиме поддршка за да се предложи во парламентарна постапка наспроти тоа не на начин што вие го предлагате. Вие можете да говорите за случаи и лични несреќи на граѓаните. Тоа и цел ден говори за еден ваш пристап злото на некој друг да го претворите во дневно политички поени за ваши потреби и тука не можеме да ве измениме во вашиот пристап. Ова е ваш избор, чувајте си го, нека ви и за здравје.

Трајко Вељаноски: Благодарам. 
Господинот Беким Фазлиу има контра реплика, повелете.

Беким Фазлиу: Благодарам.
Никогаш не говориме за да добиеме политички поени. Политички поени беа филмувањата и фотографиите на министерот за одбрана Фатмир Бесими кој што отиде да се фотографира наводно како да им помага на граѓаните на Брест, а сега кога веќе навистина им е потребна помош на тие граѓани тие не се никаде. Сте ги исклучиле телефоните и никој не може да ве добие. 

Спомнавте договор Албанија - Косово. Секогаш прво ги правите договорите со Србија. И овој договор со Косово и со Албанија се уште не сме го виделе во Парламентот тој предлог и второ, се уште немаме договор за патролирање на полицијата на Албанија и Косово во Македонија. Сега за сега ја имаме српската патрола и така ќе остане додека сте вие.

Трајко Вељаноски: Благодарам. 

Реплика има госпоѓа Мехмети Ермира, повелете.

Ермира Мехмети: Благодарам.

Како објаснување да кажам, минатата недела на Комисијата за надворешна политика беше разгледана Спогодбата за преминување на границата со Република Албанија само со лична карта и ова говори за тоа каква конзистентност имате вие. Вие говорите за итноста и потребата од што побрзо интегрирање на Република Македонија во НАТО и Европската унија, а неприсуствувате на овие седнците на комисиите кои ги имаме во Собранието, со делегации кои доаѓаат од Европа или други структури во однос на надворешната политика. Но ова е расправа за друг пат.

Рековте дека ние не сме успеале да ги убедиме нашите партнери и ова говори за наша вазалност, синоним на вазалност во суштина не сме ние туку сте вие, затоа што ние за овие 10 години, кои толку многу ве болат, сме успеале многу пати и да аргуемнтираме и да ги убедиме, а за разлика од вас сте успеале само да се убедите во однос на барањата, позициите и ставовите на вашите партнери, па и по цена на насилство. Рековте дека не сме во состојба да направиме нешто. Сакам да ви кажам една работа, кој што е во состојба да направи, ова е видено, се знае и е сосема јасно. Во суштина вие кога не бевте во состојба во времето кога бевте на власт, не само што не ги подржавте нашите амандмани за 28 ноември да се прогласи како празник заедно со другите празници, туку бевте и одлучно против, што е квалитативна и драстична разлика меѓу тоа што е наш став денес и каков беше вашиот став пред пет години за една тема, во суштина иста. На крајот, не сакав да ви кажам, но така се наметнуваат нештата во оваа расправа, ако беше толку успешно владеењето на ДПА во 2006-2008 година, зошто бевте во онаа група на луѓе што ја напуштија партијата. Затоа што беа толку успешни вашите политики? Не очекувам да ми одговорите, поради коректност не барам да ми одговорите затоа што не сакам да ја персонализирам расправата, но фактите се овие.

Трајко Вељаноски: Благодарам. 
Контра реплика има пратеникот Фазлиу Беким, повелете.

Беким Фазлиу: Ким Мехмети имаше еден интересен напис со наслов: Долу владетелот, да живее вазалот. Вазалот мислеше дека сте вие и тоа го говори еден човек кој бил многу близок со вас.

Цел ден во вашата дебата не бевте во состојба да кажете нешто, замислете, осум години сте на власт и не спомнавте ниту една работа, ниту еден од вашите пратеници не кажа дека сте направиле некоја добра работа или некој добар проект за Албанците. Се обидовте само да ја лажете јавноста, се обидовте да се занимавате со нас, периодот 2006-2008 година ако се спореди со осум години ваша власат, тоа се многу големи работи што ние ги направивме за тие 18 месеци. Заборавив да спомнам, толку работи се случија, но Комитетот за односи меѓу заедниците не најде за потребно да одржи една седница. За каква конзистентност говорите вие.

Трајко Вељаноски: Благодарам. 
Реплика има господинот Љабеништа Арбен, повелете.

Арбен Љабеништа: Благодарам.

Колега Беким, во суштина не би сакал да зборувам за достигнувања, за вашите или нашите достигнувања, но уште еднаш на крајот како последен репликант ќе говорам за Предлог законот за дополнување на Законот за празниците што сте го предложиле и повикувајќи се на вашето излагање, излегува дека ние сме поискрени, поодлучни, ние навистина имаме национална грижа и сакаме 28 ноември, овој толку значаен празник за Албанците, да биде навистина достоинствен ден и во нашата земја.

Поради 100 годишнината од овој празник, ДУИ во дел од нашето владеење успеа да основа совет кој ќе празнува службено под покровителство на Владата, 100 годишнината на нашето национално знаме.

Исто така, во Собранието Комисијата за култура ја вгради и 100 годишнината од нашето албанско знаме како значаен празник, покрај сите празници во однос на програмата на Собранието. Верувам дека ова е прво достигнување и верувам дека и понатаму ДУИ на одлучен и сериозен начин ќе успее овој празник да го стави на местото на кое заслужува да биде. Јас сум уверен, тоа што ве загрижува вас е тоа што го кажавате неколку пати, во 2007 година кога вие гласавте за постојниот Закон за празниците не ги подржавте амандманите на ДУИ за овој празник и сега ве загрижува тоа дека ДУИ во однос на вашиот Предлог закон за дополнување на Законот за празниците ќе гласа за. Мораме да гласаме за, затоа што ова е значаен празник и голем празник, ова е празник кој го чува достоинството на Албанскиот народ и ние никогаш нема да се откажеме да подржуваме толку значајни празници, ви се допаѓало вам тоа или не.

Исто така, говорите за периодот 2006-2008 година и дека сте направиле многу. Најзначаен документ, ако во периодот од 2006 до 2008 година сте направиле толку многу и народот ќе ја почувствуваше вашата рака, зошто не успеавте во 2008 година да победите после ова добро што го направивте за Албанците. Вие добивте најдобар одговор, го украдовте мандатот на флагрантен начин и за тоа што не успеавте да го направите ве казни народот во 2008 година. Ова се аргументите, без оглед дали ви се допаѓаат или не.

ДУИ историски се залагаше за интересите на Албанците и ќе продолжиме со оваа работа, но ќе го подржиме и Предлог законот. Како што кажаа и моите колеги ние сме за 28 ноември, денот на нашето албанско знаме, а не како што вие бевте против во 2007 година.

Трајко Вељаноски: Благодарам. 
Контра реплика има господинот Фазлиу Беким, повелете.

Беким Фазлиу: Кога почна да зборуваш, мислев дека ќе ги спомнеш аргументите и проектите што сте ги оствариле во овие осум години. Искрено реков дека 2-3 месеца се малку за да ги наброиш, но залудно. Не слушнав за ниту еден проект кој сте го оствариле. Го спомнавте Советот кој е партиски совет во седиштето на ДУИ, овој Совет ги одржува седниците и се гордеете со овој Совет. Рековте дека победувате. Да, победувате затоа што и овие кои денес беа адвокати на ВМРО-ДПМНЕ, но и другите, како и службата на државата имплицира во секој извор, затоа што нормално е, ваков вазал никој не може да биде и ќе ви помогнат во секој случај и СДСМ и ВМРО-ДПМНЕ да победите, затоа што подобро од нив вие ја правите работата, подобри бевте денес од ВМРО-ДПМНЕ.
Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за политички систем и односи меѓу заедниците како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за дополнување на Законот за празниците на Република Македонија  поднесен од група пратеници не е прифатлив и не може да се даде на натамошно односно на второ читање.
2. Овој заклучок заедно со извештаите на  Комисија за политички систем и односи меѓу заедниците и Законодавно-правната комисија како и стенографските белешки од седницата на Собранието да се достави до предлагачите на законот.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 74 пратеника, од нив за предложениот заклучок гласаа 56, воздржани нема, 18 пратеници против.

Констатирам дека Собранието го усвои предложениот заклучок.

Колеги пратеници тука ја прекинувам седницата. Продолжуваме утре во 12,00 часот со истава оваа седница. Благодарам.

(Седницата прекина со работа во 18,35 часот)

